
ᐅᑭᒪᐃᐧ ᑎᐸᒋᒧᐃᐧᐣ 

ᐁᑲᐧ ᓇᐦᓴᐤ 2005 ᓀᐃᐧᐨ 2015, ᐅᐅᐁᐧ ᒪᑎᕑᐃᐢᐠ ᐱᒧᒋᑫᐃᐧᐣ ᓇᓇᑲᒋᒋᑫᐃᐧᑲᒥᐠ ᐃᐃᒪ ᐊᐊᐧᔑᔑᐃᐧ ᐊᑯᓯᐃᐧᑲᒥᑯᐠ 

ᑲᐃᔑᑕᑲᐧᐠ ᑐᕑᐊᐧᐣᑐ ᑭᒋᑕᐃᐧᓂᐠ ᐊᐊᐧᔑᒣ 2,4000 ᒥᐢᑎᑲᐧᓂᐱᐊᐧᔭᐣ ᒋᐊᐸᑕᓄᐣ ᒥᓂᑫᐃᐧᐣ ᐁᑲᐧ ᒪᒋᒪᐡᑭᑭᑫᐃᐧᐣ 

ᑲᑭᓇᓇᑲᒋᒋᑲᑌᐠ, ᐁᑲᐧ 16,000 ᓇᓇᑲ ᐊᐃᐧᔭᐠ ᑭᐊᐱᒋᔭᑲᓄᐊᐧᐠ, ᐅᐅᐁᐧ ᐊᐊᐧᔑᔑᐃᐧ ᑲᓇᐁᐧᐣᒋᑫᐃᐧᐣ ᐅᒋ᙮1 ᐁᑲᐧ ᐁᐊᐧᐁᐧ 

ᐅᑭᒪᐃᐧᐣ ᐊᓄᑭᓇᑲᐣ ᓱᓴᐣ ᐃ᙮ ᕑᐊᐣᐠ ᐅᐯᔑᑯᐃᐧ ᓇᓇᑲᒋᒋᑫᐃᐧᐣ 2015 ᑲᑭᐅᔑᑐᐸᐣ ᑭᒥᑭᑫᒪᑲᐣ ᐅᐅᐁᐧ ᓇᓇᑲᒋᒋᑫᐃᐧᐣ 

ᑲᐃᐧᐣ “ᒋᑭᐅᒋᒥᓄᓭᐠ ᒥᓇ ᐁᑲ ᐁᑭᐊᐯᓂᒧᐣᒋᑲᑌᐠ ᒋᐊᐸᑕᐠ ᐅᐅᒪ ᐊᐊᐧᔑᐢ ᐅᑲᓇᐁᐧᓂᒥᑯᐃᐧᓂᐠ ᐅᒋ ᒥᓇ ᐅᓇᑯᓂᑫᐃᐧᓂᐠ 

ᑲᑭᐃᔑᐊᐸᑕᐠ” ᐁᑲᐧ ᒥᓇ ᒥᑭᑫᐃᐧᐣ “ᒪᐊᐧᐨ ᐁᑭᑭᒋᐃᔑᒋᑫᒪᑲᐠ ᐁᑲᐧ ᒥᓇ ᐁᑲ ᐁᑭᐅᒋᓇᑕᒪᑫᓭᑭᐣ ᐃᐃᒪ 

ᐅᓇᑯᓂᑫᐃᐧᑲᒥᑯᐠ᙮”2 

ᐁᑲᐧ ᑲᑭᑲᓄᒋᑲᑌᓂᐠ ᒐᐡᑕᐢ ᕑᐊᐣᐠ ᐅᑎᐸᒋᒧᐃᐧᐣ, ᐅᒉᒥᑭᔑᑲᓂᐱᓯᑦ 2016, ᐅᐣᑌᕑᐃᔪ ᐅᑭᒪᐃᐧᐣ ᓂᑭᑲᑫᐧᒋᒥᑯᐠ ᒋᐅᓇᑐᔭᐣ 

ᓇᓇᑲᒋᒋᑫᐃᐧ ᒥᓇ ᐃᐧᒋᐦᐃᐁᐧᐃᐧᑲᒥᐠ (ᒪᑌᕑᐃᐢᐠ ᐊᓄᑭᑕᒪᑫᐃᐧᐣ) ᒋᐃᐧᒋᐦᐃᔭᑲᓄᐊᐧᐨ ᐅᑫᐧᓂᐊᐧᐠ ᐊᐃᐧᔭᐠ ᑲᑭᐅᒋᒪᒋᓭᐊᐧᐨ 

ᐅᐅᒪ ᓇᓇᑲᒋᐦᐃᐁᐧᐃᐧᓂᐠ᙮ ᐁᑲᐧ ᓂᑎᓇᑭᒥᑯᒥᐣ ᒋᐸᐯᔑᑯᐃᐧ ᓇᓇᑲᒋᑐᔭᐠ ᐊᐊᐧᔑᐢ ᐅᑲᓇᐁᐧᓂᒧᑫᐃᐧᐣ ᒥᓇ ᒋᒥᑫᐧᔭᐠ 

ᐃᐧᒋᑫᐃᐧᐣ ᐁᑲᐧ ᑲᑭᓇᑯᒋᑲᑌᑭᐣ ᐊᓂᔭᒥᐦᐃᐁᐧᐃᐧ ᐃᐧᒋᐦᐃᐁᐧᐃᐧᓇᐣ ᐁᑲᐧ ᐅᓇᑫᓂᑫᐃᐧ ᐃᐧᒋᑫᐃᐧᐣ᙮3 ᐁᑲᐧ ᐅᐅᐁᐧ ᓂᔑᔭᐦᑭ 

ᑲᑭᒥᓂᑯᔭᐠ ᒋᑐᑕᒪᐠ, ᒪᒪᐤ 2,271 ᐃᔑᓭᐃᐧᓇᐣ4 ᓂᑲᓇᓇᑲᒋᑐᒥᐣ ᐅᐅᒪ ᑲᑭᐅᑎᓇᒪᑭᐣ ᐊᐊᐧᔑᔑᐃᐧ ᐱᒧᒋᑫᐃᐧ 

ᑲᓇᐁᐧᓂᒧᐊᐧᓱᐃᐧᐱᒧᒋᑫᐃᐧᑲᒥᑯᐣ (CASs) ᒥᓯᐁᐧ ᐅᐣᑌᕑᐃᔪ᙮ ᐁᑲᐧ ᒪᐊᐧᐨ ᓂᑭᑭᑐᒥᐣ ᒋᓂᓯᑕᐃᐧᓇᒪᑭᐣ ᒥᓇ 

ᒋᓇᓇᑲᒋᑐᐊᐧᑭᐣ ᐅᑫᐧᓂᐊᐧᐣ ᐃᔑᓭᐃᐧᓇᐣ ᒪᑌᕑᐃᐢᐠ ᓇᓇᑕᐃᐧᑭᑫᐣᒋᑫᐃᐧᐣ ᑲᑭᑐᑕᐊᐧᑲᓄᐊᐧᐨ ᐊᐊᐧᔑᔕᐠ ᐊᐱᐣ ᓀᐱᐨ 

ᑲᑭᐅᒋᐅᑕᐱᓇᑲᓄᐊᐧᐨ ᐅᑎᐯᐣᒋᑫᐃᐧᓇᐣ ᐁᑲᐧ ᒣᑲᐧᐨ ᑲᔭ ᑲᐃᐧᐣ 18 ᒋᑭᐅᒋᑕᓴᑭᐃᐧᓀᐊᐧᐨ ᒣᑲᐧᐨ ᑲᑭᓇᓇᑲᒋᒋᑫᔭᐠ᙮  

ᐁᑲᐧ ᐁᒪᒥᑎᓀᐣᑕᒪᐣ ᐅᐅᐁᐧ ᑲᑭᐃᓇᓄᓂᑯᔭᐠ ᑲᑭᐊᓄᑭᑕᒪᑫᔭᐠ ᓂᐡᑕᑦ ᐅᐅᐁᐧ ᑲᐯᔑᑯᔭᐦᑭᐊᐧᐠ ᑲᑭᑐᑕᒪᐠ 

ᓂᐸᑯᓭᐣᑕᑯᓯᐃᐧᓇᐣ᙮ ᐁᑲᐧ ᒥᓇ ᑲᑭᒥᓂᑯᔭᐠ ᐃᔑᓭᐃᐧᓇᐣ ᓇᐊᐧᐨ ᐱᑯ ᒥᔑᐣ ᐃᔑᓭᐃᐧᓇᐣ ᓂᑭᓇᓇᑲᒋᑐᒥᓇᐣ ᒥᓇ ᒥᔑᐣ 

ᐊᐃᐧᔭᐠ ᐁᑭᐊᔭᒥᐦᐃᐊᔭᑲᐧ ᐅᐅᐁᐧ ᓇᓇᑕᐃᐧᑭᑫᐣᒋᑫᐃᐧᐣ ᑲᑭᐅᒋᒪᒋᓭᐊᐧᐨ ᐁᑲᐧ ᒥᓇ  ᐊᔕ  ᓂᒪᒋᓂᓯᑐᑕᒥᐣ ᐊᓂᐣ ᐅᐅᐁᐧ 

ᑲᑭᐃᔑᒪᒋᑐᑕᑯᐊᐧᐨ ᐃᔑᒋᑫᐃᐧᐣ᙮ ᐁᑲᐧ ᐅᐅᐁᐧ ᐊᐊᐧᔑᒣ ᑲᑭᑐᑕᒪᐠ ᐊᐱᐣ ᑲᑭᐅᒋᒪᒪᐃᐧ ᐱᒧᒋᑫᔭᐠ ᑲᑭᓇᓇᑲᒋᒋᑫᔭᐠ, ᒥᓇ 

ᒥᔑᐣ ᐊᐃᐧᔭᐠ ᑲᑭᐃᐧᑕᓄᑭᒪᔭᑲᐧ, ᐁᑲᐧ ᑲᔭ ᐅᐅᐁᐧ ᐱᒧᒋᑫᐃᐧᐣ ᐃᔑᓭᐃᐧᓇᐣ ᑲᑭᐊᔭᐸᑕᑭᐣ ᐅᐅᐁᐧ ᑲᑲᑕᐃᐧᑭᑫᐣᒋᑫᐃᐧᐣ 

ᑲᑭᑭᒋᐊᐸᑕᐠ᙮  

ᑲᐸᑯᓭᐣᒋᑲᑌᐠ ᒥᐢᑎᑲᐧᓂᐱᐊᐧᐤ ᑲᑭᐊᐸᑕᐠ ᑲᑭᓇᓇᑲᒋᒋᑲᑲᓂᐊᐧᐠ ᐊᐊᐧᔑᔑᐃᐧ ᐱᒧᒋᑫᐃᐧᐣ ᒥᓇ ᐅᓇᑯᓂᑫᐃᐧᓂᐠ ᐅᒋ, ᐁᑲᐧ 

20 ᑕᓯᔭᐦᑭ ᐅᐅᐁᐧ ᑭᐱᒥᑐᒋᑲᑌ, ᐁᑲᐧ ᑲᐃᐧᐣ ᑲᐧᔭᐠ ᑭᒋᐅᒋᐃᔑᓭᐠ—ᒪᐊᐧᐨ ᐱᑯ ᑭᐅᒋᒪᒋᓭᐊᐧᓄᐣ ᐅᑫᐧᓂᐊᐧᐣ 

ᑲᐃᔑᐸᐯᔑᑲᐧᑭᐣ ᐃᔑᓭᐃᐧᓇᐣ᙮ ᐁᑲᐧ ᐅᑫᐧᓂᐊᐧᐣ ᓇᓇᑕᐃᐧᑭᑫᐣᒋᑫᐃᐧᐣ ᐁᐦᐊᐠ ᑲᑯᐸᑎᓭᐊᐧᐨ ᒥᓇ ᐱᑯ ᐁᑲ ᑲᐧᔭᐠ 

ᑲᑭᓇᑕᒪᑎᓱᐊᐧᐨ ᐃᐃᒪ ᑲᐃᐧᒋᑲᐯᔓᒪᔭᑲᐧ ᑲᑭᑐᑕᐊᐧᑲᓄᐊᐧᐨ, ᐊᐦᐃ ᑲᔭ ᐁᑲ ᐁᑭᐅᒋᑲᓇᐊᐧᐸᒋᑲᑌᓂᐠ ᐅᑎᓇᑯᓱᐃᐧᓂᐊᐧᐣ 

ᑲᐃᔑᐸᑯᓭᐣᑕᑲᐧᓂᓂᐠ ᒥᓇ ᐱᑯ ᑲᐃᔑᑲᓇᐊᐧᐸᒪᑲᓄᐊᐧᐨ᙮ ᒥᔑᐣ ᐊᐃᐧᔭᐠ ᑭᓇᓇᑕᐃᐧᑭᑫᓂᒪᑲᓄᐊᐧᐠ, ᐁᑲᐧ ᑲᔭ ᑭᓇᓇᐱ 

ᓇᓇᑕᐃᐧᑭᑫᓂᒪᑲᓄᐊᐧᐠ, ᒪᐊᐧᐨ ᐅᑕ ᐱᑯ ᐁᑭᐃᑭᑐᓇᓂᐊᐧᓂᓂᐠ᙮  

ᐁᑲᐧ ᐊᐊᐧᔑᔑᐃᐧ ᑲᓇᐁᐧᓂᒪᐊᐧᓱᐃᐧᑲᒥᑯᐣ ᐱᒧᒋᑫᐃᐧᓇᐣ ᐅᐅᐁᐧ ᐅᑭᐊᐸᒋᑐᓇᐊᐧ ᐁᑭᐃᐧᑭᑫᓂᒪᐊᐧᐨ ᐅᓂᑭᐦᐃᑯᒪᐣ ᒥᓇ 

ᐁᑭᓇᓇᑲᒋᔭᐊᐧᐨ ᐅᐅᐁᐧ ᒥᓂᑫᐧᐃᐧᐣ ᒥᓇ ᒪᒋᒪᐡᑭᑭᑫᐃᐧᐣ ᐅᒋ᙮ ᐁᑲᐧ ᐅᐅᐁᐧ ᑲᑭᑎᒋᑲᑌᐠ ᒪᐊᐧᐨ ᐱᑯ ᑲᑭᒋᐃᓀᐣᑕᑲᐧᑭᐣ 

ᐃᐧᒋᐃᐧᑐᐃᐧᓇᐣ ᑭᐅᒋᒪᒋᓭᐊᐧᓄᐣ ᐅᑫᐧᓂᐊᐧᐠ ᐅᒋ ᐅᓂᑭᐦᐃᑯᒪᐠ ᐁᑲᐧ ᒥᓇ ᐅᑕᓄᑭᓇᑲᓂᐊᐧᐣ—ᐃᐧᒋᐃᐧᓇᐊᐧᐣ ᐅᑕ 

ᑲᓇᑕᐁᐧᐣᑕᑲᐧᑭᐣ ᑲᐃᔑᒪᒪᐃᐧ ᐱᒪᑎᓯᓇᓂᐊᐧᐠ ᒥᓇ ᑲᐅᒋᐃᐧᒋᐦᐃᔭᑲᓄᐊᐧᐨ ᑎᐯᐣᒋᑫᐃᐧᓇᐣ᙮ ᐁᑲᐧ ᐅᑫᐧᓂᐊᐧᐣ 

ᓇᓇᑕᐃᐧᑭᑫᐣᒋᑫᐃᐧᓇᐣ ᑲᑭᑐᒋᑲᑌᑭᐣ ᒪᐊᐧᐨ ᑲᐃᐧᐣ ᒋᑭᐅᒋᒥᓄᓭᑭᐣ ᐅᐅᒪ ᐊᐊᐧᔑᔑᐃᐧ ᑲᓇᐁᐧᐣᒋᑫᐃᐧᓂᐠ ᑐᑕᒧᐃᐧᓇᐣ ᐅᒋ 

                                                   
1 The Honourable Susan E. Lang, Report of the Motherisk Hair Analysis Independent Review (Toronto: Ministry of 
the Attorney General, 2015), 209, at para 1. 
2 Ibid, 4. 
3 My mandate did not include reviewing criminal cases, commenting on the potential civil or criminal liability of any 
person or organization, or making recommendations about financial compensation. 
4 This number is approximate. At the time of writing this Report, the Commission is still reviewing cases. 

ᐅᐅᐁᐧ ᒥᔑᓂᔭᐦᑭ ᑕᐱᐡᑯᐨ ᐅᐅᒪ ᑲᐃᔑᒪᒪᐃᐧᑕᓂᐊᐧᐠ ᒥᓇ ᐃᐃᒪ ᑭᑐᓇᑯᓂᑫᐃᐧ ᐱᒧᒋᑫᐃᐧᓂᓇᐣ, ᑌᐯᐤ ᐅᑕ ᐅᑫᐧᓂᐊᐧᐠ 

ᐊᐃᐧᔭᐠ ᐁᑲ ᑲᑭᓇᑕᒪᓯᐊᐧᐨ ᑲᑭᑐᑕᐊᐧᓇᓄᐊᐧᐨ᙮  

ᑲᐃᐧᒋᐦᐃᔭᑲᓄᐊᐧᐨ ᐊᐃᐧᔭᐠ ᒥᓇ ᑕᔑᑫᐃᐧᓇᐣ 

ᐁᑲᐧ ᓂᐃᐧᒋᐦᐃᐁᐧᐃᐧᓂᓇᐣ ᓂᑭᐊᐸᒋᑐᒥᐣ ᒋᐃᐧᒋᐦᐃᐊᔭᑲᐧ ᐅᑫᐧᓂᐊᐧᐠ ᒪᔭᑦ ᐅᓂᑭᐦᐃᑯᒪᐠ ᒥᓇ ᑯᑕᑭᔭᐠ ᐊᐃᐧᔭᐠ 

ᑲᑭᒪᒋᓴᐦᐃᑯᐊᐧᐨ ᐅᐅᐁᐧ ᓇᓇᑕᐃᐧᑭᑫᐣᒋᑫᐃᐧᐣ᙮  ᐁᑲᐧ ᑲᔭ ᐱᒧᒋᑫᐃᐧᑲᒥᑯᐣ ᑭᐅᐊᔭᒥᔭᒥᓇᐠ ᐅᑫᐧᓂᐊᐧᐠ ᐅᑕ ᒋᐃᐧᒋᐦᐃᑯᔭᐠ 

ᐊᐱᐣ ᐊᓂᒧᑕᒪᐠ ᓂᐃᐧᒋᐦᐃᐁᐧᐃᐧᓂᓇᓇᐣ ᐅᑫᐧᓂᐊᐧᐠ ᐅᒋ ᐅᐃᐧᒋᐦᐃᐁᐧᐠ ᒥᓇ ᑲᐃᐧᒋᔭᑲᓄᐊᐧᐨ᙮ ᒥᓇ ᑭᒋᒪᓯᓇᐦᐃᑲᓇᐣ 

ᓂᑭᒪᒥᑫᐧᒥᐣ ᒥᓇ ᑯᑕᑭᔭᐣ ᐊᐸᒋᒋᑲᓇᐣ, ᐁᑲᐧ ᑭᐁᐧᒥᑎᑯᔑᐊᐧᓯᓇᐦᐃᑲᑌᐊᐧᐣ ᒥᓇ ᑭᐸᑲᐧᐃᔑᐊᐧᓯᓇᐦᐃᑲᑌᐊᐧᐣ, ᒥᓇ 

ᓇᑐᑕᒧᐃᐧᐣ ᐁᑲᐧ ᑲᔭ ᒪᒪᑕᐃᐧ ᐱᐊᐧᐱᑯᐠ ᒋᐅᒋᐃᐧᒋᑲᑌ᙮ ᐁᑲᐧ ᒥᓇ ᓂᑭᐊᐧᐸᒪᒥᐣ ᐁᑲᐧ ᓂᑭᑎᐸᒋᒧᑕᐊᐧᒥᓇᐠ 

ᐅᓇᑯᓂᑫᐃᐧᓂᓂᐊᐧᐠ, ᐊᐊᐧᔑᐃᐧ ᐱᒧᒋᑫᐃᐧᐣ, ᑭᐦᑭᓄᐦᐊᒪᑫᐃᐧᐣ, ᓇᑕᒪᑫᐃᐧᐣ, ᑕᔑᑫᐃᐧᐣ, ᐅᑭᒪᐃᐧᐣ, ᐁᑲᐧ ᑯᑕᑭᔭᐣ 

ᐱᒧᒋᑫᐃᐧᑲᒥᑯᐣ᙮  

ᐁᑲᐧ ᑲᑭᐊᐧᐸᒪᔭᑲᐧ ᐊᐃᐧᔭᐠ ᑲᑭᒪᒋᓭᐊᐧᐨ ᐅᐅᐁᐧ ᑲᑭᑐᑕᐊᐧᑲᓄᐊᐧᐨ ᒪᐊᐧᐨ ᐱᑯ ᑭᐊᓂᓭᒪᑲᐣ᙮ ᑲᐃᐧᐣ ᑫᑯᐣ ᒪᐊᐧᑐᓂᑫᐃᐧᐣ 

ᒋᑭᐅᒋᑕᑲᐧᐠ ᐃᐧᓱᐃᐧᓇᐣ ᒋᓇᑲᐧᑭᐣ ᐊᐣᑎ ᒥᓇ ᑫᐃᔑᑲᓄᓇᑲᓄᐊᐧᐨ᙮ ᐁᑲᐧ ᐊᓇᑭᒥᓂᑯᔭᐠ ᑫᐃᔑᑲᓄᓇᔭᑲᐧ ᐊᔕ ᐊᐱᐣ ᐅᐅᐁᐧ 

ᑭᐅᒋᑌᔭᐊᐧᐣ ᑲᐃᐧᐣ ᒋᑭᐅᒋᐊᓄᑭᓭᐠ᙮ ᐁᑲᐧ ᐅᐅᐁᐧ ᑲᑭᓇᓇᑲᒋᒋᑫᔭᐠ ᒪᐊᐧᐨ ᐱᑯ ᓇᐊᐧᐨ ᑭᓇᐧᑲᐡ ᑫᐱᒥᓭ ᐁᑲᐧ ᐅᑫᐧᓂᐊᐧᐠ ᒥᔑᐣ 

ᑎᐯᐣᒋᑫᐃᐧᓇᐣ ᑲᑭᓇᓇᑕᐃᐧᑭᑫᓂᒪᑲᓄᐊᐧᐨ ᑲᐃᐧᐣ ᒋᑭᐅᒋᑯᐡᑕᑯᓇᑲᐧᓂᓂᐠ ᐅᑲᐯᓱᐃᐧᓂᐊᐧᐣ᙮  

ᐁᑲᐧ ᐅᓂᑭᐦᐃᑯᒪᐠ ᑲᑭᐊᐧᐸᒥᑯᐊᐧᐨ ᐊᐊᐧᔑᔑᐃᐧ ᐅᑲᓇᐁᐧᓂᒪᐊᐧᓱᐣ (CASs) ᒪᐊᐧᐨ ᐃᐃᐁᐧ ᒣᑲᐧᐨ ᑭᑲᑯᐸᑎᓭᐊᐧᐠ ᒥᓇ ᐱᑯ 

ᓇᓇᑲ ᑯᑕᑭᔭᐣ ᑫᑯᓇᐣ ᐁᑭᐅᒋᐊᓂᒪᓭᐊᐧᐨ᙮ ᒥᓇ ᑫᑯᐣ ᑯᑕᐠ ᑲᐃᐧᓴᑲᐦᐃᑫᒪᑲᐠ ᑲᐊᓄᑲᑌᐠ, ᑐᑲᐣ ᐅᐅᐁᐧ ᒪᑌᕑᐃᐢᐠ 

ᓇᓇᑕᐃᐧᑭᑫᐣᒋᑫᐃᐧᐣ, ᐁᑲᐧ ᑲᐧᓂᐣ ᐅᐅᐁᐧ ᑕᑭᐊᐸᑕᓯᓄᐸᐣ ᐁᑲᐧ ᑲᔭ ᐁᑲ ᒋᑭᐊᐸᒋᑕᒧᓇᑲᓄᐊᐧᐸᐣ᙮ ᐁᐡᑲᑦ ᐊᐃᐧᔭᐠ 

ᑲᑭᐃᐧᒋᐦᐃᐁᐧᐊᐧᐨ ᓂᑭᐃᐧᑕᒪᑯᒥᐣ ᐅᐅᒪ ᐊᐊᐧᔑᔑᐃᐧ ᑲᓇᐁᐧᓂᒪᐊᐧᓱᓂᐠ ᒪᐊᐧᐨ ᐁᑭᑭᒋᐃᔑᓭᐠ ᐁᑲᐧ ᑲᐃᐧᐣ ᒋᓇᑕᐁᐧᐣᑕᒧᐊᐧᐨ 

ᐅᐅᐁᐧ ᐁᐃᐧᓇᐱᐊᓂᒧᑕᒧᐊᐧᐨ ᐅᐱᒪᑎᓱᐃᐧᓂᐊᐧᐠ᙮ 

ᐁᑲᐧ ᐅᑫᐧᓂᐊᐧᐠ ᐅᑕᓄᑭᑕᒪᑫᐠ ᐅᑭᑭᓄᔑᓄᐃᐧᓂᐊᐧᐣ ᐸᑯᓭᐣᒋᑫᐃᐧᓇᐣ ᐅᑭᐊᐸᒋᑐᓇᐊᐧ ᒋᐃᐧᑕᓄᑭᒪᐊᐧᐨ ᐊᐊᐧᔑᔕᐣ ᒥᓇ 

ᐅᐡᑲᑎᓴᐣ ᑫᒋᓇᐨ ᑫᐃᐧᓇᐊᐧ ᒋᓄᑕᐃᐧᒪᑲᓄᓂᐨ᙮ ᐁᑲᐧ ᐅᐡᑲᑎᓴᐠ ᑲᑭᐊᐧᐸᒪᔭᑲᐧ ᒪᐊᐧᐨ ᐱᑯ ᓂᑭᒐᒋᑫᐣᑕᒥᐦᐃᑯᒥᐣ ᐅᐅᐁᐧ 

ᑲᑭᐃᓇᓄᓂᑯᔭᐠ᙮ ᐁᑲᐧ ᒪᐊᐧᐨ ᐱᑯ ᑲᔭ ᒥᐡᑕᐦᐃ ᐅᐅᐁᐧᓂ ᐅᑭᓂᓯᑐᑕᓇᐊᐧ ᐊᓂᐣ ᑲᑭᐅᒋᐃᔑᓭᓂᐠ ᑲᑭᐅᒋᐅᑕᐱᓂᑯᐊᐧᐨ 

ᐅᑫᐧᓂᐊᐧᐣ ᐊᐊᐧᔑᔑᐃᐧ ᐅᐱᒧᒋᑫᐣ᙮ ᒥᔑᐣ ᐅᑭᑎᐸᒋᒪᐊᐧᐣ ᐅᓂᑭᐦᐃᑯᐊᐧᐣ, ᐁᐦᐊᐣ ᐅᑕ ᐅᒪᒪᒥᐊᐧᐣ, ᑲᑭᑯᐸᑎᓯᓂᐨ, 

ᑲᑭᒪᒉᓂᒪᑲᓄᓂᐨ, ᑲᑭᐃᐡᑭᓂᐨ, ᑲᑭᒪᒥᑎᓀᐣᒋᑲᓇᐱᓀᓂᐨ ᐁᑲᐧ ᒪᒋᑫᑯᓇᐣ ᑲᑭᐊᐸᒋᑐᓂᐨ᙮ ᓂᑭᐊᐧᐸᒪᒥᐣ ᐅᑭᒪᐃᐧᐣ ᐁᑲᐧ 

ᓇᑕᒪᑫᐃᐧ ᐱᒧᒋᑫᐃᐧᓇᐣ ᑲᑭᐸᑭᑎᓂᑎᓯᐊᐧᐨ ᒋᐃᐧᒋᐦᐃᔭᐊᐧᐨ ᐊᐊᐧᔑᔕᐣ ᒥᓇ ᐅᐡᑲᑎᓴᐣ ᐁᐦᐊ ᑲᔭ ᒪᓯᓇᐦᐃᑫᐃᐧᑲᒥᐠ 

ᐊᐊᐧᔑᔑᐃᐧ ᐅᑕᒥᑕᒪᑫ, ᒥᓇ ᐅᐣᑌᕑᐃᔪ ᐊᓄᑭᓇᑲᐣ ᑲᓇᑕᒪᐊᐧᐨ ᐊᐊᐧᔑᔕᐣ ᒥᓇ ᐅᐡᑲᑎᓴᐣ, ᒥᓇ ᐊᐊᐧᔑᔕᐣ ᑲᒪᒋᓭᓂᐨ 

ᑲᓇᑕᒪᐊᐧᐨ, ᒥᓇ ᑭᒋᐅᓀᑕᒪᑫ ᑲᓇᑕᒪᐊᐧᐨ ᐊᐊᐧᔑᔕᐣ ᒥᓇ ᐅᐡᑲᑎᓴᐣ ᐊᑲᒪᑭᐠ ᐁᑲᐧ ᑲᓇᑕ, ᐅᓇᑯᓂᑫᐃᐧᓂᓂ ᑲᓇᑕᒪᐊᐧᐨ 

ᐊᐊᐧᔑᔕᐣ ᒥᓇ ᐅᐡᑲᑎᓴᐣ᙮ ᒥᔑᐣ ᓂᑭᐊᐧᐸᒪᒥᓇᐠ ᐊᐊᐧᔑᔑᐃᐧ ᐅᓇᑕᒪᑫᐠ ᒥᓇ ᐅᐡᑲᑎᓴᐣ ᑲᐃᐧᒋᐦᐃᔭᐊᐧᐨ ᐊᓄᑭᓇᑲᓇᐠ 

ᐃᐃᒪ ᑕᔑᑫᐃᐧ ᐱᒧᒋᑫᐃᐧᓇᐣ ᐁᑲᐧ ᐊᓂᔑᓇᐯ ᐅᑐᑌᒥᑐᐃᐧᐣ ᐱᒧᒋᑫᐃᐧᑲᒥᑯᐣ ᐅᒪ ᒥᓯᐁᐧ ᐅᐣᑌᕑᐃᔪ᙮  

ᐁᑲᐧ ᓂᐸᑯᓭᐣᒋᑫᐃᐧ ᑭᑭᓄᔑᓄᐃᐧᓂᓇᐣ ᓂᑭᐸᑯᓭᓂᒥᑯᒥᐣ ᑲᐧᔭᐠ ᒋᐃᔑᓭᐠ ᒋᐃᐧᑕᓄᑭᒥᑯᔭᐠ ᐊᓂᔑᓇᐯᐃᐧ ᒥᓇ ᐊᐃᐧᔭᐠ 

ᑲᑲᐯᔑᐊᐧᐨ ᑕᔑᑫᐃᐧᓇᐣ᙮ ᒥᓯᐁᐧ ᐅᐣᑌᕑᐃᔪ ᓂᑭᐃᓴᒥᐣ ᐁᑭᐊᐧᐸᒪᔭᐠ ᐅᑭᒪᑲᓇᐠ ᒥᓇ ᐅᓇᔑᐁᐧᐃᐧᓂᓂᐊᐧᐠ, ᒥᓇ ᐊᓂᔑᓇᐯ 

ᐊᐊᐧᔑᔑᐃᐧ ᑲᓇᐁᐧᓂᒪᐊᐧᓱᐃᐧᑲᒥᑯᐣ, ᐊᓂᔑᓇᐯ ᐅᑐᑌᒥᑐᐃᐧᐣ ᐱᒧᒋᑫᐃᐧᑲᒥᑯᐣ ᐁᑲᐧ ᑯᑕᑭᔭᐣ ᐊᓂᔑᓇᐯ ᐱᒧᒋᑫᐃᐧᑲᒥᑯᐣ, 

ᑕᔑᑫᐃᐧᓇᐣ ᒥᓇ ᐅᓂᑲᓂᑕᒪᑫᐠ᙮ ᐁᑲᐧ ᓂᑕᓂᒧᒋᑫᐃᐧᓂᓇᓇᐣ, ᒥᓇ ᑲᑭᐊᓄᑲᑌᐠ ᑌᐯᐤᐃᐧᐣ ᐁᑲᐧ ᒥᓂᓂᑫᐃᐧᐣ 

ᐊᓄᑭᑕᒪᑫᐃᐧᐣ,5  ᓂᑭᐃᐧᒋᐦᐃᑯᒥᐣ ᒋᓂᓯᑐᑕᒪᐠ ᐅᐅᐁᐧ ᒪᑌᕑᐃᐢᐠ ᓇᓇᑕᐃᐧᑭᑫᐣᒋᑫᐃᐧᐣ ᐊᓂᐣ ᒪᔭᑦ ᑲᑭᐃᔑᓭᐊᐧᐨ 

ᐊᓂᔑᓇᐯᐠ ᐅᐱᑕᓇᐠ ᑲᑭᐱᒥᓇᑭᐡᑲᒧᐊᐧᐨ ᒥᓇ ᐅᐱᒪᑎᓱᐃᐧᓂᐊᐧᐣ᙮ ᐊᐦᐃᐣ ᑲᔭ ᐃᐧᐡᑲᐨ ᑲᑭᑕᑲᐧᑭᐣ ᐃᐡᑯᓄᐃᐧᑲᒥᑯᐣ 

                                                   
5 Truth and Reconciliation Commission of Canada, Honouring the Truth, Reconciling for the Future: Summary of the 
Final Report of the Truth and Reconciliation Commission of Canada (Winnipeg: Truth and Reconciliation 
Commission of Canada, 2015). 

ᑲᑭᒪᒋᑐᑕᑯᐊᐧᐨ ᒥᓇ ᐊᐊᐧᔑᔕᐠ ᑲᑭᐅᑕᐱᓇᑲᓄᐊᐧᐨ6 ᐃᐃᒪ ᐅᑎᐯᐣᒋᑫᐃᐧᓂᐊᐧᐣ ᒥᓇ ᐅᑕᔑᑫᐃᐧᓂᐊᐧᐣ᙮ ᐁᑲᐧ ᓄᑯᑦ 

ᑲᑭᔑᑲᐠ, ᒪᐊᐧᐨ ᒥᔑᓂᐊᐧᐠ ᐅᑫᐧᓂᐊᐧᐠ ᐊᓂᔑᓇᐯ ᐊᐊᐧᔑᔕᐠ ᑲᑲᓇᐁᐧᓂᒪᑲᓄᐊᐧᐨ ᐅᐅᒪ ᐊᐊᐧᔑᔑᐃᐧ ᑲᓇᐁᐧᓂᒪᐊᐧᓱᐃᐧᐣ 

ᐱᒧᒋᑫᐃᐧᓇᐣ ᑲᑕᑲᐧᑭᐣ᙮  

ᐁᑲᐧ ᒥᓇ ᐅᑫᐧᓂᐊᐧᐠ ᐊᐃᐧᔭᐠ ᑲᑭᐊᐧᐸᒪᔭᑲᐧ ᐁᑲᐧ ᑲᓇᑕᒪᑯᐊᐧᐨ ᐃᐃᒪ ᑕᔑᑫᐃᐧᓂᐠ ᑲᐃᔑᑕᑲᐧᐠ ᑐᑲᐣ ᒪᒣᑕᐁᐧᐃᐧᑲᒥᑯᐣ ᒥᓇ 

ᐊᐧᑲᐦᐃᑲᓇᐣ ᑲᐸᑭᑎᓂᑲᑌᑭᐣ᙮ ᒪᐊᐧᐨ ᑲᔭ ᓂᑭᐦᐃᑭᑐᒥᐣ ᒋᐊᔭᒥᐊᔭᑲᐧ ᒪᑲᑌᐃᐧᔭᐢ ᑲᓀᐣᑎᔭᐣ ᑕᔑᑫᐃᐧᓇᐣ ᑕᐱᓀᑲ, 

ᑫᐃᐧᓇᐊᐧ ᒪᐊᐧᐨ ᒥᔑᓂᓂᐊᐧᐣ ᐅᑕᔭᓂᐊᐧᐣ ᐅᐅᒪ ᐊᐊᐧᔑᔑᐃᐧ ᑲᓇᐁᐧᓂᒪᐊᐧᓱᐃᐧᐣ ᐱᒧᒋᑫᐃᐧᑲᒥᑯᐣ ᑲᑕᑲᐧᑭᐣ᙮ ᒥᓇ 

ᓂᑭᐊᐧᐸᒪᒥᓇᐠ ᐱᒧᒋᑫᐃᐧᓇᐣ ᐁᑲᐧ ᑲᓇᑕᒪᐧᐊᐧᐊᐧᐨ ᒪᑲᑌᐃᐧᔭᐢ ᑲᓀᐣᑎᔭᐣ ᑕᔑᑫᐃᐧᓇᐣ ᐅᐅᒪ ᐅᒋ ᐊᐊᐧᔑᔑᐃᐧ 

ᐸᒥᐦᐃᐁᐧᐃᐧᐣ, ᐅᓇᑯᓂᑫᐃᐧᐣ, ᐁᑲᐧ ᒥᓄᔭᐃᐧᐣ ᐃᔑᓭᐃᐧᓇᐣ᙮ ᐁᑲᐧ ᐅᐅᒪ ᒥᐡᑕᐦᐃ ᑫᑯᐣ ᓂᑭᐅᒋᑭᑫᐣᑕᒪᐣ ᑲᑭᐃᐧᓄᑕᑭᒪᔭᑲᐧ 

ᐯᔑᐠ ᐃᔑᓇᒧᐃᐧᐣ ᐯᔑᐠ ᓄᑕᑯᓱᐃᐧᐣ7 ᑲᑲᓄᒋᑲᑫᒪᑲᐠ ᑫᑯᓇᐣ ᒋᐊᑎᓂᑲᑌᑭᐣ ᐅᐅᒪ ᐊᐊᐧᔑᔑᐃᐧ ᐱᒧᒋᑫᐃᐧᓂᐠ ᒥᐡᑯᐨ ᑲᐧᔭᐠ 

ᑫᐃᐧᓇᐊᐧ ᒪᑲᑌᐃᐧᔭᐢ ᑲᓀᐣᑎᔭᐣ ᐊᐊᐧᔑᔕᐠ ᒥᓇ ᑎᐯᐣᒋᑫᐃᐧᓇᐣ ᒋᐃᔑᑲᓇᐊᐧᐸᒪᑲᓄᐊᐧᐨ᙮  

ᑲᓇᓇᑲᒋᒋᑲᑌᑭᐣ ᐃᔑᓭᐃᐧᓇᐣ 

ᐁᑲᐧ ᐅᑕᓄᑭᑕᒪᑫᐠ ᐅᑭᐸᐯᔑᑯ ᓇᓇᑲᒋᑐᓇᐊᐧ ᐊᐊᐧᔑᔑᐃᐧ ᑲᓇᐁᐧᓂᒪᐊᐧᓱᐃᐧᐣ ᐃᔑᓭᐃᐧᓇᐣ ᑕᐱᐡᑯᐨ ᐅᐅᐁᐧ ᒪᑌᕑᐃᐢᐠ 

ᓇᓇᑕᐃᐧᑭᑫᐣᒋᑫᐃᐧᐣ ᑲᑭᑐᒋᑲᑌᐠ ᓇᐦᓴᐤ 1990 ᐊᑯᓇᐠ 2015᙮ ᐁᑲᐧ ᐅᐅᐁᐧ ᑲᑭᓇᓇᑕᐊᐧᐸᑕᒪᐠ ᑭᐡᐱᐣ ᐅᐅᐁᐧ 

ᓇᓇᑕᐃᐧᑭᑫᐣᒋᑫᐃᐧᐣ ᑲᐅᒋᒪᒋᒋᑫᒪᑲᐧᓂᓂᑫᐧᐣ ᐊᐊᐧᔑᔑᐃᐧ ᐱᒧᒋᑫᐃᐧᓂᐠ (CAS) ᒥᓇ ᐅᓇᑯᓂᑫᐃᐧ ᐅᓀᐣᒋᑫᐃᐧᓇᐣ᙮  ᐁᑲᐧ 

ᑭᐡᐱᐣ ᐅᐅᐁᐧ ᑲᐃᔑᓭᑫᐧᐣ, ᓇᐣᑕ ᑕᐃᔑᓇᑲᐧᓂᓂ ᐊᐊᐧᔑᐢ, ᐅᓂᑭᐦᐃᑯᒪ, ᒥᓇ ᑯᑕᐠ ᐅᑲᓇᐁᐧᓂᒪᐊᐧᓱ ᑭᔭᑦ ᐊᐱᐣ 

ᐅᓇᑯᓂᑫᐃᐧᑲᒥᑯᐠ ᒋᐃᓱᑐᐨ᙮ 

ᒥᓇ ᐅᓇᑯᓂᑫᐃᐧᑐᑕᒧᐃᐧᓇᐣ ᓂᑭᓇᓇᑲᒋᑐᒥᓇᐣ—ᐅᑫᐧᓂᐊᐧᐣ ᑲᐊᐧᐸᒋᑲᑌᑭᐣ ᐅᓇᑯᓂᑫᐃᐧᑲᒥᑯᐠ ᑲᑭᐃᔑᓭᑭᐣ, ᐊᐦᐃᐣ ᑲᔭ 

ᐊᐊᐧᔑᔑᐃᐧ ᑲᓇᐁᐧᓂᒪᐊᐧᓱᐃᐧᑲᒥᑯᐣ, ᒥᓇ ᐅᑭᐦᐃᑯᒪᐠ ᐁᑲᐧ ᐊᐊᐧᔑᔕᐠ᙮ ᐁᑲᐧ ᐅᑫᐧᓂᐊᐧᐣ ᓇᑯᒥᑐᐃᐧᓇᐣ ᐁᑲ ᑲᐃᐧᒋᑲᑌᑭᐣ 

ᒪᐊᐧᐨ ᑭᑲᑯᓇᐧᐸᓀᓯᓄᐣ, ᒥᓇ ᐁᑭᓇᑲᐧᑭᐣ ᓇᓇᑕᐃᐧᑭᑫᐣᒋᑫᐃᐧᓇᐣ, ᐅᓂᑭᐦᐃᑯᒪᐠ ᑲᔭ ᑲᑭᓇᓇᑲᒋᔭᑲᓄᐊᐧᐨ, ᐁᑲᐧ ᑯᑕᑭᔭᐣ 

ᒪᓯᓇᐦᐃᑲᓇᐣ, ᐁᑲᐧ ᑲᔭ ᐅᓇᑯᓂᑫᐃᐧᓂᓂ ᐅᑕᓇᒋᑫᐃᐧᓇᐣ᙮ ᐁᑲᐧ ᐊᐊᐧᔑᔑᐃᐧ ᑲᓇᐁᐧᓂᒪᐊᐧᓱᐃᐧᐣ ᐱᒧᒋᑫᐃᐧᑲᒥᐠ (CAS), 

ᓇᐣᑕ ᑲᔭ ᐊᐃᐧᔭ ᑲᑭᐅᒋᒪᒋᓭᐨ ᐅᐅᐁᐧ ᓇᓇᑕᐃᐧᑭᑫᐣᒋᑫᐃᐧᐣ ᐅᒋ, ᑭᔭᑦ ᐱᑯ ᑲᑭᓇᑐᑕᒪ ᐅᐅᐁᐧ ᑲᐃᓀᐣᑕᒪᐣ ᑲᑭᐅᒋᒪᒋᓭᔭᐣ 

ᐅᐅᒪ ᓇᓇᑕᐃᐧᑭᑫᐣᒋᑫᐃᐧᓂᐠ ᑲᐃᔑᐸᐯᔑᑲᐧᑭᐣ᙮  

ᒪᐊᐧᐨ ᐱᑯ ᓂᑭᑭᒋᓇᓇᑲᒋᑐᒥᓇᐣ ᐅᑫᐧᓂᐊᐧᐣ ᐃᔑᓭᐃᐧᓇᐣ ᓂᔕᐧᔦᐠ ᐅᒋ: 

• ᓂᐡᑕᑦ 1: ᒪᐊᐧᐨ ᑲᓂᑲᓂᓭᑭᐣ ᐃᔑᓭᐃᐧᓇᐣ ᑭᐅᓀᐣᒋᑲᑌᐊᐧᓄᐣ ᐅᑫᐧᓂᐊᐧᐠ ᐊᐊᐧᔑᔕᐠ ᐊᓂ ᓂᑲᐣ ᐅᒋ, ᑐᑲᐣ 

ᐅᓇᑯᓂᑫᐃᐧ ᐸᑯᓭᐣᒋᑫᐃᐧᓇᐣ, ᐅᑭᒪᐃᐧ ᑲᓇᐁᐧᓂᒪᐊᐧᓱᐃᐧᓇᐣ,8 ᓇᐣᑕ ᑲᐅᑕᐱᓇᑯᓄᐃᐧᐨ ᐊᐊᐧᔑᐢ, ᓇᐣᑕ ᑲᔭ 

ᓄᑭᒣᑫ ᓇᐣᑕ ᑲᔭ ᒣᑲᐧᐨ ᑲᐱᐅᐨ; ᐁᑲᐧ 

• ᓂᔑᐣ 2: ᐃᔑᓭᐃᐧᓇᐣ ᑲᑭᐊᐧᐸᑕᒪᑭᐣ ᐅᐅᒪ ᐅᐣᑌᕑᐃᔪ ᐅᓇᑯᓂᑫᐃᐧᐣ ᐃᔑᓭᐃᐧᐣ ᑲᓇᐁᐧᐣᒋᑫᐃᐧᐣ ᐱᒧᒋᑫᐃᐧᐣ 

(FRANK) ᐊᒥᐁᐧ ᐅᑫᐧᓂᐊᐧᐣ ᑲᓇᐁᐧᓂᒪᐊᐧᓱᐃᐧᓇᐣ ᑲᑭᐊᐸᑕᑭᐣ ᐁᑲᐧ ᒪᑌᕑᐃᐢᐠ ᓇᓇᑕᐃᐧᑭᑫᐣᒋᑫᐃᐧᐣ 

                                                   
6 Ibid, Executive Summary, 138. The “Sixties Scoop” was “the wide-scale national apprehension of Aboriginal 
children by child-welfare agencies. Child welfare authorities removed thousands of Aboriginal children from their 
families and communities and placed them in non-Aboriginal homes without taking steps to preserve their culture 
and identity. Children were placed in homes across Canada, in the United States, and even overseas. This practice 
actually extended well beyond the 1960s, until at least the mid- to late 1980s.”  
7 One Vision One Voice Steering Committee, One Vision One Voice: Changing the Ontario Child Welfare System to 
Better Serve African Canadians, Practice Framework Part 1, Research Report, and Practice Framework Part 2, Race 
Equity Practices (Toronto: Ontario Association of Children’s Aid Societies, 2016). 
8 “Crown ward: In child protection cases, a child who has been placed permanently in the care of a children’s aid 
society. The state or Crown becomes the child’s legal parent and has the rights and responsibilities of a parent.” 
“Glossary of Terms,” Ministry of the Attorney General, accessed at MAG Legal Definitions. 

https://www.attorneygeneral.jus.gov.on.ca/english/glossary/


ᑲᒪᒋᑐᑕᐁᐧᒪᑲᑭᐣ ᑫᑯᓇᐣ: 

ᑲᐸᑯᓭᐣᒋᑲᑌᐠ ᒥᐢᑎᑲᐧᓂᐱᐊᐧᐤ ᑲᓇᓇᑲᒋᒋᑲᑌᐠ ᐊᐊᐧᔑᐢ ᐅᑲᓇᐁᐧᓂᒥᑯᐃᐧᓂᐠ ᐅᒋ 

ᑲᑭᑐᒋᑫᒪᑲᐠ᙮ ᐁᑲᐧ ᐅᑫᐧᓂᐊᐧᐣ ᐃᔑᓭᐃᐧᓇᐣ, ᐊᐊᐧᔑᔕᐠ ᓇᐊᐧᐨ ᐁᐧᐡᑲᐨ ᑭᐅᒋᐊᐧᐠ ᐁᑲᐧ ᐊᔕ ᒥᓇ ᐸᑲᐣ ᓄᒪᑫ 

ᓇᐊᐧᐨ ᑭᐅᒋᐅᑕᐱᓇᑲᓄᐊᐧᐠ᙮ 

ᐁᑲᐧ ᒪᒪᐤ 1,271 ᐃᔑᓭᐃᐧᓇᐣ ᓂᑭᓇᓇᑲᒋᑐᒥᓇᐣ, ᐁᑲᐧ ᓂᑭᒥᑲᐣ ᐅᐅᐁᐧ ᒪᑌᕑᐃᐢᐠ ᓇᓇᑕᐃᐧᑭᑫᐣᒋᐃᐧᐣ ᑲᑭᐊᐸᑕᐠ ᑫᒋᓇᐨ 

56 ᐅᑫᐧᓂᐊᐧᐠ ᐁᑭᐅᒋᒪᒋᓴᐦᐃᑯᐊᐧᐨ ᐅᐅᐁᐧ ᑲᑭᑐᒋᑲᑌᐠ᙮ ᐁᑲᐧ ᐅᑫᐧᓂᐊᐧᐣ ᒪᐊᐧᐨ ᑲᑭᑭᒋᐃᔑᓭᑭᐣ, ᐸᑲᐣ ᒥᓇ ᑯᑕᑭᔭᐣ 

ᑫᑯᓇᐣ ᑭᐊᔭᐊᐧᓄᐣ (ᑐᑲᐣ, ᒥᑲᓱᐃᐧᐣ, ᒪᒥᑎᓀᐣᒋᑲᓇᐱᓀᐃᐧᓇᐣ, ᐁᑲᐧ ᐁᑲ ᑲᐱᐢᑫᓂᒪᑲᓄᐊᐧᐨ ᐊᐊᐧᔑᔕᐠ) ᐊᒥᐅᐁᐧ 

ᑲᑭᐃᐧᒋᐦᐃᑯᐊᐧᐨ ᐊᐊᐧᔑᔑᐃᐧ ᑲᓇᐁᐧᓂᒪᐊᐧᓱᐃᐧ ᐱᒧᒋᑫᐃᐧᓇᐣ (CAS) ᐁᑲᐧ ᐅᓇᑯᓂᑫᐃᐧ ᐅᓀᐣᒋᑫᐃᐧᑲᓇᐣ᙮ ᐁᑲᐧ ᐅᑫᐧᓂᐊᐧᐣ 

ᑲᐸᐯᔑᑲᐧᑭᐣ 56 ᐃᔑᓭᐃᐧᓇᐣ ᑲᑭᑕᑲᐧᑭᐣ ᐅᑫᐧᓂᐊᐧᐣ ᑎᐯᐣᒋᑫᐃᐧᓇᐣ ᑭᒪᒋᓭᐊᐧᓄᐣ ᐁᑲᐧ ᒥᓇ ᐁᑲ ᑲᐧᔭᐠ ᑲᐃᐧᒋᐊᐧᑲᓄᐊᐧᐨ 

ᐊᐊᐧᔑᔕᐠ, ᐃᐧᒋᓂᑕᐃᐧᑭᒪᑲᓇᐠ, ᐅᓂᑭᐦᐃᑯᒪᐠ, ᒥᓇ ᑯᑕᑭᔭᐠ ᐊᐧᑯᒪᑲᓇᐠ ᐁᑲᐧ ᑕᔑᑫᐃᐧᓇᐣ ᒪᐊᐧᐨ ᐱᑯ ᐅᑫᐧᓂᐊᐧᐣ 

ᑭᐱᑯᐡᑲᒪᑲᓄᐣ᙮ 

ᒥᓇ ᐱᑯ ᒪᐊᐧᐨ ᑲᒥᔑᓂᐊᐧᐨ ᐊᓂᔑᓇᐯᐃᐧ ᑎᐯᒋᑫᐃᐧᓇᐣ ᐅᐅᒪ ᐊᐊᐧᔑᔑᐃᐧ ᐱᒧᒋᑫᐃᐧᓂᐠ ᑲᔭ ᑭᓇᓇᑲᒋᒋᑲᑌᐊᐧᓄᐣ 

ᐅᑫᐧᓂᐊᐧᐣ ᐃᔑᓭᐃᐧᓇᐣ ᑲᑭᑲᓇᐊᐧᐸᑕᒪᑭᐣ᙮ ᐁᑲᐧ 1,271 ᐃᔑᓭᐃᐧᓇᐣ, 189 (14.9 ᐯᕑᓭᐣᐟ) ᐁᐦᐊᐠ ᑭᐱᑎᑫᓭᐊᐧᐠ 

ᐊᓂᔑᓇᐯ ᑎᐯᐣᒋᑫᐃᐧᓇᐣ᙮ ᐁᑲᐧ 56 ᐅᑫᐧᓂᐊᐧᐣ ᐃᔑᓭᐃᐧᓇᐣ, 7 (12.5 ᐯᕑᓭᐣᐟ) ᐅᑫᐧᓂᐊᐧᐠ ᐊᓂᔑᓇᐯ ᑎᐯᐣᒋᑫᐃᐧᓇᐣ 

ᑭᐱᑎᑫᓭᐊᐧᐠ᙮ ᐊᓂᔑᓇᐯᐠ ᒪᒪᐤ 2.8 ᐯᕑᓭᐣᐟ ᐅᐅᒪ ᐅᐣᑌᕑᐃᔪ ᑕᓯᐊᐧᐠ (ᐁᑲᐧ ᐅᐅᐁᐧ ᒪᐊᐧᑐᓂᑫᐃᐧᐣ ᑲᐧᓭᐣᓯᐢ ᑲᑭᑐᒋᑲᑌᐠ 

2016 ᑲᑭᐅᑎᓂᑲᑌᐠ)᙮9 

ᐁᑲᐧ ᑲᐃᐧᐣ ᒪᔭᑦ ᒋᑭᐅᒋᑭᑫᐣᑕᒪᐠ ᐊᐣᑕᓯᐣ ᒪᒪᐤ ᒪᑲᑌᐃᐧᔭᐢ ᑲᓀᐣᑎᔭᐣ ᑎᐯᐣᒋᑫᐃᐧᓇᐣ ᐁᑲᐧ ᑯᑕᑭᔭᐠ ᐸᑲᐣ ᐊᐃᐧᔭᐠ 

ᐅᑎᔑᓭᐃᐧᓂᐊᐧᐣ ᑲᑭᓇᓇᑲᒋᑐᔭᑭᐣ᙮ ᐊᐊᐧᔑᔑᐃᐧ ᐱᒧᒋᑫᐃᐧᓇᐣ (CAS) ᒣᑲᐧᐨ ᐊᓂᒪᒋ ᒪᐊᐧᑐᓂᑫᐊᐧᐠ ᐅᐅᒪ ᒥᓯᐁᐧ 

ᐅᐣᑌᕑᐃᔪ᙮ 

ᑲᐃᐧᑕᒪᐧᔭᑲᐧ ᐊᐃᐧᔭᐠ ᐅᐅᐁᐧ ᓂᓇᓇᑲᒋᒋᑫᐃᐧᓇᓇᐣ ᐅᒋ 

ᐁᑲᐧ ᐃᔑᓭᐃᐧᓇᐣ ᐅᐅᒪ ᒪᑌᕑᐃᐢᐠ ᓇᓇᑕᐃᐧᑭᑫᐣᒋᑫᐃᐧᓂᐠ ᑲᑭᐅᒋᒪᒋᓴᐦᐃᐁᐧᒪᑲᐠ, ᓂᐃᐧᑕᒪᐊᐧᐠ ᑲᑭᓇ ᐊᐃᐧᔭᐠ ᑲᑭᒪᒋᓭᐊᐧᐨ, 

ᐁᐦᐊᐠ ᑲᔭ ᒪᔭᑦ ᓇᐣᑕ ᐅᑲᓇᐁᐧᓂᒪᐊᐧᓱᐃᐧ ᐅᓂᑭᐦᐃᑯᒪᐠ᙮ ᐊᐊᐧᔑᔕᐠ ᑲᔭ ᐅᐃᐧᓱᐃᐧᓂᐊᐧᐣ ᓂᑭᒥᑫᐧ ᐅᑫᐧᓂᐊᐧᐣ 

ᐅᑎᔑᓭᐃᐧᓂᐊᐧᐣ ᐅᒋ ᐊᐦᐃᐠ ᐃᐃᒪ ᐊᐊᐧᔑᔑᐃᐧ ᐅᑕᔭᒥᑕᒪᑫ ᐅᒪᓯᓇᐦᐃᑫᐃᐧᑲᒥᑯᐠ᙮  

ᐁᑲᐧ ᐊᐦᐃ ᒪᐊᐧᐨ ᑲᑫᐧᑌᐃᐧᐣ ᑲᑭᐊᓂᒪᐠ ᑲᑭᓇᑭᐡᑲᒪᐠ ᐅᐅᐁᐧ ᑲᑭᐊᓄᑭᑕᒪᑫᔭᐠ ᐊᓂᐣ ᒪᔭᑦ ᑫᐃᔑᐃᐧᑕᒪᐧᔭᑲᐧ ᐅᑫᐧᓂᐊᐧᐠ 

ᐊᐊᐧᔑᔕᐠ ᑲᑭᐅᒋᒪᒋᓭᐊᐧᐨ ᐅᐅᐁᐧ ᒪᑌᕑᐃᐢᐠ ᓇᓇᑕᐃᐧᑭᑫᐣᒋᑫᐃᐧᐣ ᑲᑭᐊᐸᑕᓂᓂᐠ ᐊᓂᐣ ᒪᔭᑦ ᐅᑎᐯᐣᒋᑫᐃᐧᓇᐣ 

ᐅᑎᐸᒋᒥᑯᐃᐧᓂᐊᐧᐣ ᑲᐃᔑᓇᑲᐧᓂᓂᑭᐣ᙮ ᐁᑲᐧ ᐊᒥᐁᐧ ᑲᑭᐃᓀᐣᑕᒪᐠ ᐁᐸᐸᒥᓯᔭᐠ ᐅᐅᐁᐧ ᐃᐧᒋᑫᐃᐧᐣ ᒋᒥᓇᔭᑲᐧ ᑲᒪᐧᔦ ᑭᔑᐱᓭᐠ 

ᐅᐅᐁᐧ ᓂᐸᑯᓭᓂᒥᑯᐃᐧᓂᓇᐣ᙮ ᐁᑲᐧ ᑲᔭ ᓂᓂᓯᑐᑕᒥᐣ ᐅᑫᐧᓂᐊᐧᐠ ᐊᐊᐧᔑᔕᐠ ᒋᒥᓇᑲᓄᐊᐧᐨ ᐃᐧᒋᑫᐃᐧᓇᐣ ᐊᐦᐃ ᑲᔭ 

ᐁᑲᓇᐊᐧᐸᒋᑲᑌᐠ ᑲᑕᓴᑭᐃᐧᓀᐊᐧᐨ, ᑲᐊᐱᒋᐅᐱᑯᐊᐧᐨ, ᐁᑲᐧ ᒥᓇ ᐅᑎᔑᓭᐃᐧᓂᐊᐧᐣ᙮ 

ᐁᑲᐧ ᓂᑭᑲᑫᐧᒋᒪᒥᓇᐠ ᐊᐊᐧᔑᔕᐠ ᑲᑲᓇᐁᐧᐣᑕᑯᓯᐊᐧᐨ, ᒥᓇ ᐅᓇᑕᒪᑫᐠ, ᒥᓇ ᐊᔭᒥᐦᐃᐁᐧᐃᐧ ᐊᓄᑭᓇᑲᓇᐠ, ᐁᑲᐧ ᐅᑕᔭᒥᑕᒪᑫᐠ 

ᑲᐃᐧᑕᓄᑭᒪᐊᐧᐨ ᒥᓇ ᑲᐊᓄᑲᐊᐧᐊᐧᐨ ᐊᐊᐧᔑᔕᐣ ᐁᑲᐧ ᐅᐡᑲᑎᓴᐣ᙮ ᓂᑭᐃᐧᑕᒪᑯᒥᓇᐠ ᒪᐊᐧᐨ ᐁᑭᒋᐃᓀᐣᑕᑲᐧᓂᓂᐠ ᐊᐊᐧᔑᔕᐠ 

ᒥᓇ ᐅᐡᑲᑎᓴᐠ ᒋᑭᑫᐣᑕᒧᐊᐧᐨ ᐱᐅᑕᓇᐠ ᐅᑎᔑᓭᐃᐧᓂᐊᐧᐣ, ᐊᐦᐃ ᑲᔭ ᐅᐅᐁᐧ ᑲᑭᐊᐸᑕᓂᓂᐠ ᒪᑌᕑᐃᐢᐠ 

ᓇᓇᑕᐃᐧᑭᑫᐣᒋᑫᐃᐧᐣ ᑲᑭᐅᒋ ᐅᓀᐣᒋᑲᑌᐠ ᐊᓂᐣ ᑲᑭᐃᔑᑲᓇᐊᐧᐸᒥᒪᑲᓄᓂᐨ ᐅᑎᐯᐣᒋᑫᐃᐧᓂᐊᐧᐣ᙮ ᐁᑲᐧ ᓂᑭᐅᐣᑕᐣ ᐊᐱᐣ 

ᒋᒪᓯᓇᐦᐊᒪᐊᐧᑲᐧ ᐊᐊᐧᔑᔕᐠ ᐅᑫᐧᓂᐊᐧᐣ ᐃᔑᓭᐃᐧᓇᐣ ᑲᑭᓇᓇᑲᒋᑐᔭᑭᐣ᙮ ᓂᒪᓯᓇᐦᐃᑲᐣ ᑭᐃᐧᒋᑫᒪᑲᐣ ᐊᓂᐣ ᐅᑕᓄᑭᑕᒪᑫᐠ 

ᑲᑭᐃᓇᑭᒪᑲᓄᐊᐧᐨ, ᑲᑭᓇᓇᑲᒋᒋᑐᔭᑭᐣ ᐅᑎᐯᐣᒋᑫᐃᐧᓂᐊᐧᐣ ᐁᑲᐧ ᒥᓇ ᑲᑭᐃᔑᒥᑲᒪᐣ ᐊᓂᐣ ᒪᑌᕑᐃᐢᐠ ᓇᓇᑕᐃᐧᑭᑫᐣᒋᑫᐃᐧᐣ 

ᑲᑭᑐᑕᑯᐊᐧᐨ ᐅᑫᐧᓂᐊᐧᐣ ᐅᑎᐯᐣᒋᑫᐃᐧᓂᐊᐧᐣ᙮ ᐅᐅᐁᐧ ᑲᔭ ᓂᒪᓯᓇᐦᐃᑲᐣ ᐁᐦᐊᐠ ᐱᒧᒋᑫᐃᐧᓇᐣ (CAS) ᓂᑭᐃᔑᓂᓴᐦᐊᒧᐊᐧᐠ 

ᑫᐃᐧᓇᐊᐧ ᒋᑲᓇᐁᐧᐣᑕᒧᐊᐧᐨ ᑭᐡᐱᐣ ᓇᐣᑕ ᐅᑫᐧᓂᐊᐧᐣ ᐊᐊᐧᔑᔕᐣ ᐊᐱᐣ ᐅᒋᑲᓇᐊᐧᐸᒪᐊᐧᐨ ᐁᐧᑎ ᐊᓂ ᓂᑲᐣ᙮  

                                                   
9 “2016 Census Highlights, Factsheet 10: Aboriginal Peoples of Ontario,” Ministry of Finance, November 2017, 
accessed at Aboriginal Peoples of Ontario 2016.  

https://www.fin.gov.on.ca/en/economy/demographics/census/cenhi16-10.html


ᑎᐸᒋᒧᐃᐧᐣ ᑲᐸᑭᑎᓇᐠ ᒪᐦᐟᑌᕑᐃᐢᐠ ᐱᒧᒋᑫᐃᐧᐣ 

|5| 

ᑲᒥᓇᑲᓄᐃᐧᐨ ᐅᓇᑯᓂᑫᐃᐧ ᐃᐧᒋᐦᐃᐁᐧᐃᐧᓇᐣ 

ᐁᑲᐧ ᑲᑭᒥᑲᒪᑭᐣ ᑲᑭᐅᒋᒪᒋᓴᐦᐃᑯᐊᐧᐨ ᐅᐅᐁᐧ ᐃᔑᒋᑫᐃᐧᐣ, ᓂᑭᐃᐧᑕᒪᐊᐧᒥᓇᐠ ᑭᔭᑦ ᐱᑯ ᒋᐊᐸᒋᐦᐃᔭᐊᐧᐨ ᐸᑲᐣ ᒋᐅᑎᓇᐊᐧᐨ 

ᐅᑕᔭᒥᑕᒪᑫᐣ᙮ ᐁᑲᐧ ᐅᑕᓄᑭᑕᒪᑫᐠ ᐃᐧᓇᐊᐧ ᒣᑎᓂᑫᐃᐧᓇᐣ ᐅᑭᑎᐸᐦᐊᓇᐊᐧ᙮ ᐁᑲᐧ ᒥᓇ ᐸᑲᐣ ᑯᑕᔭᑭᐣ ᐃᐧᒋᐦᐃᐁᐧᐃᐧᓇᐣ 

ᓂᑭᒥᑫᐧᒥᐣ ᑐᑲᐣ ᐊᓂᐣ ᐅᐅᐁᐧ ᑫᐃᔑᐸᔦᑕᐠ ᑲᓇᐊᐧᐸᒋᑲᑌᐠ᙮ 

ᐁᑲᐧ ᐅᐅᐁᐧ ᑲᑭᒪᒋᓭᐠ ᓂᐸᑯᓭᐣᑕᑯᓱᐃᐧᓂᓇᐣ, ᐅᑕᓄᑭᑕᒪᑫᐠ ᐅᐱᒧᒋᑫᐠ ᐁᑲᐧ ᓂᐣ ᓂᑭᒪᒥᑎᓀᐣᑕᒥᓇᐣ ᐅᓇᑯᓂᑫᐃᐧ 

ᑐᑕᒧᐃᐧᓇᐣ ᑲᔦᐱᑯ ᑲᑕᑲᐧᑭᐣ ᐊᐃᐧᔭᐠ ᑫᐊᐸᒋᑐᐊᐧᐨ ᐅᐅᒪ ᑲᑭᐅᒋᒪᓭᓂᐠ ᐅᐱᒪᑎᓱᐃᐧᓂᐊᐧᐣ ᒪᑌᕑᐃᐢᐠ 

ᓇᓇᑕᐃᐧᑭᑫᐣᒋᑫᐃᐧᓂᐠ᙮ ᐁᑲᐧ ᐅᓇᓇᑕᐃᐧᑭᑫᐣᒋᑫ ᑲᑭᐃᐧᒋᐦᐃᑯᔭᐠ, ᓂᑭᐅᔑᑐᒥᐣ ᒪᐊᐧᑐᓂᑫᐃᐧ ᒪᓯᓇᐦᐃᑲᐣ ᒋᐃᐧᒋᑫᒪᑲᑭᐣ 

ᐅᓇᑯᓂᑫᐃᐧ ᑐᑕᒧᐃᐧᓇᐣ, ᐊᐦᐃ ᑲᔭ ᐅᓇᑯᓂᑫᐃᐧ ᒪᒪᐃᐧ ᒪᓯᓇᐦᐃᑫᐃᐧᐣ ᐁᑲᐧ ᒪᔭᑦ ᐃᔑᓭᐃᐧᓇᐣ ᑲᑭᐱᑎᑫᓭᑭᐣ᙮ ᐁᑲᐧ 

ᑲᑭᑭᑫᐣᑕᒪᐠ ᐊᐃᐧᔭ ᑲᑭᐅᒋᒪᒋᓭᐨ ᐁᑲᐧ ᐅᑕᔭᒥᑕᒪᑫᐣ ᑲᑭᑎᐸᐧᐊᐧᐨ ᒋᐊᓄᑭᑕᒪᑯᐨ, ᐊᒥᐁᐧ ᐊᐱᐣ ᐅᐅᐁᐧ ᒪᓯᓇᐦᐃᑲᓂᓂ 

ᑲᑭᐃᔑᓂᓴᐦᐊᒪᐧᔭᐠ᙮  

ᐁᑲᐧ ᐅᑫᐧᓂᐊᐧᐣ ᐃᔑᓭᐃᐧᓇᐣ ᑲᑭᓇᓇᑲᒋᑐᔭᑭᐣ ᐊᔕ ᐁᐡᑲᑦ ᑭᐃᔑᓭ ᐅᓇᑯᓂᑫᐃᐧᑲᒥᑯᐠ ᐁᑭᐊᔭᐊᐧᐨ, ᐁᑲᐧ ᒥᓇ ᐊᔕ 

ᓄᒪᑫᓇᐊᐧᐨ ᐁᑭᐊᔭᐊᐧᐨ, ᐁᑲᐧ ᓇᐣᑕ ᑲᔭ ᐁᐧᐡᑲᐨ ᐁᑭᐃᐡᑲᐧ ᐅᓇᑯᓂᑲᓂᐊᐧᐠ—ᐊᐦᐃ ᑲᔭ ᐊᐊᐧᔑᐢ ᐊᐱᐣ 

ᐁᑭᐅᒋᐸᑭᑎᓇᑲᓄᐃᐧᐨ ᐸᑲᐣ ᒋᐃᔑᑲᓇᐁᐧᐣᑕᑯᓯᐨ᙮ ᐁᑲᐧ ᐅᑫᐧᓂᐊᐧᐣ ᐅᓇᑯᓂᑫᐃᐧ ᑐᑕᒧᐃᐧᓇᐣ ᑲᐊᔭᑭᐣ ᐁᐦᐊᐠ ᐊᐃᐧᔭᐠ 

ᑲᑭᐅᒋᒪᒋᓭᐊᐧᐨ ᑭᐅᒋᑭᑫᐣᑕᑲᐧᐣ ᐊᓂᐣ ᐁᔭᑯᐡᑲᒪᑲᓂᓂᐠ ᑲᑌᐱᓇᒧᐊᐧᐨ᙮ ᐁᑲᐧ ᐅᑫᐧᓂᐊᐧᐣ ᐃᔑᓭᐃᐧᓇᐣ ᐁᐦᐊᐠ ᐃᑲᒪᔑ 

ᐊᐊᐧᔑᔕᐠ ᑲᓀᐱᒋ ᑲᓇᐁᐧᐣᑕᑯᓯᐊᐧᐨ ᐃᐧᓇᐊᐧ ᑭᔭᐱᐨ ᐃᔑᓭᓂ ᐅᑫᐧᓂᐊᐧᐠ ᐅᓂᑭᐦᐃᑯᒪᐠ ᒋᓇᓇᑕᐊᐧᐸᑕᒧᐊᐧᐨ ᒋᐊᔭᐊᐧᐊᐧᐨ 

ᐅᑕᔭᓂᐊᐧᐣ ᒥᓇ ᐱᑯ ᓇᐣᑕ ᐃᐧᓇᐊᐧ ᐊᐱᐣ ᑲᔭ ᒋᐅᐱᑭᔭᐊᐧᐨ᙮  

ᐁᑲᐧ ᐅᓇᑯᓂᑫᐃᐧᓇᐣ ᒥᓇ ᐅᓀᐣᒋᑫᐃᐧᓇᐣ ᐅᑐᒋᐊᓂᒥᐦᐃᑯᓇᐊᐧ ᐅᓂᑭᐦᐃᑯᒪᐠ ᒥᓇ ᑯᑕᑭᔭᐠ ᑎᐯᐣᒋᑫᐃᐧ ᐊᐧᑯᒪᑲᓇᐠ 

ᐅᐅᐁᐧ ᒋᑭᒥᑲᑕᒧᐊᐧᐨ ᐊᓂᐣ ᐊᐱᐣ ᑫᐃᓂᒪᑲᓄᓂᐨ ᐅᑕᐊᐧᔑᔑᒧᐊᐧᐣ᙮ ᑭᔭᑦ ᐱᑯ ᑲᔭ ᒥᓴᐊᐧᐨ ᐁᔭᓂᒪᐠ ᒋᑭᒥᑲᒋᑲᑌᐠ, ᓇᐣᑕ 

ᐊᐱᐣ ᐅᓇᑯᓂᑫᐃᐧᑲᒥᐠ ᐅᑲᐅᓀᐣᑕᐣ ᐊᐣᑎ ᐊᐊᐧᔑᔑᔕᐣ ᑲᐃᐧᐃᔑᑲᐯᔑᓂᐨ ᓇᐣᑕ ᑲᔭ ᑲᐃᐧᐃᔑᑲᐯᔑᐦᐃᒪᑲᓄᓂᐨ᙮ ᒥᓇ 

ᐅᐅᐁᐧ ᑲᐃᒋᑲᑌᐠ ᐊᐱᐣ ᒪᑌᕑᐃᐢᐠ ᓇᓇᑕᐃᐧᑭᑫᐣᒋᑫᐃᐧᐣ ᒥᓴᐊᐧᐨ ᐁᑭᐅᒋᒪᒋᓭᒪᑲᑭᐣ ᐅᑫᐧᓂᐊᐧᐣ ᐃᔑᓭᐃᐧᓇᐣ, ᐅᑫᐧᓂᐊᐧᐣ 

ᑎᐯᐣᒋᑫᐃᐧᓇᐣ ᓇᐣᑕ ᐊᐱᐣ ᑕᐃᔑᓭ ᒋᐊᓂᒥᓭᒪᑲᑭᐣ ᐅᑫᐧᓂᐊᐧᐣ ᐊᐊᐧᔑᔕᐠ ᐅᑎᔑᓭᐃᐧᓂᐊᐧᐣ ᒋᑭᐊᑎᓂᑲᑌᓂᑭᐣ᙮ ᐁᑲᐧ 

ᐅᑫᐧᓂᐊᐧᐣ ᐃᔑᓭᐃᐧᓇᐣ ᒪᐊᐧᐨ ᑕᔭᓂᒪᓄᐣ ᓇᐣᑕ ᒋᑭᑐᒋᑲᑌᑭᐣ ᒥᓇ ᒋᑭᒧᓀᐦᐃᑲᑌᑭᐣ ᐊᐦᐃ  ᐅᓇᑯᓂᑫᐃᐧᑲᒥᐠ 

ᒋᑭᒪᒥᑎᓀᐣᑕᑭᐣ᙮  

ᐁᑲᐧ ᐅᐅᐁᐧ ᒣᑲᐧᐨ ᑲᑭᒪᓯᓇᐦᐃᑲᑌᐠ ᑎᐸᒋᒧᐃᐧᐣ, ᓂᓴᐧᓱ ᑎᐯᐣᒋᑫᐃᐧᓇᐣ ᐊᔕ ᐅᓇᑯᓂᑫᐃᐧᐣ ᐅᑭᐅᒋᐊᐸᒋᑐᓇᐊᐧ᙮ ᐁᑲᐧ 

ᒪᒪᐤ ᓂᐊᐧᐣ, ᐊᐊᐧᔑᔕᐠ ᑭᓇᐱ ᑭᐁᐧᓴᑲᓄᐊᐧᐠ ᐁᐦᐊᐣ ᐅᓂᑭᐦᐃᑯᐊᐧᐣ ᒋᑲᓇᐁᐧᓂᒥᑯᐊᐧᐨ᙮ ᐁᑲᐧ ᒣᑲᐧᐨ ᑫᑲᐟ ᑲᑭᓇ ᐅᑫᐧᓂᐊᐧᐣ 

ᐃᔑᓭᐃᐧᓇᐣ ᒣᑲᐧᐨ ᐱᒥᐊᓄᑲᑌᐊᐧᓄᐣ᙮  

ᑲᒥᓇᑲᓄᐃᐧᐨ ᐊᔭᒥᐦᐃᐁᐧᐃᐧ ᐃᐧᒋᐦᐃᐁᐧᐃᐧᓇᐣ 

ᐁᑲᐧ ᐅᑕᓄᑭᑕᒪᑫᐠ ᑭᒥᑫᐧᐊᐧᐠ ᐅᑫᐧᓂᐊᐧᐣ ᐊᔭᒥᐦᐃᐁᐧᐃᐧ ᐃᐧᒋᐦᐃᐁᐧᐃᐧᓇᐣ ᒋᐃᐧᒋᔭᑲᓄᐊᐧᐨ ᐅᑫᐧᓂᐊᐧᐠ ᐊᐃᐧᔭᐠ 

ᑲᑭᐅᒋᒪᒋᓭᐊᐧᐨ ᐅᐅᒪ ᒪᑌᕑᐃᐢᐠ ᒥᐢᑎᑲᐧᓂᐱᐊᐧᐤ ᓇᓇᑕᐃᐧᑭᑫᐣᒋᑫᐃᐧᐣ, ᒥᓴᐊᐧᐨ ᐅᐅᐁᐧ ᓇᓇᑕᐃᐧᑭᑫᐣᒋᑫᐃᐧᐣ 

ᑲᑭᑭᒋᒪᒋᒋᑫᒪᑲᑭᐣ ᐅᐅᒪ ᐅᑎᔑᓭᐃᐧᓂᐊᐧᐣ᙮ ᐁᑲᐧ ᒪᒪᐤ ᓂᔑᔭᐦᑭ ᐅᑫᐧᓂᐊᐧᐠ ᐅᑕᓄᑭᑕᒪᑫᐠ ᐅᑭᑎᐸᐦᐊᓇᐊᐧ ᐊᔭᒥᐦᐃᐁᐧᐃᐧ 

ᐃᐧᒋᐦᐃᐁᐧᐃᐧᓇᐣ ᐁᑲᐧ ᐃᐃᒪ ᑲᑭᐅᒋᒪᒋᒋᑫᐊᐧᐨ ᐊᐱᐣ ᑲᑭᐅᒋᒪᒋᐃᐧᒋᐦᐃᔭᑲᓄᐊᐧᐨ ᐊᐃᐧᔭᐠ᙮ ᒥᓇ ᐅᐅᐁᐧ ᐊᔭᒥᐦᐃᐁᐧᐃᐧ 

ᐃᐧᒋᐦᐃᐁᐧᐃᐧᐣ ᐸᑲᐣ ᑭᐅᒋᐃᐧᒋᑕᐧᓂᐊᐧᐣ, ᑲᐃᐧᐣ ᐅᐅᒪ ᐅᓇᑯᓂᑫᐃᐧ ᐱᒧᒋᑫᐃᐧᓂᐠ ᒋᑭᐅᒋᐱᒧᒋᑲᑌᐠ᙮  

ᐁᑲᐧ ᑫᑲᐟ ᑲᑭᓇ ᐊᐃᐧᔭᐠ ᑲᑭᐅᑕᐱᓇᒧᐊᐧᐨ ᐊᔭᒥᐦᐃᐁᐧᐃᐧ ᐃᐧᒋᐦᐃᐁᐧᐃᐧᓇᐣ ᒪᐊᐧᐨ ᑭᐊᓂᒥᓭᐊᐧᐠ᙮ ᐅᐅᐁᐧ ᒥᐢᑲᐧᓂᐱᐊᐧᐤ 

ᓇᓇᑲᒋᒋᑫᐃᐧᐣ ᐅᑭᒪᒋᑐᑕᑯᓇᐊᐧ ᐁᑲᐧ ᐊᒥᐁᐧ ᐊᐱᐣ ᑲᐃᓀᐣᑕᒧᐊᐧᐨ ᐁᑲ ᐁᑭᒋᓇᐃᐧᐊᐧᐨ, ᒥᓇ ᐁᑲ ᐁᑌᐯᐤᑕᐊᐧᐊᐧᐨ 

ᐊᐃᐧᔭᐠ, ᒥᓇ ᐁᒥᒋᓇᐁᐧᓯᐊᐧᐨ ᐁᑲᐧ ᐁᑭᓯᐊᐧᓱᐊᐧᐨ᙮ ᒥᔑᐣ ᓇᐱᐨ ᑭᑯᐸᑎᓭᐊᐧᐠ, ᒥᓇ ᐅᐃᐧᔭᓯᐊᐧᐣ ᐁᑲᐧ ᐅᒪᒥᑎᓀᐣᒋᑲᓂᐊᐧᐠ 

ᑭᑕᓇᐱᓀᐊᐧᐠ, ᐊᔕ ᑲᔭ ᑭᐅᒋᐊᓂᒥᓭᐊᐧᐠ ᑲᑭᒪᐧᔦ ᓇᓇᑕᐃᐧᑭᑫᓂᒪᑲᓄᐊᐧᐨ᙮ ᐁᑲᐧ ᑲᑭᐃᐧᑕᒪᑯᔭᐠ ᑭᐊᐧᐸᑕᐦᐃᐁᐧᒪᑲᐣ 

ᐅᑫᐧᓂᐊᐧᐠ ᐊᐃᐧᔭᐠ ᑲᑭᐃᐧᒋᑕᐧᐊᐧᐨ ᐊᔭᒥᐦᐃᐁᐧᐃᐧ ᐃᐧᒋᐦᐃᐁᐧᐃᐧᓂᐠ ᐅᑭᐅᒋ ᐃᐧᒋᐦᐃᑯᓇᐊᐧ ᐅᐱᒪᑎᓱᐃᐧᓂᐊᐧᐠ ᒥᓇ 

ᐅᓇᑕᐃᐧᐅᓂᐊᐧᐠ᙮ 



ᑲᒪᒋᑐᑕᐁᐧᒪᑲᑭᐣ ᑫᑯᓇᐣ: 

ᑲᐸᑯᓭᐣᒋᑲᑌᐠ ᒥᐢᑎᑲᐧᓂᐱᐊᐧᐤ ᑲᓇᓇᑲᒋᒋᑲᑌᐠ ᐊᐊᐧᔑᐢ ᐅᑲᓇᐁᐧᓂᒥᑯᐃᐧᓂᐠ ᐅᒋ 

ᐁᑲᐧ ᐅᐅᐁᐧ ᓂᔑᔭᐦᑭ ᐅᑕᓄᑭᑕᒪᑫᐠ ᑲᑭᒥᓇᑲᓄᐊᐧᐨ ᒋᐊᓄᑭᑕᑫᐊᐧᐨ ᐅᓴᑦ ᓇᐣᑕ ᐅᐅᐁᐧ ᐊᒋᓇᐃᐧᐡ ᑭᐃᓀᐣᑕᑲᐧᐣ 

ᐅᑫᐧᓂᐊᐧᐠ ᐅᑕ ᐊᐃᐧᔭᐠ ᑲᓇᑕᐁᐧᐣᑕᒧᐊᐧᐨ ᐊᔭᒥᐦᐃᐁᐧᐃᐧ ᐃᐧᒋᐦᐃᐁᐧᐃᐧᐣ᙮ ᐁᑲᐧ ᑕᐡ ᐅᐅᐁᐧ, ᓂᐸᑯᓭᐣᑕᐣ ᐁᐦᐊ ᐅᑭᒪᐃᐧᐣ 

ᐊᔭᒥᐦᐃᐁᐧᐃᐧ ᐃᐧᒋᐦᐃᐁᐧᐃᐧᓇᐣ ᒋᐸᑭᑎᓇᑭᐣ, ᐊᐱᐣ ᑲᑲᑫᐧᑕᐧᓂᐊᐧᐠ, ᐊᐊᐧᔑᒣ ᓂᐦᓯᔭᐦᑭ᙮ 

ᒋᐊᐧᐸᒋᑲᑌᑭᐣ ᒥᓇ ᒋᐊᓂᒧᒋᑲᑌᑭᐣ ᐱᒧᒋᑫᐃᐧ ᐃᔑᓭᐃᐧᓇᐣ᙮ 

ᑲᑭᑲᓇᐊᐧᐸᑕᒪᓂᐣ ᐅᑫᐧᓂᐊᐧᐣ ᐸᐯᔑᐠ ᓇᓇᑲᒋᒋᑫᐃᐧᓇᐣ 

ᐅᑕᓄᑭᑕᒪᑫᐠ ᐊᓄᑭᓇᑲᓇᐠ ᐁᑲᐧ ᓂᐣ ᓂᑭᒪᓯᓇᐦᐊᒥᓇᐣ ᐅᑫᐧᓂᐊᐧᐣ ᑫᑯᓇᐣ ᑲᑭᐊᐧᐸᑕᒪᑭᐣ ᐅᑫᐧᓂᐊᐧᐣ ᐅᑕ ᐃᔑᓭᐃᐧᓇᐣ 

ᑲᑭᓇᓇᑲᒋᑐᔭᑭᐣ᙮ ᐁᑲᐧ ᓂᑭᑭᑫᐣᑕᒥᐣ ᐅᐅᐁᐧ ᓂᑕᓄᑭᐃᐧᓇᐣ ᐁᑭᒥᓂᑯᔭᐠ ᒋᐊᐧᐸᑕᒪᐠ ᐅᑫᐧᓂᐊᐧᐣ ᐊᑎᐟ ᐱᒧᒋᑫᐃᐧᓇᐣ 

ᑲᑐᒋᑫᒪᑲᑭᐣ ᐃᔑᓭᐃᐧᓇᐣ ᐊᐱᐣ ᐅᐅᐁᐧ ᒥᐢᑎᑲᐧᓂᐱᐊᐧᐤ ᓇᓇᑲᒋᒋᑫᐃᐧᐣ ᑲᑭᐅᒋᑐᒋᑲᑌᐠ, ᐁᑲᐧ ᑲᑭᒪᒋᒋᑫᐊᐧᐨ ᐊᐊᐧᔑᔑᐃᐧ 

ᐱᒧᒋᑫᐃᐧᓇᐣ (CAS) ᐁᑲᐧ ᐅᓇᑯᓂᑫᐃᐧᐣ ᑲᑭᐊᐧᐸᑕᐠ ᐁᑲ ᑲᐅᒋᐊᓄᑭᓭᐠ ᐅᐅᐁᐧ ᐃᔑᒋᑫᐃᐧᐣ᙮ 

ᐁᑲᐧ ᓂᑭᐅᔑᑐᒥᓇᐣ ᐁᑭᒪᐊᐧᑐᓯᓇᐦᐊᒪᑭᐣ ᐅᑫᐧᓂᐊᐧᐣ ᑲᔭᑦ ᑫᑯᓇᐣ ᑲᑭᑲᓇᐊᐧᐸᒋᑲᑌᑭᐣ ᐁᑲᐧ ᒥᓇ ᓂᑭᒪᒪᐃᐧ ᓇᑯᑕᒥᓇᐣ, 

ᐅᑫᐧᓂᐊᐧᐣ ᐅᑕ ᐃᔑᓭᐃᐧᓇᐣ ᑲᑭᑲᓇᐊᐧᐸᑕᒪᑭᐣ, ᐊᓂᐣ ᒥᓇ ᓇᓇᑕᐃᐧᑭᑫᐣᒋᑫᐃᐧᐣ ᑲᑭᐃᓇᐸᑕᐠ ᐁᑲᐧ ᒥᓇ ᑲᑭᑐᑕᑯᐊᐧᐨ 

ᐊᐃᐧᔭᐠ᙮ 

1. ᐁᑲᐧ ᒪᑌᕑᐃᐢᐠ ᒥᐢᑎᑲᐧᓂᐱᐊᐧᐤ ᓇᓇᑕᐃᐧᑭᑫᐣᒋᑫᐃᐧᐣ ᐁᐦᐊᐠ ᑲᑭᑐᑕᐊᐧᑲᓄᐊᐧᐨ ᐁᑲ ᑲᑭᓇᑕᒪᓯᐊᐧᐨ ᐅᓂᑭᐦᐃᑯᒪᐠ 

ᐊᐦᐃ ᐅᑕ ᑲᔭ ᐅᑭᑫᓂᒥᑯᐃᐧᓂᐊᐧᐣ ᑲᑭᐅᒋᓂᓯᑕᐃᐧᓂᑲᑌᓂᑭᐣ ᒥᓇ ᐱᑯ ᐸᑲᐣ ᑫᑯᓇᐣ ᑲᑭᐅᒋᐊᓂᒥᐦᐃᔭᑲᓄᐊᐧᐨ 

ᐅᐅᐁᐧ ᒣᑲᐧᐨ ᑲᑭᑐᑕᐊᐧᑲᓄᐊᐧᐨ᙮  

2. ᐁᑲᐧ ᐱᒧᒋᑫᐃᐧᓇᐣ (CAS) ᒥᓇ ᐅᓇᑯᓂᑫᐃᐧᑲᒥᑯᐣ ᐊᐦᐃᐣ ᐁᑲ ᑲᒥᓇᐧᔑᓂᓂᑭᐣ ᐅᑭᐊᐸᒋᑐᓇᐊᐧ ᐅᑫᐧᓂᐊᐧᐣ 

ᐅᓂᑭᐦᐃᑯᒪᐣ ᐅᒋ ᐁᑲ ᑲᑭᐅᒋᓇᓇᑕᐃᐧᑭᑫᓂᒪᑲᓄᓂᐨ ᒥᓇ ᑲᑭᐃᔑᓭᑭᐣ ᓇᓇᑕᐃᐧᑭᑫᐣᒋᑫᐃᐧᓇᐣ᙮ 

3. ᐁᑲᐧ ᐱᒧᒋᑫᐃᐧᓇᐣ (CAS) ᒥᓇ ᐅᓇᑯᓂᑫᐃᐧᑲᒥᑯᐣ ᐁᐡᑲᑦ ᐅᑭᐊᐸᒋᑐᓇᐊᐧ ᒥᐢᑎᑲᐧᓂᐱᐊᐧᐤ ᓇᓇᑲᒋᒋᑫᐃᐧᓇᐣ 

ᑲᑭᑐᑕᐊᐧᑲᓄᓂᐨ ᐅᓂᑭᐦᐃᑯᒪᐣ᙮  

4. ᐁᑲᐧ ᐅᐅᐁᐧ ᓇᓇᑕᐃᐧᑭᑫᐣᒋᑫᐃᐧᐣ ᒪᐊᐧᐨ ᐱᑯ ᑭᐅᒋᐊᓂᒥᓭᒪᑲᐣ ᐅᐅᐁᐧ ᐊᐸᒋᒋᑫᐃᐧᐣ ᑲᓇᓇᑕᐊᐧᐸᒋᑲᑌᐠ ᐅᐅᒪ 

ᐅᑕ ᑐᑕᒧᐃᐧᓂᐠ᙮ 

5. ᓇᓇᑕᐃᐧᑭᑫᐣᒋᑫᐃᐧᓇᐣ ᒥᑭᑫᐃᐧᓇᐣ ᐁᐡᑲᑦ ᑲᔭ ᑭᐊᐸᒋᒋᑲᑌᐊᐧᓄᐣ ᐁᑲ ᐊᐦᐃ ᑲᐧᔭᐠ ᐅᓇᑯᓂᑫᐃᐧ ᐱᒧᒋᑫᐃᐧᐣ 

ᑲᑭᐅᒋᐊᐸᑕᐠ ᐁᑲᐧ ᐊᐊᐧᔑᔑᐃᐧ ᐱᒧᒋᑫᐃᐧᓇᐣ (CAS) ᐁᑲᐧ ᐅᓇᑯᓂᑫᐃᐧᑲᒥᑯᐣ ᑭᐊᐸᒋᒋᑲᑌᐊᐧᓄᐣ᙮ 

ᐅᐅᐁᐧ ᒥᓂᓂᑫᐃᐧ ᐱᒧᒋᑫᐃᐧᐣ 

ᓂᐃᐧᑕᓄᑭᒪᑲᓇᐠ ᐁᑲᐧ ᓂᐣ ᓂᑭᐃᐧᒥᑲᒥᓇᐣ ᐊᓂᐣ ᑫᐃᔑᐃᐧᒋᐦᐃᔭᑲᓄᐊᐧᐨ ᐊᐃᐧᔭᐠ ᐅᐅᐁᐧ ᓇᓇᑕᐃᐧᑭᑫᐣᒋᑫᐃᐧᐣ 

ᑲᑭᑐᑕᐊᐧᑲᓄᐊᐧᐨ ᒥᓇ ᐱᑯ ᒋᑎᐸᒋᒧᐊᐧᐨ᙮ ᒥᓇ ᐱᑯ ᒋᐃᐧᒋᐦᐃᔭᑲᓄᐊᐧᐨ, ᓂᑭᐃᔑᐢᑲᑯᒥᐣ ᒋᐊᔭᒥᑕᒪᐧᔭᑲᐧ ᒋᐅᒋᒪᒋᓭᓂᐠ 

ᒋᓇᐱ ᐅᔑᑐᐊᐧᐨ ᐃᐧᒋᐃᐧᑐᐃᐧᓇᐣ ᐅᑫᐧᓂᐊᐧᐠ ᓇᐦᓴ ᑎᐯᐣᒋᑫᐃᐧᓇᐣ ᒥᓇ ᐊᐃᐧᔭᐠ ᑲᑕᓇᓄᑭᐊᐧᐨ ᐃᐃᒪ ᐊᐊᐧᔑᔑᐃᐧ 

ᑲᓇᐁᐧᓂᒪᐊᐧᓱᐃᐧᐣ ᐱᒧᒋᑫᐃᐧᓂᐠ ᐁᑲᐧ ᐅᓇᑯᓂᑫᐃᐧᐣ ᐱᒧᒋᑫᐃᐧᓂᐠ᙮  

ᐁᑲᐧ ᓂᑭᑲᓇᐊᐧᐸᑕᒥᐣ ᒋᐃᐧᒋᐦᐃᐁᐧᐊᐧᐨ ᐊᐊᐧᔑᔑᐃᐧ ᐱᒧᒋᑫᐃᐧᓂᐠ ᑲᑕᓇᓄᑭᐊᐧᐨ ᒥᓇ ᒋᐊᔭᒥᐦᐃᑐᓇᓂᐊᐧᐠ ᐊᓂᐣ 

ᑫᐃᔑᐊᑎᓂᑲᓂᐊᐧᐠ ᑐᑲᐣ ᒪᑌᕑᐃᐢᐠ ᓇᓇᑕᐃᐧᑭᑫᐣᒋᑫᐃᐧᓂᐠ᙮ ᐁᑲᐧ ᐅᐅᐁᐧ ᓂᑎᔑᑌᐯᐤᑕᒥᐣ, ᑲᐧᔭᐠ ᒋᐊᓂᒧᑕᒪᑭᐣ 

ᐅᑫᐧᓂᐊᐧᐣ ᐃᔑᓭᐃᐧᓇᐣ ᑲᑭᒥᑲᒪᑭᐣ ᐅᑫᐧᓂᐊᐧᐣ ᑲᑭᓇᓇᑲᒋᑐᔭᑭᐣ᙮ ᓂᐸᑯᓭᓂᒧᒥᐣ ᑭᔭᐨ ᒋᐱᒥᐊᔭᒥᐦᐃᑐᓇᓂᐊᐧᐠ ᐊᐱᐣ 

ᐅᐅᐁᐧ ᐃᐡᑲᐧᑐᑕᒪᐠ ᓂᐸᑯᓭᓂᒥᑯᐃᐧᓂᓇᐣ᙮ 

ᐁᑲᐧ ᐅᐅᐁᐧ ᒥᓂᓂᑫᐃᐧ ᐱᒧᒋᑫᐃᐧᐣ ᓂᑭᑲᓇᐊᐧᐸᑕᒥᐣ ᒋᐅᒋᑭᑭᓄᔑᓂᔭᐠ ᑕᐱᓀᑲ ᓂᓯᑕᐃᐧᓂᑫᒪᑲᐣ ᐁᒪᒋᒋᑫᒪᑲᐠ ᐁᑲᐧ 

ᑲᔭᑲᑲᓇᐊᐧᐸᒋᑲᑌᑭᐣ ᐸᐯᔑᑯᐃᐧ ᐊᐧᓂᐃᐧ ᑐᑕᒧᐃᐧᓇᐣ᙮ ᐁᑲᐧ ᐅᐅᐁᐧ ᓂᑭᒥᓂᑯᒥᐣ ᒋᐃᐧᑕᓄᑭᒪᔭᑲᐧ ᒥᔑᐣ ᑯᑕᑭᔭᐠ ᐊᐃᐧᔭᐠ 

ᒋᓇᓇᑲᒋᑐᔭᐠ ᐱᒧᒋᑫᐃᐧ ᐃᔑᓭᐃᐧᓇᐣ ᑲᑭᐊᐧᐸᑕᒪᑭᐣ, ᒥᓇ ᒋᒥᑫᐧᔭᐠ ᓂᑎᓀᐣᑕᒧᐃᐧᓂᓇᓇᐣ ᒥᓇ ᒋᒪᒪᐃᐧ ᒥᓂᓂᑫᔭᐠ᙮ 



ᑎᐸᒋᒧᐃᐧᐣ ᑲᐸᑭᑎᓇᐠ ᒪᐦᐟᑌᕑᐃᐢᐠ ᐱᒧᒋᑫᐃᐧᐣ 

ᐁᑲᐧ ᓂᑭᐅᓇᑐᒥᐣ ᐅᐅᐁᐧ ᒥᓂᓂᑫᐃᐧ ᐱᒧᒋᑫᐃᐧᐣ ᒋᓂᐊᐧᔦᑭᐡᑲᒪᑲᐠ:  

• ᓂᐡᑕᑦ, ᓂᑭᑲᑫᐧᒋᒪᒥᓇᐠ ᐊᐃᐧᔭᐠ ᐊᓂᐣ ᑲᑭᑐᑕᑯᐊᐧᐨ ᐅᐅᐁᐧ ᓇᓇᑕᐃᐧᑭᑫᐣᒋᑫᐃᐧᐣ ᒥᓇ 

ᐅᑎᐯᐣᒋᑫᐃᐧᓂᐊᐧᐣ᙮ ᒪᓯᓇᑌᓯᒋᑲᐣ ᑲᔭ ᓂᑭᐅᔑᑐᒥᐣ ᑲᑭᑲᑫᐧᑌᔭᐠ ᒥᓇ ᓂᑭᐊᐧᐸᑕᐦᐃᐁᐧᒥᐣ 

ᓂᒪᐊᐧᒋᐦᐃᑐᐃᐧᓂᓇᓇᐣ᙮ 

• ᓂᔑᐣ, ᐊᐃᐧᔭᐠ ᒥᓇ ᓂᑭᐊᐧᐸᒪᒥᓇᐠ ᒥᓇ ᑕᔑᑫᐃᐧᓇᐣ ᑲᑭᒪᒋᓴᐦᐃᑯᐊᐧᐨ ᒪᑌᕑᐃᐢᐠ ᓇᓇᑕᐃᐧᑭᑫᐣᒋᑫᐃᐧᐣ ᒥᓇ 

ᑲᑭᐅᒋᐃᐧᒋᑕᐧᐊᐧᐨ ᐅᐅᒪ ᓇᓇᑕᐃᐧᑭᑫᐣᒋᑫᐃᐧᓂᐠ᙮ ᐊᐦᐃᐣ ᑲᔭ ᑲᐃᒋᑲᑌᑭᐣ ᐊᓂᔑᓇᐯᐃᐧ ᑕᔑᑫᐃᐧᓇᐣ, 

ᐅᐡᑲᑎᓴᐠ ᐁᑲᐧ ᐊᐊᐧᔑᐢ/ᐅᐡᑲᑎᐢ ᐅᓇᑕᒪᑫᐠ. ᒪᑲᑌᐃᐧᔭᐢ ᑲᓀᐣᑎᔭᐣ ᑕᔑᑫᐃᐧᓇᐣ, ᒪᔭᑦ ᓇᐣᑕ 

ᐅᑲᓇᐁᐧᓂᒪᐊᐧᓱᐠ ᐅᓂᑭᐦᐃᑯᒪᐠ ᐁᑲᐧ ᑲᐅᓇᑕᑯᐊᐧᐨ, ᐅᓂᑭᐦᐃᑯᒪᐠ ᐅᑕᓄᑭᒪᑕᑫᐠ, ᐊᐊᐧᔑᔑᐃᐧ 

ᐱᒧᒋᑫᐃᐧᓇᐣ (CAS) (ᐊᐦᐃᐣ ᑲᔭ ᐅᑭᒪᐃᐧᐣ, ᐊᓄᑭᑕᒪᑫᐃᐧᐣ ᐁᑲᐧ ᑲᔭᑦ ᐅᑕᓄᑭᑕᒪᑫᐠ), ᐁᑲᐧ 

ᑭᒋᐅᓇᑯᓂᑫᐃᐧᓂᓂᐊᐧᐠ ᐅᐅᒪ ᐅᑌᕑᐃᔪ ᐅᓇᑯᓂᑫᐃᐧᓂᐠ ᒥᓇ ᓯᐱᕑᐃᔦᕑ ᐅᓇᑯᓂᑫᐃᐧᑲᒥᑯᐠ ᑲᐅᒋᐊᐧᐨ᙮ 

• ᓂᐦᓯᐣ, ᒥᓇ ᐱᑯ ᓂᑭᒪᒪᐊᐧᒋᐦᐃᑐᓂᑫᒥᐣ ᓇᓇᑲ ᑫᑯᓇᐣ ᐁᑭᐊᓂᒧᒋᑲᑌᑭᐣ ᐅᐅᐁᐧ ᐅᒋ ᑲᑭᐊᐸᑕᐠ 

ᓇᓇᑕᐃᐧᑭᑫᐣᒋᑫᐃᐧᐣ: ᐅᑭᒪᐃᐧ ᐅᓇᒋᑫᐃᐧᐣ, ᑐᑕᒧᐃᐧᐣ ᒥᓇ ᐅᓇᑯᓂᑫᐃᐧ ᐱᒧᒋᑫᐃᐧᐣ, ᓇᓇᑲ ᐊᐸᒋᒋᑫᐃᐧᐣ 

ᐊᐊᐧᔑᔑᐃᐧ ᑲᓇᐁᐧᓂᒪᐊᐧᓱᐃᐧᐣ ᐅᒋ, ᒪᒋᑫᑯᐣ ᑲᐊᐸᑕᐠ ᒥᓇ ᐅᓂᑭᐦᐃᑯᒪᐃᐧᐣ, ᒥᓇ ᐊᐊᐧᔑᐢ 

ᑲᓇᐁᐧᓂᒪᐊᐧᓱᐃᐧᐣ ᐅᓇᑯᓂᑫᐃᐧᐣ, ᐁᑲᐧ ᐊᔭᒥᐦᐃᐁᐧᐃᐧ ᐊᓄᑭᐃᐧᐣ ᑐᑕᒧᐃᐧᐣ᙮ 

• ᓂᐃᐧᐣ, ᒥᓇ ᑭᒋᒪᐃᐧᒋᐦᐃᑐᐃᐧᐣ ᓂᑭᑐᑕᒥᐣ, ᒥᔑᐣ ᐊᐃᐧᔭᐠ ᓂᑭᒪᒪᐃᐧ ᐱᒍᓇᒥᓇᐠ ᐅᐅᒪ ᓂᐡᑕᑦ 

ᑲᐊᓂᒪᒪᐃᐧᒋᐦᐃᑐᐃᐧᓂᑫᔭᐠ ᒥᓇ ᐱᑯ ᐅᑫᐧᓂᐊᐧᐠ ᐅᐡᑭᐊᐃᐧᔭᐠ ᑫᐃᐧᓇᐊᐧ ᑲᑭᐃᐧᒋᑕᐧᐊᐧᐨ᙮ ᐁᑲᐧ ᐅᑫᐧᓂᐊᐧᐣ 

ᑫᑯᓇᐣ ᑲᑭᓇᐊᐧᐸᑕᒪᑭᐣ ᐊᓂᐣ ᑲᑭᐊᐱᒋᒥᓄᓭᐠ ᐅᐅᐁᐧ ᒪᒪᑕᐃᐧ ᓇᓇᑲᒋᒋᑫᐃᐧᐣ ᐅᐅᒪ ᐊᐊᐧᔑᔑᐃᐧ 

ᑲᓇᐁᐧᓂᒪᐊᐧᓱᐃᐧᓂᐠ ᐅᒋ, ᒥᓇ ᑲᐃᐧᒋᐦᐃᔭᑲᓄᐊᐧᐨ ᐁᑲᐧ ᑲᒪᐡᑲᐃᐧᓯᔭᑲᓄᐊᐧᐨ ᑎᐯᐣᒋᑫᐃᐧᓇᐣ, ᐁᑲᐧ 

ᑲᑭᒍᓂᑲᑌᑭᐣ ᑲᐧᔭᐠ ᒪᒪᐃᐧ ᐃᐧᑕᓄᑭᒥᑐᐃᐧᓇᐣ ᐅᐅᒪ ᒥᓯᐁᐧ᙮  

ᐁᑲᐧ ᐅᑫᐧᓂᐊᐧᐣ ᓂᐸᑯᓭᐣᒋᑫᐃᐧᓇᐣ ᑭᐃᐧᒋᑲᑌᐊᐧᓄᐣ ᐅᐅᒪ ᐊᓂᒧᒋᑫᐃᐧᓂᐠ, ᐁᑲᐧ ᒥᓇ ᑲᑭᓇᓇᑲᒋᑐᔭᑭᐣ ᐃᔑᓭᐃᐧᓇᐣ ᐁᑲᐧ 

ᑲᔭ ᐊᐊᐧᔑᒣ ᓇᓇᑕᐃᐧᑭᑫᐣᒋᑫᐃᐧᐣ᙮  

ᐸᑯᓭᐣᒋᑫᐃᐧᓇᐣ ᐅᐅᐁᐧ ᐊᑎᓂᑫᐃᐧᐣ ᐅᒋ 

ᐁᑲᐧ ᐅᑫᐧᓂᐊᐧᐣ ᐸᑯᓭᐣᒋᑫᐃᐧᓇᐣ ᑲᑭᐸᑭᑎᓇᒪᐣ ᒋᐃᐧᒋᐦᐃᐁᐧᒪᑲᐠ ᐅᐅᒪ ᑭᑫᐣᑕᓱᐃᐧᐣ ᐊᐧᐸᒋᑫᐃᐧᐣ, ᒥᓇ ᒋᒪᐡᑲᐃᐧᔭᑲᓄᐊᐧᐨ 

ᑎᐯᐣᒋᑫᐃᐧᓇᐣ ᐁᑲᐧ ᑕᔑᑫᐃᐧᓇᐣ, ᐁᑲᐧ ᑲᐧᔭᐠ ᒋᐱᒧᒋᑲᑌᐠ ᑭᐦᑭᓄᐦᐊᒪᑫᐃᐧᐣ ᐁᑲᐧ ᒥᓇ ᐃᐧᑕᓄᑭᒥᑐᐃᐧᐣ᙮  

ᑫᒋᓇᐨ ᐅᐅᐁᐧ ᑲᐧᔭᐠ ᒋᐸᑯᓭᐣᒋᑲᑌᐠ ᐅᐅᒪ ᑭᑫᐣᑕᓱᐃᐧᐣ ᐊᐧᐸᒋᑫᐃᐧᓂᐠ 

ᐁᑲᐧ ᐱᒧᒋᑫᐃᐧᓇᐣ (CAS) ᐅᑭᒥᓇᐣ ᐅᑫᐧᓂᐊᐧᐣ ᒪᑌᕑᐃᐢᐠ ᓇᓇᑕᐃᐧᑭᑫᐣᒋᑫᐃᐧᐣ ᐃᐃᒪ ᐅᓇᑯᓂᑫᐃᐧ ᑐᑕᒧᐃᐧᓇᐣ 

ᑲᐃᔑᑐᒋᑲᑌᑭᐣ ᒋᓇᓇᑕᐃᐧ ᑭᑫᐣᒋᑲᑌᐠ ᑭᐡᐱᐣ ᐊᐊᐧᔑᔕᐠ ᑫᑭᑲᓇᐁᐧᓂᒪᑲᓄᐊᐧᑫᐧᐣ ᐁᑲᐧ ᑭᐡᐱᐣ ᐃᔑᓭᐠ ᐊᐊᐧᓀᐣ ᑕᐡ 

ᑫᑲᓇᐁᐧᓂᒥᑯᐊᐧᐨ᙮ ᐊᐊᐧᔑᔑᐃᐧ ᑲᓇᐁᐧᓂᒪᐊᐧᓱᐃᐧᐣ ᐅᓇᑯᓂᑫᐃᐧᐣ ᐅᑕᔭᓇᐣ ᐸᑯᓭᐣᒋᑫᐃᐧᓇᐣ ᑕᐱᐡᑯᐨ ᑲᓇᑲᐧᑭᐣ 

ᑲᓇᑕᐁᐧᐣᑕᑲᐧᐠ ᐊᐊᐧᔑᔕᐠ ᒋᑲᓇᐁᐧᓂᒪᑲᓄᐊᐧᐨ ᒥᓇ ᐱᑯ ᐃᐧᐸᐨ ᒋᐅᓀᐣᒋᑲᑌᓂᐠ ᑫᑐᑕᐊᐧᑲᓄᐊᐧᐨ᙮ ᓴᑯᐨ, ᐅᐅᐁᐧ 

ᑲᑭᐊᐸᑕᐠ ᑕᐱᐡᑯᐨ ᐅᐅᒪ ᓇᓇᑕᐃᐧᑭᑫᐣᒋᑫᐃᐧᓇᐣ ᑲᑭᐊᐸᑕᑭᐣ ᐁᑲᐧ ᑲᑭᓇᓇᑲᒋᑐᔭᑭᐣ ᒪᐊᐧᐨ ᐱᑯ ᐸᑭ ᐊᐱᐣ ᐅᑫᐧᓂᐊᐧᐣ 

ᑭᑲᓇᐊᐧᐸᒋᑲᑌᐊᐧᓄᐣ ᒥᓇ ᒋᐃᔑᑭᑫᐣᒋᑲᑌᐠ ᐅᐅᐁᐧ ᐁᓇᑕᐁᐧᐣᑕᑲᐧᐠ ᒥᓇ ᑲᐧᔭᐠ ᒋᐃᓇᓄᑭᒪᑲᐠ᙮  

ᐁᑲᐧ ᓂᑭᐸᑯᓭᐣᑕᓇᐣ ᐅᑫᐧᓂᐊᐧᐣ ᐊᑎᐟ ᒋᐊᑎᓂᑲᑌᑭᐣ ᐃᐃᒪ ᐅᑭᒪᐃᐧᑲᒥᑯᐠ ᒥᓇ ᐸᑯᓭᐣᒋᑫᐃᐧᓇᐣ ᑲᐊᐸᑕᑭᐣ ᐅᐅᒪ 

ᑭᑫᐣᑕᓱᐃᐧᐣ ᑭᑫᐣᑕᒪᐃᐧᓂᐠ ᑲᐊᐸᑕᐠ ᐊᐊᐧᔑᔑᐃᐧ ᑲᓇᐁᐧᓂᒪᐊᐧᓱᐃᐧᓂᐠ, ᒥᓇ ᒋᐊᑎᓂᑲᑌᐠ ᒥᐡᑯᐨ ᒋᒪᐡᑲᐃᐧᓯᐊᐧᐨ ᐅᑫᐧᓂᐊᐧᐠ 

ᐅᓂᑭᐦᐃᑯᒪᐠ᙮ ᐁᑲᐧ ᒥᓇ ᓂᑭᐸᑯᓭᐣᑕᓇᐣ ᐅᑫᐧᓂᐊᐧᐣ ᑲᐧᔭᐠ ᑭᐦᑭᓄᐦᐊᒪᑫᐃᐧᐣ ᒋᒥᓇᑲᓄᐊᐧᐨ ᑭᒋᐅᓇᑯᓂᑫᐃᐧᓂᓂᐊᐧᐠ 

ᑕᐱᐡᑯᐨ ᐅᑭᒋᐅᓇᑭᓱᐃᐧᓂᐊᐧᐣ ᐅᐅᒪ ᑭᑫᐣᑕᓱᐃᐧᐣ ᐊᐧᐸᒋᑲᑫᐃᐧᐣ ᐊᐊᐧᔑᔑᐃᐧ ᑲᓇᐁᐧᐣᒋᑫᐃᐧᓂᐠ᙮  

ᑲᒪᐡᑲᐃᐧᓯᔭᑲᓄᐊᐧᐨ ᑎᐯᐣᒋᑫᐃᐧᓇᐣ ᒥᓇ ᑕᔑᑫᐃᐧᓇᐣ 

ᒪᐊᐧᐨ ᒥᐡᑕᐦᐃ ᒪᐡᑲᐃᐧᓯᐃᐧᐣ ᑲᐃᐧᐣ ᒋᑕᐱᑕᐃᐧᓭᐠ ᐅᐅᒪ ᓇᐦᓴᐤ ᑎᐯᐣᒋᑫᐃᐧᓇᐣ ᑲᐱᑎᑫᓭᑭᐣ ᐅᐅᒪ ᐊᐊᐧᔑᔑᐃᐧ 

ᑲᓇᐁᐧᓂᒪᐊᐧᓱᐃᐧᐣ ᐱᒧᒋᑫᐃᐧᓂᐠ ᐁᑲᐧ ᐱᒧᒋᑫᐃᐧᓇᐣ (CAS)᙮ ᐁᑲᐧ ᐅᑫᐧᓂᐊᐧᐣ ᓂᑭᒥᑲᒥᓇᐣ ᐅᑫᐧᓂᐊᐧᐣ ᒣᑲᐧᐨ ᐃᔑᓭᐃᐧᓇᐣ 



ᑲᒪᒋᑐᑕᐁᐧᒪᑲᑭᐣ ᑫᑯᓇᐣ: 

ᑲᐸᑯᓭᐣᒋᑲᑌᐠ ᒥᐢᑎᑲᐧᓂᐱᐊᐧᐤ ᑲᓇᓇᑲᒋᒋᑲᑌᐠ ᐊᐊᐧᔑᐢ ᐅᑲᓇᐁᐧᓂᒥᑯᐃᐧᓂᐠ ᐅᒋ 

ᑲᑭᓇᓇᑲᒋᑐᔭᑭᐣ᙮ ᒪᐊᐧᐨ ᐅᓂᑭᐦᐃᑯᒪᐠ ᐅᐅᒪ ᑭᐅᒋᐊᓂᒥᐦᐃᔭᑲᓄᐊᐧᐠ ᑫᒋᓇᐨ ᒋᓇᓇᑕᐃᐧᑭᑫᓂᒪᑲᓄᐊᐧᐨ, ᒥᓇ ᐱᒧᒋᑫᐃᐧᐣ 

(CAS) ᐊᐧᐸᒋᑫᐃᐧᐣ ᐁᑭᐊᐸᑕᓂᓂᐠ, ᐁᑲᐧ ᐊᑎᐟ ᓇᐊᐧᐨ ᑭᐊᔭᐊᐧᓄᐣ ᐅᓇᑯᓂᑫᐃᐧᑲᒥᑯᐠ ᐅᓂᑭᐦᐃᑯᒪᐠ 

ᑲᑭᐊᓄᑭᑕᐊᐧᑲᓄᐊᐧᐨ ᐁᑲᐧ ᒥᐡᑯᐨ ᐊᑎᐟ ᐅᑭᑫᐣᑕᓱᐠ ᑭᑲᓄᓇᑲᓄᐊᐧᐠ᙮ ᐊᐊᐧᔑᔑᐃᐧ ᐱᒧᒋᑫᐃᐧᐣ (CAS) ᒪᐊᐧᐨ ᐃᐧᓇᐊᐧ ᑲᐯ 

ᑫᑯᓇᐣ ᐅᑭᐊᔭᓇᐊᐧ ᐊᐱᒋᐃᐧᐣ ᐅᓂᑭᐦᐃᑯᒪᐠ, ᐁᑲᐧ ᓂᑌᐯᐤᑕᐣ ᐅᐅᐁᐧ ᐊᐊᐧᔑᔑᐃᐧ ᑲᓇᐁᐧᓂᒪᐊᐧᓱᐃᐧᐣ ᑲᐧᔭᐠ 

ᒋᐃᓇᓄᑭᒪᑲᐠ, ᒥᓇ ᒋᐃᐧᒋᔭᑲᓄᐊᐧᐨ ᐊᐊᐧᔑᔕᐠ ᐁᑲᐧ ᑎᐯᐣᒋᑫᐃᐧᓇᐣ, ᑭᐡᐱᐣ ᐊᐱᐣ ᐅᓂᑭᐦᐃᑯᒪᐠ ᒪᐡᑭᐃᐧᓯᐃᐧᐣ ᐊᔭᐊᐧᐨ ᒥᓇ 

ᒋᓇᑕᒪᓯᐊᐧᐨ ᐁᐦᐊᐣ ᑲᔭ ᐅᓂᒐᓂᔑᐊᐧᐣ᙮  

ᐁᑲᐧ ᓂᑭᑲᓄᓇ ᑲᓇᑕ ᐅᑭᒪᐃᐧᐣ ᐃᐧᐸᐨ ᑲᐧᔭᐠ ᔓᓂᔭᓇᐣ ᒋᐸᑭᑎᓇᐨ ᐁᐦᐊᐣ ᒋᒥᓇᐨ ᐊᓂᔑᓇᐯᐣ ᐃᐃᒪ ᐊᓄᑭᐃᐧ 

ᐅᑕᓄᑭᒪᑫᐠ ᑲᐅᒋᐊᓄᑭᔭᑲᓄᐊᐧᐨ ᑫᐃᔑᐊᐸᑎᓯᓂᐨ᙮ ᐁᑲᐧ ᒪᐊᐧᐨ ᐅᐅᒪ ᓂᑭᑫᐣᑕᐣ ᐅᐣᑌᕑᐃᔪ ᐁᐦᐊᐠ ᐊᓄᑭᓇᑲᓇᐠ ᒪᐊᐧᐨ 

ᑲᐧᔭᐠ ᐁᐃᐧᑐᑕᒧᐊᐧᐨ ᒋᐃᐧᒋᐦᐃᔭᐊᐧᐨ ᐅᓂᑭᐦᐃᑯᒪᐣ ᒥᓇ ᑎᐯᐣᒋᑫᐃᐧᓇᐣ ᐃᐃᒪ ᐅᑕᔑᑫᐃᐧᓂᐊᐧᐣ ᑲᐃᔑᑕᑲᐧᓂᓂᑭᐣ᙮ ᐁᑲᐧ 

ᓂᑭᐸᑯᓭᐣᑕᓇᐣ ᑲᐧᔭᐠ ᒋᒥᑫᐧᔭᐣ ᑲᒥᓇᐧᔑᐠ ᐃᐧᒋᑫᐃᐧᐣ ᒥᓇ ᐃᐧᒋᐦᐃᐁᐧᐃᐧᓇᐣ ᒋᒥᓇᑲᓄᐊᐧᐨ ᐅᓂᑭᐦᐃᑯᒪᐠ, ᐊᐦᐃ ᑲᔭ ᐱᒧᒋᑫᐃᐧᐣ 

ᑲᐃᔑᓇᑲᐧᐠ, ᒥᓇ ᐃᐧᑕᓄᑭᒥᑐᐃᐧ ᐃᐧᒋᐦᐃᐁᐧᐃᐧᓇᐣ, ᐁᑲᐧ ᐊᓄᑭᓇᑲᓇᐠ ᒋᐃᐧᒋᔭᐊᐧᐨ ᐅᑫᐧᓂᐊᐧᐣ ᐅᓂᑭᐦᐃᑯᒪᐃᐧ 

ᐅᑕᓄᑭᑕᒪᑫᐣ᙮ ᐁᑲᐧ ᒥᓇ ᓂᑭᐸᑯᓭᐣᑕᓇᐣ ᒋᐃᐧᒋᐦᐃᔭᑲᓄᐊᐧᐨ ᐅᓂᑭᐦᐃᑯᒪᐠ ᑲᐊᓄᑲᑕᒧᐊᐧᐨ ᒪᒋᑫᑯᓇᐣ ᑲᐊᐸᒋᑐᐊᐧᐨ, 

ᐊᐦᐃᐣ ᑲᔭ ᐃᐧᒋᐦᐃᐁᐧᐃᐧᑲᒥᑯᐣ ᒋᐊᔭᓂᑭᐣ ᒥᓇ ᒋᒪᐡᑲᐃᐧᓂᑲᑌᑭᐣ ᐅᑫᐧᓂᐊᐧᐣ ᐃᐧᑕᓄᑭᒥᑐᐃᐧᓇᐣ ᐁᑲᐧ ᑭᐦᑭᓄᐦᐊᒪᑫᐃᐧᐣ᙮ 

ᐁᑲᐧ ᐃᐡᑲᐧᔭᐨ, ᐁᑲᐧ ᓂᑭᐸᑯᓭᐣᑕᓇᐣ ᐅᑫᐧᓂᐊᐧᐣ ᐊᐊᐧᔑᔑᐃᐧ ᐱᒧᒋᑫᐃᐧᐣ (CAS) ᒋᐱᒥᐃᐧᒋᔭᐊᐧᐨ ᐅᓂᑭᐦᐃᑯᒪᐣ ᒥᓇ 

ᐅᐡᑲᑎᓴᐣ ᐅᐅᒪ ᐊᔭᒥᐦᐃᑐᐃᐧᓂᐠ ᐁᑲᐧ ᐅᓇᒋᑫᐃᐧᓂᐠ, ᐁᑲᐧ ᒥᓇ ᒋᐱᒥᐊᓄᑲᒋᑲᑌᐠ ᑫᒋᓇᐨ ᑫᑯᓇᐣ ᐅᐅᒪ ᒋᒥᓄᓭᒪᑲᑭᐣ᙮ 

ᑲᐊᓄᑲᑌᐠ ᑭᐦᑭᓄᐦᐊᒪᑫᐃᐧᐣ ᒥᓇ ᒪᒪᐃᐧ ᐃᐧᑕᓄᑭᒥᑐᐃᐧᐣ  

ᐁᑲᐧ ᑲᑭᓇ ᐅᑫᐧᓂᐊᐧᐣ ᐊᔭᒥᐦᑐᐃᐧᓇᐣ, ᑲᑭᐃᐧᒋᑕᐧᐊᐨ ᐊᐃᐧᔭᐠ ᐅᑭᐃᐧᑕᓇᐊᐧ ᐁᓇᑕᐁᐧᐣᑕᑲᐧᐠ ᑲᐧᔭᐠ ᑭᐦᑭᓄᐦᐊᒪᑫᐃᐧᐣ ᐅᐅᒪ 

ᐊᐊᐧᔑᔑᐃᐧ ᐱᒧᒋᑫᐃᐧᓂᐠ ᑲᑭᓇ ᐅᑕ ᐊᐃᐧᔭᐠ ᑲᐅᒋᐱᑎᑫᓭᐊᐧᐨ, ᐁᐦᐊ ᑲᔭ ᐊᓄᑭᓇᑲᓇᐠ, ᒥᓇ ᐅᑕᔭᒥᑕᒪᑫᐠ ᐁᑲᐧ 

ᑭᒋᐅᓇᑯᓂᑫᐃᐧᓂᓂᐊᐧᐠ᙮  

ᐁᑲᐧ ᒥᓇ ᒥᔑᐣ ᑲᑭᐃᐧᒋᑕᐧᐊᐧᐨ ᐅᑭᐃᐧᓇᐊᐧ ᑲᓇᑕᐁᐧᐣᑕᑲᐧᑭᐣ ᐅᒋᑕᒪᓱᐃᐧᓇᐣ ᒋᒪᒪᐃᐧᓂᑲᑌᑭᐣ, ᑐᑲᐣ ᒪᑌᕑᐃᐢᐠ 

ᒪᐊᐧᒋᐦᐃᑐᐃᐧᐣ ᑲᐃᔑᓇᑲᐧᐠ ᒋᐸᑭᑎᓂᑲᑌᐠ᙮ ᐁᑲᐧ ᐅᐅᐁᐧ ᒪᐊᐧᒋᐦᐃᑐᐃᐧᐣ ᑭᒪᒪᐃᐧ ᐱᒍᓇᑲᓄᐊᐧᐠ ᐊᐃᐧᔭᐠ ᑲᑭᒪᒋᓴᐦᐃᑯᐊᐧᐨ 

ᓇᓇᑕᐃᐧᑭᑫᐣᒋᑫᐃᐧᐣ, ᐁᐦᐊᐠ ᑲᔭ ᐊᐊᐧᔑᔑᐃᐧ ᐊᓄᑭᓇᑲᓇᐠ, ᐅᑕᔭᒥᑕᒪᑫᐠ, ᐅᑭᐦᑭᓄᐦᐊᒪᑫᐠ, ᑭᒋᐊᓄᑭᓇᑲᓇᐠ, ᑕᔑᑫᐃᐧ 

ᐊᓄᑭᓇᑲᓇᐠ, ᒥᓇ ᑯᑕᑭᔭᐠ ᑲᐃᐧᒋᔭᐊᐧᐨ ᐊᐊᐧᔑᔕᐣ ᐁᑲᐧ ᑎᐯᒋᑫᐃᐧᓇᐣ᙮ ᐁᑲᐧ ᐅᐅᐁᐧ ᑭᒋᐱᑎᓂᑲᑌᐠ ᐁᑲᐧ ᒥᓇ ᒋᑕᑲᐧᐠ 

ᐅᐅᐁᐧ ᒪᑌᕑᐃᐢᐠ ᓇᓇᑕᐃᐧᑭᑫᐣᒋᑫᐃᐧᐣ ᒥᓇ ᑕᓇᑕᐁᐧᐣᑕᑲᐧᐣ ᒪᒥᑎᓀᐣᒋᑫᐃᐧᐣ ᐁᑲᐧ ᐊᓄᑭᑲᒋᑫᐃᐧᐣ ᐅᐅᒪ ᑲᑭᓇ 

ᑲᐃᐧᒋᐦᐃᔭᑲᓄᐊᐧᐨ᙮  

ᐁᑲᐧ ᓂᑭᐸᑯᓭᐣᑕᓇᐣ ᒋᒪᐡᑲᐃᐧᓂᑲᑌᑭᐣ ᐅᐅᐁᐧ ᑲᐃᔑᐱᒧᒋᑲᑌᐠ ᐃᔑᓭᐃᐧ ᐊᓄᑭᐃᐧᐣ ᒥᓇ ᑲᐃᔑᐱᒧᒋᑲᑌᐠ ᐅᐅᐁᐧ 

ᐊᐊᐧᔑᔑᐢ ᐅᑲᓇᐁᐧᓂᒥᑯᐃᐧᐣ ᐅᓇᑯᓂᑫᐃᐧᐣ᙮ ᐁᑲᐧ ᒥᓇ ᓂᑭᐸᑯᓭᐣᑕᓇᐣ ᐊᐦᐃ ᒋᐅᔑᒋᑲᑌᐠ ᐊᐊᐧᔑᔑᐃᐧ ᐃᐧᑕᒪᑫᐃᐧᐣ 

ᐊᐱᑕᒪᑫᐃᐧᐣ ᒋᐃᐧᑕᒪᐊᐧᑲᓄᐃᐧᐨ ᐅᑭᒪᐃᐧᐣ ᐅᑫᐧᓂᐊᐧᐣ ᒋᐊᓄᑭᑐᒋᐣ ᐊᐦᐃᐣ ᐸᑯᓭᐣᒋᑫᐃᐧᓇᐣ ᐅᐅᒪ ᑎᐸᒋᒧᐃᐧᓂᐠ 

ᑲᒪᓯᓇᐦᐃᑲᑌᑭᐣ ᒥᓇ ᐱᑯ ᒋᐊᐧᐁᐧᓇᒋᑲᑌᐠ ᐅᐅᐁᐧ ᐊᐊᐧᔑᐢ ᑲᓇᐁᐧᓂᒪᐊᐧᓱᐃᐧᐣ ᒪᐊᐧᒋᐦᐃᑐᐃᐧᐣ᙮  

ᑲᐊᓄᑭᑲᒋᑲᑌᑭᐣ ᐅᑫᐧᓂᐊᐧᐣ ᐸᑯᓭᐣᒋᑫᐃᐧᓇᐣ 

ᐁᑲᐧ ᓂᑌᐯᐤᑕᐣ ᐅᑫᐧᓂᐊᐧᐣ ᓂᐸᑯᓭᐣᒋᑫᐃᐧᓇᐣ ᑲᑭᐸᑭᑎᓇᒪᓂᐣ ᐊᐊᐧᔑᒣ ᒋᐅᔑᒋᑲᑌᑭᐣ ᒥᓇ ᒋᐊᓄᑭᑲᒋᑲᑌᑭᐣ ᐁᐦᐊᐠ 

ᐅᑕ ᐊᔭᒥᐦᐃᔭᑲᓄᐊᐧᐨ ᐊᐃᐧᔭᐠ ᑫᐃᐧᒋᐦᐃᑯᐊᐧᐨ, ᑐᑲᐣ ᐊᐊᐧᔑᔕᐠ ᐁᑲᐧ ᐅᐡᑲᑎᓴᐠ, ᐅᓂᑭᐦᐃᑯᒪᐠ, ᐁᑲᐧ ᐊᓂᔑᓇᐯᐠ ᒥᓇ 

ᓇᓇᑲ ᑕᔑᑫᐃᐧᓇᐣ᙮ ᐊᒥᐁᐧ ᐅᑫᐧᓂᐊᐧᐠ ᑲᑭᑫᐣᑕᒧᐊᐧᐨ ᐊᓂᐣ ᑲᐃᔑᓭᓂᐠ ᐊᐊᐧᔑᔑᐃᐧ ᑲᓇᐁᐧᐣᒋᑫᐃᐧᐣ ᒥᓇ ᐅᓇᑯᓂᑫᐃᐧ 

ᐱᒧᒋᑫᐃᐧᓇᐣ, ᐁᑲᐧ ᑲᑭᒋᐃᓀᐣᑕᑲᐧᐠ ᑭᑫᐣᑕᒪᐃᐧᐣ ᑲᒪᒪᐃᐧ ᒥᑲᐧᓂᐊᐧᐠ᙮ ᐱᒧᒋᑫᐃᐧᐣ (CAS), ᓇᑕᒪᑫᐃᐧᐣ ᐁᑲᐧ ᐃᐧᑕᓄᑭᒥᑐᐃᐧ 

ᐱᒧᒋᑫᐃᐧᓇᐣ, ᐅᓂᑭᐦᐃᑯᒪᐠ ᐅᑕᓄᑭᑕᒪᑫᐠ, ᐁᑲᐧ ᒥᓇ ᒥᔑᐣ ᑯᑕᑭᔭᐠ ᐊᐃᐧᔭᐠ ᐊᐊᐧᔑᔑᐃᐧ ᓇᑕᒪᑫᐃᐧᓂᐠ ᑲᑕᓇᓄᑭᐊᐧᐨ 

ᑫᐃᐧᓇᐊᐧ ᐅᑭᑫᐣᑕᓱᐃᐧᓂᐊᐧᐣ ᑕᒥᑫᐧᐊᐧᐠ ᐅᐅᒪ ᐊᓄᑭᑲᒋᑫᐃᐧ ᐱᒧᒋᑫᐃᐧᓂᐠ᙮  

ᐁᑲᐧ ᓂᓂᓯᑕᐃᐧᓇᐣ ᒋᐊᓄᑭᑲᒋᑲᑌᑭᐣ ᐅᑫᐧᓂᐊᐧᐣ ᑫᑯᓇᐣ ᐅᐅᒪ ᐊᑎᓂᑫᐃᐧᓇᐣ ᑲᐃᔑᑕᑲᐧᑭᐣ ᒥᓇ ᐅᐡᑭᑐᑕᒧᐃᐧᓇᐣ 

ᒋᐊᐸᑕᑭᐣ ᐅᐅᐁᐧ ᐊᔕ ᑲᑕᑲᐧᐠ ᐊᐊᐧᔑᔑᐃᐧ ᑲᓇᐁᐧᓂᒪᐊᐧᓱᐃᐧᐣ ᒥᓇ ᐅᓇᑯᓂᑫᐃᐧ ᐱᒧᒋᑫᐃᐧᓇᐣ, ᐁᑲᐧ ᓴᑯᐨ ᑭᔭᐱᐨ 

ᐊᓄᑭᐃᐧ ᔓᓂᔭᐣ ᑕᓇᐁᐧᓂᒪᑲᓄᐃᐧ᙮ ᐁᑲᐧ ᑕᐡ, ᓂᑎᔑᑌᐯᐤᑕᐣ ᐊᑎᓂᑫᐃᐧᓇᐣ ᒋᑕᑲᐧᑭᐣ ᐅᓴᑦ ᐅᐅᐁᐧ ᒪᑌᕑᐃᐢᐠ 



ᑎᐸᒋᒧᐃᐧᐣ ᑲᐸᑭᑎᓇᐠ ᒪᐦᐟᑌᕑᐃᐢᐠ ᐱᒧᒋᑫᐃᐧᐣ 

ᒥᐢᑎᑲᓂᐱᐊᐧᐤ ᑲᑭᓇᓇᑕᐃᐧᑭᑫᐣᒋᑲᑲᓂᐊᐧᐠ ᑲᑭᒪᒋᑐᑕᑯᐊᐧᐨ ᑎᐯᐣᒋᑫᐃᐧᓇᐣ ᒥᓇ ᐃᐃᒪ ᑲᑭᐃᔑᒪᒋᑐᑕᐁᐧᒪᑲᐠ ᐅᐅᒪ 

ᐊᐊᐧᔑᔑᐃᐧ ᑲᓇᐁᐧᓂᒪᐊᐧᓱᐃᐧ ᒥᓇ ᐅᓇᑯᓂᑫᐃᐧ ᐱᒧᒋᑫᐃᐧᓇᐣ᙮ 

ᐁᑲᐧ ᑲᐃᐧᐣ ᒋᑭᑫᐣᑕᑲᐧᐠ ᐅᐅᐁᐧ ᑫᐃᔑᓭᑫᐧᐣ ᐊᐊᐧᔑᔑᐃᐧ ᑲᓇᐁᐧᐣᒋᑫᐃᐧᐣ᙮ ᐁᑲᐧ ᐅᐅᐁᐧ ᒪᑌᕑᐃᐢᐠ ᒪᒪᑕᐃᐧᑭᑫᐣᒋᑫᐃᐧᐣ 

ᑕᒥᓇᐧᔑᐣ ᑭᐃᓀᐣᑕᑲᐧᐣ, ᑲᐃᐧᐣ ᑕᐡ ᑭᑭᒪᒋᓴᐦᐃᑯᒥᐣ᙮ ᐁᑲᐧ ᐅᐅᐁᐧ ᑭᑭᐊᐧᐸᑕᐦᐃᑯᒥᐣ ᒪᐊᐧᐨ ᒋᐊᔭᑲᐧᒥᓯᔭᐠ ᐊᓂᐣ 

ᑫᐃᓇᐸᒋᑐᔭᐠ ᑭᒋᑭᑫᐣᑕᒪᐃᐧᐣ ᑲᐃᐧᒋᑫᒪᑲᐠ ᐁᑲᐧ ᓇᐊᐧᐨ ᒥᐡᑕᐦᐃ ᒋᐃᐧᒋᒋᑲᑌᐠ ᐊᐊᐧᔑᔑᐃᐧ ᑲᓇᐁᐧᐣᒋᑫᐃᐧᐣ ᒥᓇ 

ᐅᓇᑯᓂᑫᐃᐧ ᐃᐧᑕᓇᓄᑭᑐᐃᐧᓇᐣ ᐅᑫᐧᓂᐊᐧᐣ ᒥᐡᑯᐨ ᒋᒧᓀᐡᑭᑲᑌᑭᐣ᙮ ᐁᑲᐧ ᑲᔭ ᑫᒋᓇᐨ ᒋᓇᑐᑕᐊᐧᔭᑲᐧ ᐊᐊᐧᔑᔕᐠ, ᐅᐡᑲᑎᓴᐠ, 

ᐁᑲᐧ ᐅᓂᑭᐦᐃᑯᒪᐠ ᑫᑯᓀᓇᐣ ᑲᓇᑕᐁᐧᐣᑕᒧᐊᐧᐨ ᒥᓇ ᑲᐸᑯᓭᐣᑕᒧᐊᐧᐨ᙮ ᐁᑲᐧ ᐅᐅᐁᐧ ᓂᐸᑯᓭᐣᑕᐣ ᐅᐅᒪ ᐊᔭᒥᐦᐃᐁᐧᐃᐧ ᒥᓇ 

ᐅᓇᑯᓂᑫᐃᐧ ᐃᐧᒋᐦᐃᐁᐧᐃᐧᓇᐣ ᐁᐦᐊᐠ ᐅᑕᓄᑭᑕᒪᑫᐠ ᑲᒥᑫᐧᐊᐧᐨ, ᐅᐅᒪ ᐅᑕ ᒥᓂᓂᑫᐃᐧ ᐱᒧᒋᑫᐃᐧᓂᐠ, ᐁᑲᐧ ᐅᑫᐧᓂᐊᐧᐠ ᐊᑎᐟ 

ᑎᐯᐣᒋᑫᐃᐧᓇᐣ ᑲᑭᒪᒋᓭᑭᐣ ᒋᒥᑲᒧᐊᐧᐨ ᐸᔦᑕᑫᐣᑕᒧᐃᐧᐣ ᒥᓇ ᓇᑕᐃᐧᐦᐃᑯᐃᐧᐣ᙮ ᐁᑲᐧ ᐅᑫᐧᓂᐊᐧᐣ ᑲᐸᑭᑎᓇᒪᐣ 

ᐸᑯᓭᐣᒋᑫᐃᐧᓇᐣ ᒋᐱᒥᑲᐸᐃᐧᐊᐧᑲᓂᐊᐧᐠ ᑫᒋᓇᐨ ᐁᑲ ᒥᓇ ᑎᐯᐣᒋᑫᐃᐧᐣ ᐅᐅᒪ ᒪᒋᑐᑕᐁᐧᐃᐧᐣ ᒋᐅᒋᓇᑭᐡᑲᐠ ᐁᐧᑎ ᐊᓂ ᓂᑲᐣ᙮ 

  



ᑲᒪᒋᑐᑕᐁᐧᒪᑲᑭᐣ ᑫᑯᓇᐣ: 

ᑲᐸᑯᓭᐣᒋᑲᑌᐠ ᒥᐢᑎᑲᐧᓂᐱᐊᐧᐤ ᑲᓇᓇᑲᒋᒋᑲᑌᐠ ᐊᐊᐧᔑᐢ ᐅᑲᓇᐁᐧᓂᒥᑯᐃᐧᓂᐠ ᐅᒋ 

ᑲᒪᒪᐊᐧᓯᓇᐦᐃᑲᑌᑭᐣ ᐅᑫᐧᓂᐊᐧᐣ ᐸᑯᓭᐣᒋᑫᐃᐧᓇᐣ 

ᑲᐅᒋᓇᑲᒋᑲᑌᐠ ᐅᐅᐁᐧ ᐊᔭᒥᐦᐃᐁᐧᐃᐧ ᐃᐧᒋᐦᐃᐁᐧᐃᐧᓇᐣ 

1. ᐁᑲᐧ ᐅᐅᐁᐧ ᐅᑭᒪᐃᐧ ᐊᐊᐧᔑᔕᐠ ᐁᑲᐧ ᐅᐡᑲᑎᓴᐠ ᐃᐧᒋᐦᐃᐁᐧᐃᐧᐣ ᓇᐣᑕ ᑕᒧᒋᒥᑫᐧᐸᓂᐠ ᐁᑲ ᑲᑎᐸᐦᐃᑲᑌᐠ ᐊᔭᒥᐦᐃᐁᐧᐃᐧ 

ᐃᐧᒋᐦᐃᐁᐧᐃᐧᓇᐣ ᑲᑕᑲᐧᑭᐣ ᒋᒥᓇᑲᓂᐊᐧᐨ ᑲᐊᓂᒥᓭᓂᐠ ᐅᐱᒪᑎᓱᐃᐧᓂᐊᐧᐣ ᐊᐃᐧᔭᐠ,10 ᓇᐣᑕ ᐊᐊᐧᔑᔕᐠ, ᐅᐡᑲᑎᓴᐠ, ᐁᑲᐧ 

ᑭᒋᐦᐊᔭᐠ, ᐊᐱᐣ ᑲᑲᑫᐧᑕᐧᓂᐊᐧᐠ ᐊᐊᐧᔑᒣ ᓂᐦᓱᔭᐦᑭ ᐊᐱᐣ ᑭᒋᐊᓄᑭᑕᒪᑫᐃᐧᐣ ᑲᑭᐳᓂᒥᑫᐧᓇᓂᐊᐧᑭᐸᐣ ᐃᐧᒋᐦᐃᐁᐧᐃᐧᓇᐣ 

(ᐅᒉᒥᑭᔑᑲᐣ ᐱᓯᑦ 15, 2018)᙮ 

ᑫᒋᓇᐨ ᐅᐅᐁᐧ ᑲᒥᓄᓭᐠ ᑭᒋᑭᑫᐣᑕᒪᐃᐧᐣ ᒋᓇᑲᐧᐠ 

ᐁᑲᐧ ᐅᑫᐧᓂᐊᐧᐣ ᐊᐁᐧᒋᑲᓇᐣ 

2. ᐅᐅᐁᐧ ᐅᑭᒪᐃᐧ ᐊᐊᐧᔑᔕᐠ ᐁᑲᐧ ᐅᐡᑲᑎᓴᐠ ᐃᐧᒋᐦᐃᐁᐧᐃᐧᐣ ᐃᔑᓭᓂᐸᐣ ᒋᓂᑲᓂᐡᑲᑭᐣ ᐊᐊᐧᔑᔕᐠ 

ᑲᐅᒋᑲᓇᐁᐧᓂᒪᑯᓄᐊᐧᐨ ᑫᒋᓇᐨ ᐊᓄᑭᓇᑲᓇᐠ ᒋᑌᐱᓇᒧᐊᐧᐨ ᐸᑯᓭᐣᒋᑫᐃᐧᓇᐣ ᐊᐦᐃ ᑲᑌᐱᓂᑲᑌᐠ ᒪᓯᓇᐦᐃᑲᐣ 

ᑲᓇᑕᐁᐧᐣᑕᑲᐧᐠ ᐁᑲᐧ ᐅᐅᒪ ᑲᐃᔑᒪᓯᓇᐦᐃᑲᑌᐠ ᐸᑭᑭᓂᑲᓂᐠ 4 ᐃᐃᒪ ᐊᐊᐧᔑᐢ ᐁᑲᐧ ᑎᐯᐣᒋᑫᐃᐧᐣ ᐃᐧᒋᐦᐃᐁᐧᓇᐣ 

ᐅᓇᔑᐁᐧᐃᐧᐣ (s.21(2) ᐅᐅᒪ ᐊᐊᐧᔑᐢ, ᐅᐡᑲᑎᐢ ᐁᑲᐧ ᑎᐯᐣᒋᑫᐃᐧᐣ ᐃᐧᒋᐦᐃᐁᐧᐃᐧᓇᐣ ᐅᓇᔑᐁᐧᐃᐧᐣ, ᑕᐱᐡᑯᐨ ᐅᐅᒪ 

ᑲᐃᔑᓭᑭᐣ ᐁᐦᐊᐠ ᐅᓂᑭᐦᐃᑯᒪᐠ ᑲᐃᓇᑲᓄᐊᐧᐨ ᒋᐸᑭᑎᓇᒧᐊᐧᐨ ᑭᑭᓇᐧᒋᒋᑲᐣ᙮ ᐁᑲᐧ ᐅᐅᐁᐧ ᐸᑯᓭᐣᒋᑫᐃᐧᐣ ᑕᐃᔑᓭᓂᐸᐣ 

ᐊᓄᑭᓇᑲᓇᐠ ᒋᐱᒥᒪᓯᓇᐦᐊᒧᐊᐧᐨ ᐊᓂᐣ ᑲᑭᑐᑕᒧᐊᐧᐨ ᐅᑫᐧᓂᐊᐧᐣ ᑲᑭᑌᐱᓇᒧᐊᐧᐨ ᐁᑲᐧ ᒥᓇ ᒋᐸᑯᓭᓂᒪᑲᓄᐊᐧᐨ 

ᒋᐊᐧᐸᑕᐦᐃᐁᐧᐊᐧᐨ ᐅᓂᑭᐦᐃᑯᒪᐣ ᑲᑭᒪᓯᓇᐃᐧᑎᓯᓂᐨ ᒥᐡᑯᐨ ᑲᐧᔭᐠ ᐅᐅᐁᐧ ᒋᐃᔑᓇᑲᐧᐠ ᑌᐯᐤ ᑲᐧᔭᐠ ᐁᑭᑐᒋᑲᑌᐠ᙮  

3. ᐁᑲᐧ ᐅᐣᑌᕑᐃᔪ ᐅᑭᒪᐃᐧᐣ ᐅᑕᑭᔭᑕᑐᓇᐸᐣ ᐊᐊᐧᔑᐢ, ᐅᐡᑲᑎᐢ ᐁᑲᐧ ᑎᐯᐣᒋᑫᐃᐧᐣ ᐅᓇᑯᓂᑫᐃᐧᐣ ᒥᐡᑯᐨ 

a. ᐅᓇᑯᓂᑫᐃᐧᑲᒥᐣ ᒋᐸᑯᓭᓂᒪᑲᓄᐊᐧᐨ ᐁᑲᐧ ᑕᑲᐨ ᑭᑲᑫᐧᒋᑐᐊᐧᐨ ᐅᓂᑭᐦᑯᒪᐣ ᐅᑕᐁᐧᒋᑫᐃᐧᓂᓂᐣ ᑭᐡᐱᐣ ᐁᑕ 

ᐅᓇᑯᒋᑫᐃᐧᑲᒥᐠ ᓇᐦᐁᐣᑕᐠ ᐁᐦᐊᐣ ᐅᓂᑭᐦᐃᑯᒪᐣ ᑲᐧᔭᐠ ᐁᐃᔑᓇᑲᐧᓂᓂᐠ ᑲᑭᐸᑭᑎᓇᐠ, ᓇᐣᑕ ᑲᔭ ᐅᐅᒪ 

ᑲᑭᐅᒋᓇᓇᑲᒋᒋᑲᑌᐠ ᐱᒧᒋᑫᐃᐧᓂᐠ ᐅᓇᑯᓂᑫᐃᐧᓂᐠ᙮ ᐁᑲᐧ ᐅᑫᐧᓂᐊᐧᐣ ᐁᑕ ᐃᔑᓭᐃᐧᓇᐣ ᐅᐅᒪ ᓂᐡᑕᑦ 

ᐃᐧᒋᑫᐃᐧᓂᐠ ᑲᐅᒋᐊᓂᒧᒋᑲᑌᑭᐣ ᒪᐊᐧᐨ ᑭᒋᐃᓀᐣᑕᑲᐧᓄᐣ ᒥᐡᑯᐨ ᐁᐦᐊ ᐊᐊᐧᔑᐢ ᐃᐧᐸᐨ ᑲᐧᔭᐠ ᐁᐅᒋ 

ᐊᒥᔭᑲᐧᒥᓯᐃᐧ ᑲᓇᐁᐧᓂᒪᑲᓄᐃᐧᐨ᙮ ᐁᑲᐧ ᒥᓇ ᑲᐃᓇᑌᐠ ᐁᐦᐊ ᑕᐸᑯᓭᐣᒋᑲᑌᐸᐣ ᐅᓇᑯᓂᑫᐃᐧᑲᒥᐠ 

ᒋᒪᒥᑎᓀᐣᑕᑭᐸᐣ ᐁᑲ ᐅᓂᑭᐦᐃᑯᒪᐠ ᐅᑎᔑᓭᐃᐧᓂᐊᐧᐣ ᒋᐃᐧᒋᑲᑌᓂᐠ ᐁᑲᐧ ᑲᐧᔭᐠ ᒋᑲᓇᐁᐧᓂᒪᑲᓄᐃᐧᐨ ᐊᐃᐧᔭ 

ᐅᑫᐧᓂᐊᐧᐣ ᑫᑯᓇᐣ ᐅᒋ; 

b. ᐁᑲ ᐅᓇᑯᓂᑫᐃᐧᑲᒥᐠ ᒋᐸᑭᑎᓇᐠ ᐊᐃᐧᔭᐣ ᐅᑎᔑᓭᐃᐧᓂᐣ ᓇᐣᑕ ᑲᔭ ᐁᑕ ᑲᐃᐧᐸᑭᑎᓇᒥᓂᐨ ᑫᑯᓂᓂ ᑕᐱᐡᑯ 

ᐅᐅᒪ ᑲᐅᒋᓇᓇᑲᒋᒋᑲᓂᐊᐧᐠ ᐁᑲᐧ ᐃᐃᒪ ᐃᔑᓭᐃᐧᐣ ᑲᐅᒋᓇᓇᑲᒋᒋᑲᑌᐠ ᒥᓇ ᑲᐅᒋᐃᐧᒋᑲᑌᐠ ᑭᐡᐱᐣ ᐅᐊᐧᐁᐧ 

ᐊᐃᐧᔭ ᑕᐸᓴᓂᑫᐧᐣ ᒋᑭᑌᐯᐤᑕᐊᐧᑲᓄᐃᐧᐨ, ᓇᐣᑕ ᑲᔭ ᐁᑲ ᑲᒥᓇᐧᔑᓂᓂᐠ ᑫᑯᓇᐣ ᐊᐸᒋᑐᑫᐧᐣ, ᐁᑲᐧ ᑲᔭ ᐁᑲ 

ᓇᐣᑕ ᑲᐧᔭᐠ ᓇᑐᑕᒧᑫᐧᐣ; ᐁᑲᐧ 

                                                   
10 We considered “affected persons” broadly to include the following: 

• Children whose families were involved with CASs in part because of concerns arising from positive 
Motherisk hair testing, as well as their siblings, biological parents, adoptive parents, and foster parents; 

• Family members, such as grandparents, aunts and uncles; 

• Any other person who offered a plan for the children; 

• Individuals caring for the children under a customary care agreement, kinship arrangement or a custody 
order; and 

• The bands or communities of Indigenous children. 

c. ᑭᒥᑲᐧᓂᐊᐧᐠ ᒥᓇ ᑫᑯᓇᐣ ᑫᑐᒋᑲᑌᑭᐣ ᐅᓇᑯᓂᑫᐃᐧ ᐅᓀᐣᑕᒧᐃᐧᓂᐠ ᑕᐱᐡᑯᐨ ᑲᐸᑯᓭᐣᑕᑯᓯᐨ ᐊᐃᐧᔭ 

ᒋᐸᑭᑎᓇᐠ ᐅᑫᐧᓂᐊᐧᐣ ᐊᐁᐧᒋᑫᐃᐧᓇᐣ, ᑕᐱᐡᑯᐨ ᐅᐅᐁᐧ ᑲᐃᓇᑌᐠ ᑲᐅᒋᐊᔭᑲᐧᒥᓯᐃᐧᑲᑕᑲᓄᐃᐧᐨ ᐊᐊᐧᔑᐢ᙮  

ᐅᑭᒋᑭᑫᐣᑕᒪᑫᐠ ᑎᐸᒋᒧᐃᐧᓇᐣ 

4. ᑎᐯᐣᒋᑫᐃᐧᐣ ᐅᓇᒋᑫᐃᐧᓇᐣ ᐅᑕᐱᑕᒪᑫᓯᐊᐧᐠ ᐅᔕ ᐅᑕᐅᓇᑐᓇᐊᐧ ᑎᐯᐣᒋᑫᐃᐧᐣ ᐅᓇᑯᓂᑫᐃᐧᐣ ᐸᑯᓭᐣᒋᑫᐃᐧᓇᐣ 

ᐅᐅᐁᐧ  

a. ᑲᐸᑯᓭᐣᒋᑲᑌᐠ, ᑭᐡᐱᐣ ᐊᐱᐣ ᑲᐸᐸᒥᓯᐊᐧᐨ ᐃᓀᐣᑕᒧᐊᐧᐨ ᒋᐅᓇᑐᐊᐧᐨ ᒪᐡᑭᑭᐃᐧ ᓇᐣᑕ ᐸᑲᐣ 

ᑲᑫᐧᒋᐦᐃᐁᐧᐃᐧᓇᐣ ᐅᐅᐁᐧ ᒣᑲᐧᐨ ᑲᑐᒋᑲᑌᐠ, ᐁᑲᐧ ᐊᓂᐣ ᑫᐃᔑᒥᑭᑫᓭᑫᐧᐣ ᐅᐅᒪ ᑎᐸᒋᒧᐃᐧᓂᐠ ᒋᐃᔑᐊᒋᑲᑌᐠ 

ᐁᐦᐊ ᑭᒋᐅᑭᑫᐣᑕᒪᐃᐧᓂᓂ ᑲᐸᑭᑎᓇᐠ ᒥᓇ ᒋᐃᐧᑕᐠ ᐊᓂᐣ ᑲᑭᐃᔑᓭᐠ ᓇᓇᑲᒋᒋᑫᐃᐧᐣ ᑕᐱᐡᑯᐨ ᐅᐅᐁᐧ 

ᑲᑫᐧᒋᒋᑫᐃᐧᐣ ᑲᑭᑐᒋᑲᑌᐠ; ᐁᑲᐧ 

b. ᑲᔭ ᒋᐸᑯᓭᐣᒋᑲᑌᐠ ᑭᒋᐅᑭᑫᐣᑕᒪᐃᐧᓂᓂ ᐅᑎᐸᒋᒧᐃᐧᐣ ᑕᐱᐡᑯᐨ ᒋᐊᔑᑕᑌᐠ ᐅᐅᒪ ᑲᐃᔑᒪᓯᓇᐦᐃᑲᑌᑭᐣ 

ᐸᑯᓭᐣᒋᑫᐃᐧᓇᐣ 52.2 ᑲᓇᑕ ᑭᒋᐅᓇᑯᓂᑫᐃᐧᑲᒥᐠ ᐅᑐᑕᒧᐃᐧᓇᐣ, ᐁᑲᐧ ᑲᔭ, ᒋᐸᑯᓭᐣᒋᑲᑌᑭᐣ ᐅᑫᐧᓂᐊᐧᐣ 

ᑎᐸᒋᒧᐃᐧᓇᐣ ᐅᑫᐧᓂᐊᐧᐣ ᑲᔭ ᒋᐊᔑᑕᑌᑭᐣ ᑐᑲᐣ ᐊᐊᐧᓀᓄᔭᐠ, ᑲᐃᔑᑲᐡᑭᑎᒪᓯᔭᐠ, ᑲᐃᔑᐱᒪᑎᓯᔭᐠ, 

ᑲᐃᔑᓇᑯᓯᔭᐠ, ᐁᑲᐧ ᑯᑕᔭᑭᐣ ᑫᑯᓇᐣ ᑲᓇᑲᐧᑭᐣ ᐅᐅᒪ ᑲᑫᐧᒋᐦᐃᐁᐧᐃᐧ ᓇᓇᑲᒋᒋᑫᐃᐧᓇᐣ ᑲᐃᔑᒥᑭᑫᒪᑲᑭᐣ, ᐁᑲᐧ 

ᑲᔭ ᒋᐃᐧᒋᑫᒪᑲᐠ ᑲᑐᒋᑲᑌᐠ, ᑭᐡᐱᐣ ᐁᑕ, ᐅᑫᐧᓂᐊᐧᐣ ᑲᑭᑐᒋᑲᑌᐊᐧᑫᐧᐣ ᐁᐦᐊ ᑭᒋᐅᑭᑫᐣᑕᒪᐃᐧᓂᓂ 

ᑲᑭᐊᓄᑲᑕᒧᑫᐧᐣ ᐅᑫᐧᓂᐊᐧᐣ ᑲᒥᑯᐡᑭᑫᒪᑲᑭᐣ᙮ 

ᐁᑲᐧ ᐊᒋᓇᐃᐧᐡ ᐃᔑᒋᑫᐃᐧᓇᐣ 

5. ᐁᑲᐧ ᑎᐯᐣᒋᑫᐃᐧᐣ ᐅᑕᐱᑕᒪᑫᔑᐊᐧᐠ ᐅᑕᔭᑎᓇᓇᐊᐧ ᑎᐯᐣᒋᑫᐃᐧᐣ ᐅᓇᔑᐁᐧᐃᐧᐣ ᑐᑕᒧᐃᐧᓇᐣ ᒋᐸᑯᓭᐣᑕᑲᐧᑭᐣ 

ᐅᓇᑯᓂᑫᐃᐧᑲᒥᑯᐣ ᒋᓇᓇᑲᒋᒋᑲᑌᑭᐣ ᐊᓂᐣ ᐁᐃᔑᐢᑲᒪᑲᓂᐊᐧᑫᐧᐣ ᐱᑯᐱᑯ ᑭᒋᐅᑭᑫᐣᑕᒪᐃᐧᓂᓂ ᐅᑎᐸᒋᒧᐃᐧᐣ ᐊᒪᐧᔦ 

ᐸᑭᑎᓂᑲᑌᓂᐠ ᓇᐣᑕ ᐃᔑᓂᑲᑌᑭᐣ ᐅᑫᐧᓂᐊᐧᐣ ᑎᐸᒋᒧᐃᐧᓇᐣ ᒥᓇ ᑫᑯᓇᐣ ᑲᑭᐊᐸᑕᑭᐣ ᑕᐱᐡᑯᐨ ᐅᐅᒪ ᐊᐊᐧᔑᐢ 

ᑲᐅᒋᑲᓇᐁᐧᐣᑕᑯᓯᐨ, ᐁᑲᐧ ᑲᐧᓂᐣ ᐅᐅᐁᐧ ᓂᐡᑕᑦ ᑲᐃᒋᑲᑌᐠ᙮ ᐁᑲᐧ ᒥᓇ ᓇᐣᑕ ᒋᑭᑐᒋᑲᑌᑭᐸᐣ ᐅᐅᐁᐧ ᐸᑯᓭᐣᒋᑫᐃᐧᐣ 

ᐅᒋ ᒋᐸᑭᑎᓂᑲᑌᐠ ᐁᐦᐊ ᐅᓂᑭᐦᐃᑯᒪ ᑭᐡᐱᐣ ᓇᐣᑕ ᑲᐃᐧᐃᑭᑐᐨ ᐅᓇᑯᓂᑫᐃᐧᑲᒥᑯᐠ ᑕᐱᐡᑯᐨ ᐅᐊᐧᐁᐧ 

ᑭᒋᑭᑫᐣᑕᒪᐃᐧᓂᓂ ᐅᒥᑭᑫᐃᐧᓇᐣ ᐅᒋ ᒪᔭᑦ ᐁᐃᑭᑐᒪᑲᓂᓂᑭᐣ ᐁᑲᐧ ᒥᓇ ᐅᓇᑯᓂᑫᐃᐧᑲᒥᐠ ᐁᒧᓀᐣᑕᐠ ᐁᐊᐧᐸᒪᐨ 

ᐅᓂᑭᐦᐃᑯᒪᐣ ᐁᓂᓯᑐᑕᒥᓂᐨ ᐅᐅᐁᐧ ᑎᐸᒋᒧᐃᐧᐣ ᑲᑭᐸᑭᑎᓂᑲᑌᓂᐠ ᐁᑲᐧ ᑲᔭ ᐃᔑᓭᐃᐧᓇᐣ ᑲᐧᔭᐠ ᑲᓇᓇᑯᒧᐃᐧ 

ᑲᓇᐊᐧᐸᒋᑲᑌᑭᐣ᙮ 

6. ᐁᑲᐧ ᐅᐣᑌᕑᐃᔪ ᐅᑭᒪᐃᐧᐣ ᐃᔑᓭᓂᐸᐣ ᒋᒥᐡᑯᑎᓇᐠ ᐅᐅᐁᐧ ᐅᑭᒪᐃᐧ ᐊᐊᐧᔑᔕᐠ ᐁᑲᐧ ᐅᐡᑲᑎᓴᐠ ᐃᐧᒋᐦᐃᐁᐧᐃᐧᐣ ᐁᑲ 

ᒋᑭᐸᑭᑎᓇᑭᐸᐣ ᑕᐱᐡᑯᐨ ᑲᒧᒋᓄᒋᑲᑌᓂᐠ ᑭᒋᐅᑭᑫᐣᑕᒪᐃᐧᓂᓂ ᐅᑎᓀᐣᑕᒧᐃᐧᐣ, ᐊᐦᐃᐣ ᑲᔭ ᓇᓇᑲᒋᒋᑫᐃᐧᐣ 

ᑲᐃᔑᐃᐧᒋᑫᒪᑲᑭᐣ ᐁᑲᐧ ᒥᓇ ᑲᐃᔑᑲᓄᒋᑲᑌᑭᐣ, ᐅᐅᐁᐧ ᓇᓇᑲ ᐊᐊᐧᔑᐢ ᐅᑲᓇᐁᐧᓂᒥᑯᐃᐧᐣ ᑲᑐᒋᑲᑌᓂᐠ ᐊᐱᐣ ᒪᐊᐧᐨ 

ᓂᐡᑕᑦ ᐅᐅᐁᐧ ᑲᑐᒋᑲᑌᐠ᙮ ᐁᑲᐧ ᒥᓇ ᓇᐣᑕ ᒋᑭᑐᒋᑲᑌᑭᐸᐣ ᐅᐅᐁᐧ ᐸᑯᓭᐣᒋᑫᐃᐧᐣ ᐅᒋ ᒋᐸᑭᑎᓂᑲᑌᐠ ᐁᐦᐊ 

ᐅᓂᑭᐦᐃᑯᒪ ᑭᐡᐱᐣ ᓇᐣᑕ ᑲᐃᐧᐃᑭᑐᐨ ᐅᓇᑯᓂᑫᐃᐧᑲᒥᑯᐠ ᑕᐱᐡᑯᐨ ᐅᐊᐧᐁᐧ ᑭᒋᑭᑫᐣᑕᒪᐃᐧᓂᓂ ᐅᒥᑭᑫᐃᐧᓇᐣ ᒪᔭᑦ 

ᐁᐃᑭᑐᒪᑲᓂᓂᑭᐣ ᐁᑲᐧ ᒥᓇ ᐅᓇᑯᓂᑫᐃᐧᑲᒥᐠ ᐁᒧᓀᐣᑕᐠ ᐁᐊᐧᐸᒪᐨ ᐅᓂᑭᐦᐃᑯᒪᐣ ᐁᓂᓯᑐᑕᒥᓂᐨ ᐅᐅᐁᐧ 

ᑎᐸᒋᒧᐃᐧᐣ ᑲᑭᐸᑭᑎᓂᑲᑌᓂᐠ ᐁᑲᐧ ᑲᔭ ᐃᔑᓭᐃᐧᓇᐣ ᑲᐧᔭᐠ ᑲᓇᓇᑯᒧᐃᐧ ᑲᓇᐊᐧᐸᒋᑲᑌᑭᐣ᙮ 

ᑲᒪᒪᐃᐧ ᑎᐸᒋᒋᑲᑌᑭᐣ ᐅᓇᑯᓂᑫᐃᐧ ᔕᐳᓂᑫᐃᐧᓇᐣ 

7. ᐁᑲᐧ ᑎᐯᐣᒋᑫᐃᐧᐣ ᐅᑕᐱᑕᒪᑫᔑᐊᐧᐠ ᐅᑕᔭᑎᓇᓇᐊᐧ ᑎᐯᐣᒋᑫᐃᐧᐣ ᑐᑕᒧᐃᐧᓇᐣ ᐅᐅᐁᐧ ᑲᒪᒪᐃᐧ ᑎᐸᒋᒋᑲᑌᑭᐣ 

ᐅᓇᑯᓂᑫᐃᐧ ᔕᐳᓂᑫᐃᐧᓇᐣ ᐁᑲᐧ ᐅᐅᐁᐧ 

a. ᐁᑕ ᒋᐸᑭᑎᓂᑲᑌᐠ ᑲᐃᐧᒋᑫᒪᑲᑭᐣ ᑫᑯᓇᐣ ᐅᐅᒪ ᐅᓇᑯᓂᑫᐃᐧᑲᒥᑯᐠ, ᐁᑲᐧ ᑲᔭ, ᐁᑲ ᒋᑭᐸᑭᑎᓇᑭᐸᐣ ᑕᐱᐡᑯᐨ 

ᑲᒧᒋᓄᒋᑲᑌᑭᐣ ᑫᑯᓇᐣ ᐁᑲᐧ ᒥᓇ ᐁᑲ ᒋᐊᓄᑭᓭᑭᐣ ᐅᐅᒪ ᐅᓇᑯᓂᑫᐃᐧ ᑲᑫᐧᒋᐦᐃᐁᐧᐃᐧᓂᐠ ᑲᐅᒋᐸᑭᑎᓂᑲᑌᐠ; 



ᑲᒪᒋᑐᑕᐁᐧᒪᑲᑭᐣ ᑫᑯᓇᐣ: 

ᑲᐸᑯᓭᐣᒋᑲᑌᐠ ᒥᐢᑎᑲᐧᓂᐱᐊᐧᐤ ᑲᓇᓇᑲᒋᒋᑲᑌᐠ ᐊᐊᐧᔑᐢ ᐅᑲᓇᐁᐧᓂᒥᑯᐃᐧᓂᐠ ᐅᒋ 

b. ᑲᐸᑯᓭᐣᒋᑲᑌᐠ ᑲᑭᓇ ᐅᑭᒋᑭᑫᐣᑕᒪᐃᐧᓂᓂ ᐅᒥᑭᑫᐃᐧᐣ ᐅᐅᒪ ᑲᒪᒪᐃᐧ ᑎᐸᒋᒋᑲᑌᑭᐣ ᐅᓇᑯᓂᑫᐃᐧ 

ᔕᐳᓂᑫᐃᐧᓂᐠ ᒥᓇ ᒋᐱᒥᓂᔕᐦᐃᑲᑌᐠ ᑐᑕᒧᐃᐧᐣ ᐅᐅᐁᐧ ᐅᒋ ᐅᑭᒋᑭᑫᐣᑕᒪᐃᐧᓂᓂ ᒥᓇ ᐅᑎᐸᒋᒧᐃᐧᓇᐣ 

(ᑲᐃᔑᐸᑯᓭᐣᑕᑲᐧᑭᐣ); 

c. ᑲᐸᑯᓭᐣᒋᑲᑌᐠ ᐅᓇᑯᓂᑫᐃᐧᑲᒥᐠ ᑲᐧᔭᐠ ᒋᑐᑕᐠ ᐊᒪᐧᔦ ᐸᑭᑎᓇᐠ ᓇᓇᑲ ᑭᒋᑭᑫᐣᑕᒪᐃᐧᐣ ᑭᑫᐣᒋᑫᐃᐧᓇᐣ; ᐁᑲᐧ 

d. ᒋᐸᑭᑎᓂᑲᑌᐠ ᐅᐅᒪ ᑲᐅᑎᓭᑭᐣ ᐸᑯᓭᐣᒋᑫᐃᐧᓇᐣ ᐁᑕ ᐁᐦᐊ ᐅᓂᑭᐦᐃᑯᒪ ᑭᐡᐱᐣ ᓇᐣᑕ ᑲᐃᐧᐃᑭᑐᐨ 

ᐅᓇᑯᓂᑫᐃᐧᑲᒥᑯᐠ ᑕᐱᐡᑯᐨ ᐅᐊᐧᐁᐧ ᑭᒋᑭᑫᐣᑕᒪᐃᐧᓂᓂ ᐅᒥᑭᑫᐃᐧᓇᐣ ᒪᔭᑦ ᐁᐃᑭᑐᒪᑲᓂᓂᑭᐣ ᐁᑲᐧ ᒥᓇ 

ᐅᓇᑯᓂᑫᐃᐧᑲᒥᐠ ᐁᒧᓀᐣᑕᐠ ᐁᐊᐧᐸᒪᐨ ᐅᓂᑭᐦᐃᑯᒪᐣ ᐁᓂᓯᑐᑕᒥᓂᐨ ᐅᐅᐁᐧ ᑎᐸᒋᒧᐃᐧᐣ ᑲᑭᐸᑭᑎᓂᑲᑌᓂᐠ 

ᐁᑲᐧ ᑲᔭ ᐃᔑᓭᐃᐧᓇᐣ ᑲᐧᔭᐠ ᑲᓇᓇᑯᒧᐃᐧ ᑲᓇᐊᐧᐸᒋᑲᑌᑭᐣ᙮ 

ᑲᐸᑭᑎᓂᑲᑌᑭᐣ ᐅᓇᑯᓂᑫᐃᐧ ᐃᐧᒋᐦᐃᐁᐧᐃᐧᐣ ᔓᓂᔭᐣ 

8. ᐅᓇᑯᓂᑫᐃᐧ ᐃᐧᒋᐦᐃᐁᐧᐃᐧᐣ ᐅᐣᑌᕑᐃᔪ ᐅᑕᐸᑭᑎᓇᐣ  

a. ᒋᒥᓇᑲᓄᐃᐧᐨ ᑫᑯᓇᐣ ᑲᐸᑭᑎᓂᑲᑌᑭᐣ ᐅᓂᑭᐦᐃᑯᒪᐃᐧ ᐱᒧᒋᑫᐃᐧᐣ ᑕᐱᐡᑯᐨ ᐅᐅᐁᐧ ᐅᒋ ᑭᒋᑫᐣᑕᒪᐃᐧᐣ 

ᒥᑭᑫᐃᐧᐣ, ᒥᓇ ᒋᒪᒥᑎᓀᐣᒋᑲᑌᑭᐣ ᐊᐊᐧᔑᐢ ᑲᑲᓇᐁᐧᓂᒪᑲᓄᐃᐧᐨ ᐃᔑᓭᐃᐧᓇᐣ ᐁᑲ ᑲᐧᔭᐠ ᑲᐃᔑᓭᐠ ᐅᓇᑯᓂᑫᐃᐧᐣ 

ᐊᒥᐅᒪ ᑫᐅᒋᒪᒋᓭᐠ ᐊᐱᐣ ᒧᓀᐦᐃᑲᑌᐠ ᑭᒋᑭᑫᐣᑕᒪᐃᐧᐣ ᐊᐧᐸᒋᑫᐃᐧᐣ; 

b. ᒥᓇ ᒋᓇᑲᒋᑲᑌᐠ ᑲᒥᓴᐠ ᐃᔑᓭᐃᐧᐣ ᐅᑭᒪᐃᐧᐣ ᐱᒧᒋᑫᐃᐧᐣ ᐅᐅᐁᐧ ᐅᒋ ᐊᐊᐧᔑᐢ ᑲᑲᓇᐁᐧᓂᒪᑲᓄᐃᐧᐨ ᐃᔑᓭᐃᐧᓇᐣ; 

c. ᒥᓇ ᒋᓇᑲᒋᑲᑌᐠ ᓇᓇᑲ ᐃᔑᓭᐃᐧᓇᐣ ᑲᐊᐱᒋᐢᑲᒪᑲᑭᐣ ᐅᓇᔑᐁᐧᐃᐧᐣ ᐅᐅᐁᐧ ᐅᒋ ᐊᐊᐧᔑᐢ ᑲᑲᓇᐁᐧᓂᒪᑲᓄᐃᐧᐨ 

ᐱᒧᒋᑫᐃᐧᐣ᙮ 

9. ᐁᑲᐧ ᐅᑭᒪᐃᐧᐣ ᐅᐅᐁᐧ ᑭᒋᐅᓇᑯᓂᑫᐃᐧᓂᓂ ᒉᐣᓀᕑᐅᓫ ᒋᑫᒋᓇᐦᐅᐨ ᐅᐅᐁᐧ ᒪᒪᐤ ᔓᓂᔭᐣ ᑲᐸᑭᑎᓇᑲᓄᐃᐧᐨ ᐅᐅᒪ 

ᓫᐃᑯᓫ ᐁᐦᐟ ᐃᐧᒋᐦᐃᐁᐧᐃᐧᐣ ᑲᐧᔭᐠ ᒋᐊᔭᐨ ᒥᐡᑯᐨ ᐸᑯᓭᐣᒋᑫᐃᐧᓇᐣ ᑲᐊᑌᑭᐣ ᑎᐸᒋᒧᐃᐧᓂᐠ ᒋᐊᓄᑭᑲᒋᑲᑌᑭᐣ᙮  

ᐅᓇᑯᓂᑫᐃᐧ ᐱᒧᒋᑫᐃᐧᑲᒥᐠ ᐅᐅᐁᐧ ᐅᒋ ᐊᐊᐧᔑᐢ ᑲᑲᓇᐁᐧᓂᒪᑲᓄᐃᐧᐨ 

10. ᓫᐃᑯᓫ ᐁᐦᐟ ᐃᐧᒋᐦᐃᐁᐧᐃᐧᐣ ᐊᐦᐃ ᐅᑕᐅᔑᑐᐣ ᑎᐸᐣ ᐅᓇᑯᓂᑫᐃᐧ ᐱᒧᒋᑫᐃᐧᑲᒥᐠ ᒋᑲᓇᐊᐧᐸᒋᑲᑌᐠ ᐊᐊᐧᔑᐢ 

ᑲᑲᓇᐁᐧᓂᒪᑲᓄᐃᐧᐨ ᒥᓇ ᒋᐅᑕᐱᓂᑲᑌᓂᐠ ᐅᐃᐧᒋᐦᐃᑯᓂᐊᐧᐣ ᑲᐊᓂᒥᔐᐊᐧᐨ ᐊᐃᐧᔭᐠ ᑲᐃᒋᔭᑲᓄᐊᐧᐨ, ᒋᒥᑲᐧᓂᐊᐧᐠ 

ᓇᓇᑕᐃᐧᑭᑫᐣᒋᑫᐃᐧᐣ ᒥᓇ ᒋᐃᐧᒋᔭᑲᓄᐊᐧᐨ ᐊᓄᑭᓇᑲᓇᐠ, ᒥᓇ ᒋᐊᔭᓄᑭᑕᒪᑲᓂᐊᐧᐠ, ᐁᑲᐧ ᑲᑫᐧᒋᐁᐧᐃᐧᓇᐣ ᒋᐊᐸᑕᑭᐣ 

ᑲᐅᒋᑲᓇᐁᐧᓂᒪᑲᓄᐊᐧᐨ ᒥᓇ ᑲᐅᒋᑭᑫᓂᒪᑲᓄᐊᐧᐨ ᐅᓂᑭᐦᐃᑯᒪᐠ ᐁᐦᐊᐣ ᐅᑕᐊᐧᔑᔑᒧᐊᐧᐣ ᑲᑲᓇᐁᐧᓂᒪᑲᓄᐃᐧᓂᐨ 

ᑐᑕᒧᐃᐧᓇᐣ᙮  

ᑲᐃᐧᒋᑲᑌᑭᐣ 

11. ᐁᑲᐧ ᑎᐯᐣᒋᑫᐃᐧᐣ ᐅᑕᐱᑕᒪᑫᔑᐊᐧᐠ ᐅᑕᔭᑎᓇᓇᐊᐧ ᑎᐯᐣᒋᑫᐃᐧᐣ ᐅᓇᔑᐁᐧᐃᐧᐣ ᑐᑕᒧᐃᐧᓇᐣ ᐅᐅᐁᐧ ᐊᐊᐧᔑᐢ ᐁᑲᐧ 

ᐅᐡᑲᑎᐢ ᑲᓇᐁᐧᓂᒪᐊᐧᓱᐃᐧᐣ ᔐᒪᐠ ᒋᐸᑯᓭᐣᑕᑲᐧᐠ, ᒋᐱᒥᑐᒋᑲᑌᐠ, ᐅᐅᒪ ᐅᓂᑭᐦᐃᑯᒪᐠ ᑲᐃᐧᑕᒪᐊᐧᑲᓄᐊᐧᐨ ᐃᔑᓭᐃᐧᓇᐣ᙮  

ᑭᐦᑭᓄᐦᐊᒪᑫᐃᐧᐣ ᒋᒥᓇᑲᓄᐊᐧᐨ ᐅᓇᑯᓂᑫᐃᐧᓂᓂᐊᐧᐠ ᐅᐅᐁᐧ ᐅᒋ ᑲᑲᓇᐁᐧᓂᒪᑲᓄᐃᐧᐨ ᐊᐊᐧᔑᐢ 

12. ᐅᐅᐁᐧ ᒥᓯᐁᐧ ᐅᓇᑯᓂᑫᐃᐧ ᐱᒧᒋᑫᐃᐧᐣ, ᐅᐅᐁᐧ ᑭᒋᐅᓇᑯᓂᑫᐃᐧᐣ ᐱᒧᒋᑫᐃᐧᐣ ᐅᐅᒪ ᐅᐣᑌᕑᐃᔪ, ᐁᑲᐧ ᐅᐅᐁᐧ 

ᐅᐣᑌᕑᐃᔪ ᑭᒋᐅᓇᑯᓂᑫᐃᐧᐣ ᐅᑕᐊᐧᐁᐧᑕᐦᐃᓇᐣ ᐊᐊᐧᔑᒣ ᑭᒋᒥᑫᐧᐨ ᑭᐦᑭᓄᐦᐊᒪᑫᐃᐧ ᐱᒧᒋᑫᐃᐧᓇᐣ ᒥᓇ ᐊᐸᒋᒋᑲᓇᐣ 

ᐅᐅᐁᐧ ᐅᒋ ᑭᒋᑭᑫᐣᑕᒪᐃᐧᓂᓂ ᐅᒥᑫᐃᐧᐣ ᐊᐊᐧᔑᐣ ᑲᑲᓇᐁᐧᓂᑲᒥᓄᐃᐧᐨ ᑐᑕᒧᐃᐧᓇᐣ᙮ ᐁᑲᐧ ᐅᐅᐁᐧ ᑭᐦᑭᓄᐦᐊᒪᑫᐃᐧᐣ 

ᐊᐦᐃ ᒋᐊᔭᑭᐣ ᑫᑯᓇᐣ ᑲᓇᑕᐁᐧᐣᑕᒧᐊᐧᐨ ᐅᓇᑯᓂᑫᐃᐧᓂᓂᐊᐧᐠ ᐊᓂᐣ ᐅᑫᐧᓂᐊᐧᐣ ᑫᑐᑕᒧᐊᐧᐨ ᐊᐱᐣ ᑲᐊᓄᑲᑕᒧᐊᐧᐨ 

ᐊᐊᐧᔑᐢ ᑲᑲᓇᐁᐧᓂᒪᑲᓄᐃᐧᐨ᙮ 



ᑎᐸᒋᒧᐃᐧᐣ ᑲᐸᑭᑎᓇᐠ ᒪᐦᐟᑌᕑᐃᐢᐠ ᐱᒧᒋᑫᐃᐧᐣ 

ᒋᒪᐡᑲᐃᐧᓂᑲᑌᑭᐣ ᑎᐯᐣᒋᑫᐃᐧᓇᐣ ᐁᑲᐧ ᑕᔑᑫᐃᐧᓇᐣ 

ᔓᓂᔭᓇᐣ ᑲᒥᓇᑲᓄᐊᐧᐨ ᐃᐡᑯᓂᑲᓂᐃᐧ ᐊᓄᑭᓇᑲᓇᐠ 

13. ᐁᑲᐧ ᑲᓇᑕ ᐅᑭᒪᐃᐧᐣ ᓀᐃᐧᐨ ᐃᔑᓭᓂᐸᐣ ᒋᒥᑫᐧᐨ ᑲᐧᔭᐠ ᔓᓂᔭᓇᐣ ᒋᒥᓇᐨ ᐅᑫᐧᓂᐊᐧᐣ ᐊᓂᔑᓇᐯᐃᐧ ᐃᐡᑯᓂᑲᓂᐃᐧ 

ᐊᓄᑭᓇᑲᓇᐣ᙮ ᐁᑲᐧ ᐅᐣᑌᕑᐃᔪ ᐅᑭᒪᐃᐧᐣ ᑫᐃᐧᐣ ᐃᔑᓭᓂᐸᐣ ᒋᐃᐧᑐᐨ ᑭᐦᑭᓄᐦᐊᒪᑫᐃᐧᐣ ᑫᑯᓇᐣ ᑲᓇᑕᐁᐧᐣᒋᑲᑌᑭᐣ᙮ ᐁᑲᐧ 

ᐅᐣᑌᕑᐃᔪ ᐅᑭᒪᐃᐧᐣ ᐃᐧᐸᐨ ᓇᐊᐧᐨ ᒋᑐᑕᑭᐸᐣ, ᒥᓇ ᒋᐊᔭᒥᔭᐨ ᐃᐧᓴᑯᑌᐃᐧᓂᓂᐊᐧᐣ ᐁᑲᐧ ᐁᓂᐃᐧᐟ ᐊᓂᔑᓂᐊᐧᐣ, 

ᒋᐅᒋᐅᓀᐣᑕᐠ ᐊᓂᐣ ᐅᑫᐧᓂᐊᐧᐠ ᐃᐡᑯᓂᑲᓂᐃᐧ ᐊᓄᑭᓇᑲᓇᐠ ᑫᐅᒋᓂᓯᑕᐃᐧᓇᐊᐧᑲᓄᐊᐧᐨ ᐁᑲᐧ ᐊᓄᑭᐃᐧ ᔓᓂᔭᓇᐣ 

ᑲᒥᓇᑲᓄᐊᐧᐨ ᐅᐅᐁᐧ ᐅᒋ ᐊᐊᐧᔑᐢ ᑲᑲᓇᐁᐧᓂᒪᑲᓄᐃᐧᐨ ᐅᐅᒪ ᑐᑕᒧᐃᐧᓇᐣ ᑲᒋᑐᒋᑲᑌᑭᐣ ᐊᐊᐧᔑᐢ, ᐅᐡᑲᑎᐢ ᐁᑲᐧ 

ᑎᐯᐣᒋᑫᐃᐧᐣ ᐃᐧᒋᐦᐃᐁᐧᐃᐧᓇᐣ ᐅᓇᑯᓂᑫᐃᐧᐣ᙮  

ᒋᐃᐧᒋᔭᑲᓄᐊᐧᐨ ᐅᓂᑭᐦᐃᑯᒪᐠ  

14. ᐁᑲᐧ ᓫᐃᑯᓫ ᐁᐦᐟ ᐃᐧᒋᐦᐃᐁᐧᐃᐧᐣ ᐅᑕᓂᑲᓂᐡᑲᐣ ᒥᓇ ᒋᓇᓇᑲᒋᑐᐨ ᑲᑫᐧᒋᒋᑫᐃᐧᐣ ᒋᒥᑲᐧᓂᐊᐧᐠ ᐊᓄᑭᐃᐧ ᔓᓂᔭᐣ 

ᑲᑭᒥᓇᑲᓄᐊᐧᐨ ᐊᓄᑭᓇᑲᓇᐠ ᒋᐃᐧᒋᔭᐊᐧᐨ ᐅᓂᑭᐦᐃᑯᒪᐃᐧ ᐊᓄᑭᓇᑲᓇᐠ ᐁᑲᐧ ᒋᒥᓇᐊᐧᐨ ᐅᓂᑭᐦᐃᑯᒪᐣ ᑲᐱᑎᑫᓭᓂᐨ 

ᐅᐅᒪ ᐊᐊᐧᔑᐢ ᑲᑲᓇᐁᐧᓂᒪᑲᓄᐃᐧᐨ ᑐᑕᒧᐃᐧᓇᐣ᙮ ᐁᑲᐧ ᐅᐅᐁᐧ ᐱᒧᒋᑫᐃᐧᐣ ᑕᑭᐅᔑᒋᑲᑌᐸᐣ ᐁᐦᐊᐠ ᐅᓂᑭᐦᐃᑯᒪᐠ 

ᐱᒧᒋᑫᐃᐧᐣ ᐁᑲᐧ ᒥᓇ ᐅᓂᑭᐦᐃᑯᒪᐠ ᐱᒧᒋᑫᐃᐧᐣ ᒋᐃᐧᒋᑕᐧᐊᐧᐨ ᐅᐅᐁᐧ ᑲᑭᑫᐣᑕᒧᐊᐧᐨ ᐊᐊᐧᔑᐢ ᑲᓇᐁᐧᐣᒋᑫᐃᐧᐣ 

ᐱᒧᒋᑫᐃᐧᐣ᙮ 

15. ᐅᑭᒪᐃᐧᐣ ᐊᐊᐧᔑᔕᐣ ᐁᑲᐧ ᐅᐡᑲᑎᓴᐣ ᐃᐧᒋᐦᐃᐁᐧᐃᐧᓇᐣ, ᑲᐃᐧᑕᓄᑭᒪᐨ ᑯᑕᑭᔭᐣ ᐅᑭᒪᐃᐧ ᐱᒧᒋᑫᐃᐧᓇᐣ ᑐᑲᐣ ᐅᑭᒪᐃᐧᐣ 

ᒥᓄᔭᐃᐧᐣ ᐁᑲᐧ ᑭᓇᐧᑲᐡ ᑲᓇᐁᐧᐣᒋᑫᐃᐧᐣ ᐁᑲᐧ ᐅᑭᒪᐃᐧᐣ ᑕᔑᑫᐃᐧᐣ ᐁᑲᐧ ᐃᐧᒋᐦᐃᐁᐧᐃᐧᓇᐣ, ᐁᑲᐧ ᒋᐊᔭᒥᔭᐊᐧᐨ 

ᐅᓂᑭᐦᐃᑯᒪᐣ ᐅᐅᐁᐧ ᑲᑭᑫᐣᑕᒧᐊᐧᐨ ᐊᐊᐧᔑᐢ ᑲᓇᐁᐧᐣᒋᑫᐃᐧᐣ ᐱᒧᒋᑫᐃᐧᐣ, ᓇᐣᑕ ᒋᑭᓂᑲᓂᐡᑲᒧᐊᐧᐸᐣ ᒥᓇ 

ᑭᒋᓇᓇᑲᒋᑐᐊᐧᐸᐣ ᐃᐃᐁᐧ ᑲᑫᐧᒋᒋᑫᐃᐧ ᐱᒧᒋᑫᐃᐧᐣ ᒥᐡᑯᐨ ᒋᒥᓇᑲᓄᐊᐧᐨ ᐅᓂᑭᐦᐃᑯᒪᐠ ᑲᐱᒧᒋᑫᐊᐧᐨ ᐃᐃᒪ ᑕᔑᑫᐃᐧᓇᐣ 

ᑲᐃᔑᑕᑲᐧᑭᐣ ᓂᐦᓴᐧᔦᐠ ᐅᑕ ᐅᐣᑌᕑᐃᔪ ᑲᐃᔑᑕᑲᐧᐠ, ᐊᐦᐃᐠ ᑲᔭ ᑭᐁᐧᑎᓄᐠ᙮ 

16. ᐅᑭᒪᐃᐧᐣ ᐊᐊᐧᔑᔕᐣ ᐁᑲᐧ ᐅᐡᑲᑎᓴᐣ ᐃᐧᒋᐦᐃᐁᐧᐃᐧᓇᐣ ᓇᐣᑕ ᒋᐅᔑᑐᐸᐣ ᑲᔭᐸᑕᐠ ᑲᐯ, ᒧᐡᑭᓀᐱᐦᐃᑫᐃᐧ ᔓᓂᔭᐃᐧ 

ᐱᒧᒋᑫᐃᐧᐣ ᓇᑐᑕᒪᐃᐧᐣ ᒥᐡᑯᐨ ᒋᐃᐧᒋᐦᐃᑯᐊᐧᐨ ᐅᓂᑭᐦᐃᑯᒪᐠ ᐃᐃᒪ ᑲᐃᔑᐃᐧᒋᑕᐧᐊᐧᐨ ᐊᐊᐧᔑᐢ ᑲᓇᐁᐧᐣᒋᑫᐃᐧᐣ 

ᐱᒧᒋᑫᐃᐧᐣ᙮ ᐁᑲᐧ ᐅᐅᐁᐧ ᐱᒧᒋᑫᐃᐧᐣ ᓇᐣᑕ ᒋᐅᔑᑐᐸᐣ ᒥᓇ ᒋᐊᒥᔭᐊᐧᐨ ᐅᓂᑭᐦᐃᑯᒪᐣ ᐅᐅᐁᐧ ᑲᑭᑫᐣᑕᒧᐊᐧᐨ ᐊᐊᐧᔑᐢ 

ᑲᓇᐁᐧᐣᒋᑫᐃᐧᐣ ᐱᒧᒋᑫᐃᐧᐣ᙮  

ᐃᐧᒋᑫᐃᐧᐣ ᑲᒥᓇᑲᓄᐊᐧᐨ ᐅᓂᑭᐦᐃᑯᒪᐠ  

17. ᐅᑭᒪᐃᐧᐣ ᐊᐊᐧᔑᔕᐣ ᐁᑲᐧ ᐅᐡᑲᑎᓴᐣ ᐃᐧᒋᐦᐃᐁᐧᐃᐧᓇᐣ ᐃᔑᓭᓂᐸᐣ ᔓᓂᔭᓇᐣ ᒋᐸᑭᑎᓇᐨ ᒋᐅᔑᒋᑲᑌᐠ ᒪᐊᐧᐨ ᑲᒥᔕᐠ, 

ᑲᐸᔭᑌᑕᑲᐧᐠ ᒪᓯᓇᐦᐃᑲᐣ ᐅᐅᐁᐧ ᑲᐊᓂᒧᒋᑲᑌᐠ ᐊᐊᐧᔑᐢ ᑲᓇᐁᐧᐣᒋᑫᐃᐧᐣ ᐱᒧᒋᑫᐃᐧᐣ ᐅᑫᐧᓂᐊᐧᐠ ᑲᑭᓇ ᐅᓂᑭᐦᐃᑯᒪᐠ 

ᑲᐃᐧᒋᑐᐊᐧᐨ ᐊᐊᐧᔑᐢ ᑲᓇᐁᐧᓂᒪᐊᐧᓱᐃᐧᐣ ᐱᒧᒋᑫᐃᐧᐣ᙮ ᐁᑲᐧ ᐅᑭᒪᐃᐧᐣ ᐃᔑᓭᓂᐸᐣ ᒋᐃᐧᑕᒪᐊᐧᐨ ᐅᑫᐧᓂᐊᐧᐣ ᐊᐊᐧᔑᔕᐣ 

ᐁᑲᐧ ᐅᐡᑲᑎᓴᐣ ᐃᐧᒋᐦᐃᐁᐧᐃᐧᓇᐣ ᐅᐅᐁᐧ ᑭᑭᓄᔑᓄᐃᐧ ᒪᓯᓇᐦᐃᑲᐣ ᒋᒥᓇᐊᐧᐨ ᑲᑭᓇ ᐅᓂᑭᐦᐃᑯᒪᐣ ᐅᑫᐧᓂᐊᐧᐣ ᐅᐅᒪ 

ᐱᒧᒋᑫᐃᐧᓂᐠ ᐊᓄᑭᓇᑲᓇᐣ ᑲᐊᔭᓂᐨ ᐊᐱᐣ ᓂᐡᑕᑦ ᑲᒪᒋᐊᐧᐊᐧᐸᒪᐊᐧᐨ᙮ 

ᑎᐯᐣᒋᑫᐃᐧᓇᐣ ᒪᒋᑫᑯᓇᐣ ᑲᐊᐸᒋᑐᐊᐧᐨ ᐃᐧᒋᐦᐃᐁᐧᐃᐧ ᐱᒧᒋᑫᐃᐧᑲᒥᑯᐣ 

18. ᐁᑲᐧ ᐅᑭᒪᐃᐧᐣ ᒥᓄᔭᐃᐧᐣ ᐁᑲᐧ ᑭᓇᐧᑲᐡ ᑲᓇᐁᐧᐣᒋᑫᐃᐧᐣ ᓇᐣᑕ ᐅᑕᐃᐧᒋᑐᓇᐸᐣ ᑭᔭᐱᐨ ᒋᐅᔑᒋᑲᑌᑭᐣ ᐅᑫᐧᓂᐊᐧᐣ 

ᐊᓂᒥᓭᐃᐧ ᐃᐧᒋᐦᐃᐁᐧᐃᐧᑲᒥᑯᐣ ᑎᐯᐣᒋᑫᐃᐧᓇᐣ ᒋᐅᒋᐃᐧᒋᔭᑲᓄᐊᐧᐨ, ᐁᑲᐧ ᑲᔭ ᒋᐊᓂᒧᒋᑲᑌᑭᐣ ᑫᑯᓇᐣ ᐅᓂᑭᐦᐃᑯᒪᐠ ᐁᑲᐧ 

ᐅᑲᓇᐁᐧᓂᒪᐊᐧᓱᐠ ᑲᐊᓂᒥᐦᐃᑯᐊᐧᐨ ᐁᑲᐧ ᐁᑲ ᒥᓇ ᑲᑭᔑᑐᐊᐧᐨ ᐅᑫᐧᓂᐊᐧᐣ ᐃᐧᒋᐦᐃᐁᐧᐃᐧ ᐱᒧᒋᑫᐃᐧᓇᐣ᙮  

ᐱᒧᒋᑫᐃᐧᐣ (CAS) ᐁᑲᐧ ᒪᒋᑫᑯᓇᐣ ᑲᐊᐸᒋᑐᐊᐧᐨ ᐃᐧᒋᐦᐃᐁᐧᐃᐧᑲᒥᐠ ᒋᑭᒥᑫᐧᐸᐣ ᐃᐧᑕᓄᑭᒥᑐᐃᐧᓇᐣ  

19. ᐅᑭᒪᐃᐧᐣ ᐊᐊᐧᔑᔕᐣ ᐁᑲᐧ ᐅᐡᑲᑎᓴᐣ ᐃᐧᒋᐦᐃᐁᐧᐃᐧᓇᐣ ᐅᑕᐃᐧᑕᓄᑭᒪᐣ ᐊᐊᐧᔑᔑᐃᐧ ᐱᒧᒋᑫᐃᐧᓇᐣ ᐁᑲᐧ 

ᐃᐧᒋᐦᐃᐁᐧᐃᐧᑲᒥᑯᐣ ᒋᐅᔑᑐᐊᐧᐨ ᑲᐧᔭᐠ ᐱᒧᒋᑫᐃᐧᐣ, ᑐᑲᐣ ᑲᑭᐃᔑᓇᑲᐧᑭᐸᐣ ᐊᐊᐧᔑᔕᐠ ᑲᒪᒋᓭᐊᐧᐨ ᒪᒋᑫᑯᓂᓂ ᐅᒋ 

ᐊᐸᒋᒋᑫᐃᐧᐣ ᐱᒧᒋᑫᐃᐧᐣ, ᒋᐃᐧᒋᐦᐃᑯᐊᐧᐨ ᑲᐃᐧᑕᓄᑭᒥᑐᐊᐧᐨ ᐅᑫᐧᓂᐊᐧᐣ ᑫᑯᓇᐣ ᑲᓂᔑᑭᐣ᙮ ᐁᑲᐧ ᐅᐅᐁᐧ ᐱᒧᒋᑫᐃᐧᐣ 

ᐅᑕᐅᔑᑐᐣ ᒥᒋᑫᐧᐨ ᒪᒋᑫᑯᓂᓂ ᑲᐊᐸᒋᑐᐊᐧᐨ ᐃᐧᒋᐦᐃᐁᐧᐃᐧᐣ ᑲᒥᑫᐧᐊᐧᐨ ᒋᐃᐧᑕᓄᑭᒪᐊᐧᐨ ᐱᒧᒋᑫᐃᐧᓂᐠ ᑲᐊᔭᓂᐨ 



ᑲᒪᒋᑐᑕᐁᐧᒪᑲᑭᐣ ᑫᑯᓇᐣ: 

ᑲᐸᑯᓭᐣᒋᑲᑌᐠ ᒥᐢᑎᑲᐧᓂᐱᐊᐧᐤ ᑲᓇᓇᑲᒋᒋᑲᑌᐠ ᐊᐊᐧᔑᐢ ᐅᑲᓇᐁᐧᓂᒥᑯᐃᐧᓂᐠ ᐅᒋ 

ᐊᓄᑭᓇᑲᓇᐣ᙮ ᐁᑲᐧ ᐃᔑᓭᐸᐣ ᐅᐅᐁᐧ ᐱᒧᒋᑫᐃᐧᐣ ᑲᐯ ᐊᓄᑭᐃᐧ ᔓᓂᔭᐣ ᒋᑭᐸᑭᑎᓇᑲᓄᐸᐣ ᐁᑲᐧ ᒥᓯᐁᐧ ᐅᐣᑌᕑᐃᔪ 

ᐅᐅᐁᐧ ᒋᑭᐃᔑᑕᑲᐧᑭᐸᐣ᙮  

ᑭᐦᑭᓄᐦᐊᒪᑫᐃᐧᐣ ᒋᑭᑕᑲᐧᑭᐸᐣ ᒪᒋᑫᑯᐣ ᐊᐸᒋᒋᑫᐃᐧᐣ ᐅᒋ ᐁᑲᐧ ᐊᓂᐣ ᑲᐃᔑᒪᒋᓴᐦᐃᑯᐊᐧᐨ ᐅᓂᑭᐦᐃᑯᒪᐠ  

20. ᐅᑭᒪᐃᐧᐣ ᐊᐊᐧᔑᔕᐣ ᐁᑲᐧ ᐅᐡᑲᑎᓴᐣ ᐃᐧᒋᐦᐃᐁᐧᐃᐧᓇᐣ, ᐁᑲᐧ ᐅᐣᑌᕑᐃᔪ ᐱᒧᒋᑫᐃᐧᐣ ᐅᐅᒪ ᐊᐊᐧᔑᔕᐠ 

ᑲᓇᐁᐧᓂᒪᐊᐧᓱᐃᐧᐣ ᐱᒧᒋᑫᐃᐧᐣ, ᐁᑲᐧ ᐅᒪᓯᓇᐦᐃᑫᐃᐧᑲᒥᐠ ᐊᐊᐧᔑᔑᐃᐧ ᐅᑕᔭᒥᑕᒪᑫ ᒋᑫᒋᓇᐦᐅᐊᐧᐨ ᐊᐊᐧᔑᔑᐃᐧ 

ᐊᓄᑭᓇᑲᓇᐠ, ᐊᐊᐧᔑᔑᐃᐧ ᐱᒧᒋᑫᐃᐧᐣ ᐅᐃᐧᒋᐦᐃᐁᐧᐠ, ᐁᑲᐧ ᐊᐊᐧᔑᔕᐣ ᑲᐃᐧᒋᔭᐊᐧᐨ ᑲᐧᔭᐠ ᑭᐦᑭᓄᐦᐊᒪᑫᐃᐧᐣ ᒪᒋᑫᑯᐣ 

ᑲᐊᐸᒋᑐᐊᐧᐨ ᒋᒥᓇᑲᓄᐊᐧᐨ ᒥᓇ ᓂᑭᐦᐃᑯᒪᐃᐧᓂᐠ᙮ 

21. ᓫᐃᑯᓫ ᐁᐦᐟ ᐃᐧᒋᐦᐃᐁᐧᐃᐧᐣ, ᐁᑲᐧ ᑯᑕᑭᔭᐣ ᐅᓇᑯᓂᑫᐃᐧ ᑭᐦᑭᓄᐦᐊᒪᑫᐃᐧ ᐃᐧᑕᓄᑭᒥᑐᐃᐧᓇᐣ ᑐᑲᐣ ᐅᐣᑌᕑᐃᔪ 

ᐊᔭᒥᑕᒪᑫᐃᐧᐣ ᐱᒧᒋᑫᐃᐧᐣ ᐁᑲᐧ ᐊᔭᒥᑕᒪᑫᐃᐧᐣ ᐱᒧᒋᑫᐃᐧᐣ ᐅᐅᒪ ᐅᐣᑌᕑᐃᔪ, ᑫᒋᓇᐨ ᐅᑕᔭᒥᑕᒪᑫᐠ ᑲᐃᐧᒋᔭᐊᐧᐨ 

ᐅᓂᑭᐦᐃᑯᒪᐣ ᐁᑲᐧ ᑯᑕᑭᔭᐣ ᐅᑲᓇᐁᐧᓂᒪᐊᐧᓱᐣ ᑲᐧᔭᐠ ᑭᐦᑭᓄᐦᐊᒪᑫᐃᐧᐣ ᒋᒥᓇᑲᓄᐊᐧᐨ ᐅᐅᐁᐧ ᐅᒋ ᒪᒋᑫᑯᓇᐣ ᑲᐊᐸᑕᑭᐣ 

ᐁᑲᐧ ᓂᑭᐦᐃᑯᒪᐃᐧᐣ ᑲᐅᒋᒪᒋᒋᑫᒪᑲᐠ᙮ 

22. ᑭᒋᐱᒧᒋᑫᐃᐧᐣ ᐅᓇᑯᓂᑫᐃᐧᐣ ᐱᒧᒋᑫᐃᐧᐣ, ᑲᐃᐧᑕᓄᑭᒥᑯᐊᐧᐨ ᐅᓇᑯᓂᑫᐃᐧᐣ ᐱᒧᒋᑫᐃᐧᐣ (ᐅᐣᑌᕑᐃᔪ) ᐁᑲᐧ ᐅᐣᑌᕑᐃᔪ 

ᐅᓇᑯᓂᑫᐃᐧᑲᒥᐠ ᐅᐅᒪ ᐱᒧᒋᑫᐃᐧᐣ, ᐅᑕᑭᐅᓇᓯᓇᐦᐊᓇᐊᐧᐸᐣ ᒥᓇ ᒋᐱᒧᑐᐊᐧᐨ ᑭᐦᑭᓄᐦᐊᒪᑫᐃᐧᐣ ᒋᒥᓇᑲᓄᐊᐧᐨ 

ᑭᒋᐅᓇᑯᓂᑫᐃᐧᓂᓂᐊᐧᐠ ᑕᐱᐡᑯ ᐅᑫᐧᓂᐊᐧᐣ ᑭᒋᒪᒋᓭᐃᐧᓇᐣ ᑲᐊᓄᑲᑕᒧᐊᐧᐨ ᒥᓇ ᓂᑭᐦᐃᑯᒪᐃᐧᓂᐠ ᑲᐅᒋᒪᒋᓭᒪᑲᐠ᙮  

ᐅᓂᑭᐦᐃᑯᒪ ᐁᑲᐧ ᐅᐡᑲᑎᐢ ᐃᐧᑕᒪᑫᐃᐧᐣ ᐊᐱᑕᒪᑫᐃᐧᓇᐣ  

23. ᑲᑭᓇ ᐊᐊᐧᔑᔑᐃᐧ ᐱᒧᒋᑫᐃᐧᓇᐣ ᐅᑕᐅᔑᑐᓇᐊᐧᐸᐣ ᐅᓂᑭᐦᐃᑯᒪ ᐃᐧᑕᒪᑫᐃᐧᐣ ᐊᐱᑕᒪᑫᐃᐧᐣ ᐁᑲᐧ ᐅᐡᑲᑎᐢ 

ᐃᐧᑕᒪᑫᐃᐧᐣ ᐊᐱᑕᒪᑫᐃᐧᐣ ᐁᑲᐧ ᑕᔑᑫᐃᐧᓇᐣ ᑲᔭ ᒋᐃᐧᒋᐦᐃᐁᐧᐊᐧᐨ ᐅᑫᐧᓂᐊᐧᐣ ᐱᒧᒋᑫᐃᐧᓇᐣ ᐅᓇᔑᐁᐧᐃᐧᓇᐣ, 

ᐃᐧᒋᐦᐃᐁᐧᐃᐧᓇᐣ ᐁᑲᐧ ᑲᐃᐧᒋᑐᒋᐣ ᑕᔑᑫᐃᐧᐣ ᑲᐧᔭᐠ ᒋᐃᔑᐢᑲᒪᑲᑭᐣ᙮  

ᑲᒥᑲᐧᓂᐊᐧᐠ ᐅᐅᐁᐧ ᐅᐣᑌᕑᐃᔪ ᐊᐊᐧᔑᐢ ᐃᐧᒋᐦᐃᐁᐧᐃᐧ ᐱᒧᒋᑫᐃᐧᐣ 

24. ᐅᐣᑌᕑᐃᔪ ᐊᓱᔑᐁᐃᔑᐣ ᐊᐊᐧᔑᔑᐃᐧ ᐃᐧᒋᐦᐃᐁᐧᐃᐧ ᐱᒧᒋᑫᐃᐧᓇᐣ ᒋᐱᒥᐃᐧᑕᓄᑭᒪᐨ ᐊᓂᔑᓇᐯᐣ ᐁᑲᐧ ᒪᑲᑌᐃᐧᔭᓴᐣ 

ᑲᓀᐣᑎᔭᐣ ᑕᔑᑫᐃᐧᓇᐣ ᒋᑲᓇᐊᐧᐸᑕᒧᐊᐧᐨ ᒥᓇ ᒋᐊᓄᑲᑕᒧᐊᐧᐨ ᑭᒋᒪᒉᐣᓂᒥᑐᐃᐧᓇᐣ ᒥᐡᑯᐨ ᑲᐧᔭᐠ ᐊᐊᐧᔑᔕᐠ, ᒥᓇ 

ᐅᐡᑲᑎᓴᐠ, ᐁᑲᐧ ᑎᐯᐣᒋᑫᐃᐧᓇᐣ ᒋᐃᔑᓭᐊᐧᐨ ᐅᐅᒪ ᑕᔑᑫᐃᐧᓇᐣ ᑲᐃᔑᑕᑲᐧᑭᐣ᙮  

25. ᐁᑲᐧ ᐅᑭᒪᐃᐧᐣ ᐊᐊᐧᔑᔕᐣ ᐁᑲᐧ ᐅᐡᑲᑎᓴᐣ ᐃᐧᒋᐦᐃᐁᐧᐃᐧᓇᐣ ᐅᑕᒥᓇᐸᓂᐣ ᐅᑫᐧᓂᐊᐧᐣ ᐅᐣᑌᕑᐃᔪ ᐊᓱᔑᐁᐃᔑᐣ 

ᐊᐊᐧᔑᔑᐃᐧ ᐃᐧᒋᐦᐃᐁᐧᐃᐧ ᐱᒧᒋᑫᐃᐧᓇᐣ ᑲᐧᔭᐠ ᐊᓄᑭᐃᐧ ᐊᐸᒋᒋᑲᓇᐣ ᑕᐱᐡᑯᐨ ᐊᓄᑭᐃᐧᐣ ᑲᐃᐧᒋᑲᑌᐠ ᐸᑯᓭᐣᒋᑫᐃᐧᐣ 24, 

ᐊᐦᐃ ᑲᔭ ᔓᓂᔭᐣ ᒋᐊᔭᐨ ᑲᐯ ᑭᒋᐊᓄᑭᓇᑲᐣ ᒋᐊᔭᐨ (ᑐᑲᐣ ᑭᒋᐊᓄᑭᓇᑲᐣ ᐃᐃᒪ ᐊᓂᔑᓇᐯᐃᐧ ᐃᐧᒋᐦᐃᐁᐧᐃᐧᓇᐣ) 

ᒋᐃᐧᑕᓄᑭᒪᐨ ᐊᐊᐧᔑᔑᐃᐧ ᐱᒧᒋᑫᐃᐧᐣ ᐅᐅᒪ ᒥᓯᐁᐧ ᐅᐣᑌᕑᐃᔪ ᒋᐊᓄᑭᑐᒋᐣ ᐯᔑᐠ ᐃᔑᓇᒧᐃᐧᐣ ᐯᔑᐠ ᓄᑕᑯᓱᐃᐧᐣ 

ᓇᓇᑲ ᑲᐃᔑᓇᑯᓯᔭᐠ ᑐᑕᒧᐃᐧᓇᐣ ᐁᑲᐧ ᑲᔭ ᒋᑭᒪᒉᐣᓂᒥᑐᐃᐧᓇᐣ ᒋᐊᓄᑲᑌᑭᐣ ᑲᑕᑲᐧᑭᐣ ᑲᓇᓇᑭᐡᑭᑲᑌᑭᐣ᙮ 

ᑲᐱᒧᒋᑲᑌᐠ ᑭᐦᑭᓄᐦᐊᒪᑫᐃᐧᐣ ᐁᑲᐧ ᒪᒪᐃᐧ ᐃᐧᑕᓄᑭᒥᑐᐃᐧᐣ 

ᐊᐊᐧᔑᐢ ᐃᐧᒋᐦᐃᐁᐧᐃᐧᐣ ᑭᐦᑭᓄᐦᐊᒪᑫᐃᐧᐣ ᑲᒥᓇᑲᓄᐊᐧᐨ ᐊᓄᑭᓇᑲᓇᐠ 

26. ᑲᑭᓇ ᐃᐧᒋᐦᐃᐁᐧᐃᐧ ᐊᓄᑭᐃᐧᐣ ᐃᐡᑯᓄᐃᐧᑲᒥᑯᐣ ᐅᐅᒪ ᐅᐣᑌᕑᐃᔪ ᑭᐡᐱᐣ ᐅᑕ ᐁᑲ ᒪᔑ ᐁᑲᐧ ᒋᑭᒥᑫᐧᐊᐧᐸᐣ ᒪᔭᑦ 

ᑲᐃᓇᑌᐠ ᐊᐊᐧᔑᔑᐃᐧ ᐃᐧᒋᐦᐃᐁᐧᐃᐧᐣ ᐱᒧᒋᑫᐃᐧᐣ, ᐁᐦᐊᐣ ᑲᔭ ᐊᐊᐧᔑᔑᐃᐧ ᐱᒧᒋᑫᐃᐧᓇᐣ ᐁᑲᐧ ᑯᑕᑭᔭᐣ ᐱᒧᒋᑫᐃᐧᓇᐣ 

ᑲᐃᐧᒋᔭᐊᐧᐨ ᐅᓂᑭᐦᐃᑯᒪᐣ ᐁᑲᐧ ᐊᐊᐧᔑᔕᐣ᙮ ᐁᑲᐧ ᐅᑫᐧᓂᐊᐧᐣ ᐱᒧᒋᑫᐃᐧᓇᐣ ᑕᑭᐅᔑᒋᑲᑌᐸᓂᐣ ᐁᐦᐊᐠ ᐅᓂᑭᐦᐃᑯᒪᐠ 

ᒥᓇ ᐅᐡᑲᑎᓴᐠ ᑫᐃᐧᓇᐊᐧ ᐅᑎᑭᑐᐃᐧᓂᐊᐧ ᒋᐊᐸᑕᓂᓂᐠ ᐊᔕ ᐅᑕ ᑲᑭᑫᐣᑕᒧᐊᐧᐨ ᐅᐅᐁᐧ ᐊᐊᐧᔑᐢ ᑲᓇᐁᐧᐣᒋᑫᐃᐧᐣ 

ᐱᒧᒋᑫᐃᐧᐣ ᑲᐃᔑᐢᑲᒪᑲᓂᓂᐠ᙮ ᐃᐧᒋᐦᐃᐁᐧᐃᐧ ᐊᓄᑭᐃᐧᐣ ᐃᐡᑯᓄᐃᐧᑲᒥᑯᐣ ᑫᒋᓇᐨ ᑲᐃᐡᑯᓄᐦᐊᐊᐧᐨ ᑲᐧᔭᐠ ᐅᓇᑯᓂᑫᐃᐧᐣ 

ᒋᑭᐦᑭᓄᐦᐊᒪᐊᐧᑲᓄᐊᐧᐨ ᐁᑲᐧ ᑲᐃᓇᑌᓂᐠ ᐊᐊᐧᔑᔑᐃᐧ ᑲᓇᐁᐧᐣᒋᑫᐃᐧᐣ, ᐊᐦᐃ ᑲᔭ ᒋᑭᐦᑭᓄᐦᐊᒪᐊᐧᑲᓄᐊᐧᐨ ᑲᔭᑲᐧᐠ 

ᒪᒉᐣᒋᑫᐃᐧᐣ᙮ 

ᐊᐊᐧᔑᐢ ᐸᒥᐦᐃᐁᐧᐃᐧᐣ ᑭᐦᑭᓄᐦᐊᒪᑫᐃᐧᐣ ᒋᒥᓇᑲᓄᐊᐧᐨ ᐅᑕᔭᒥᑕᒪᑫᐃᐧ ᐅᑎᐡᑯᓂᐠ ᐁᑲᐧ ᐊᐊᐧᔑᐢ ᑲᓇᐁᐧᐣᒋᑫᐃᐧᐣ 

ᐅᑕᔭᒥᑕᒪᑫᐠ 

27. ᑲᑭᓇ ᐅᐣᑌᕑᐃᔪ ᐊᔭᒥᑕᒪᑫᐃᐧ ᐃᐡᑯᓄᐃᐧᑲᒥᑯᐣ ᑭᐡᐱᐣ ᐁᑲ ᒪᔑ ᓇᐣᑕ ᒋᑭᐅᔑᑕᒧᓂᑫᐊᐧᐸᐣ ᒥᓇ ᒋᐱᒧᑕᐊᐧᐨ ᐯᔑᐠ 

ᑭᐦᑭᓄᐦᐊᒪᑫᐃᐧᐣ ᐊᐊᐧᔑᔑᐃᐧ ᐸᒥᐦᐃᑯᐃᐧᐣ, ᐊᐦᐃ ᑲᔭ ᐊᔕ ᑲᑭᑫᐣᑕᒧᐊᐧᐨ ᑭᑫᐣᑕᓱᐃᐧᐣ ᐅᒋᑕᒪᑫᐃᐧᓇᐣ᙮ ᐊᐊᐧᔑᔑᐃᐧ 

ᐱᒧᒋᑫᐃᐧᓇᐣ, ᐁᑲᐧ ᒪᓯᓇᐦᐃᑫᐃᐧᑲᒥᐠ ᐊᐊᐧᔑᔑᐃᐧ ᐅᑕᔭᒥᑕᒪᑫ ᐁᑲᐧ ᓫᐃᑯᓫ ᐁᐦᐟ ᐃᐧᒋᐦᐃᐁᐧᐃᐧᐣ ᑫᐃᐧᓇᐊᐧ ᒋᐃᐧᒋᑐᐊᐧᐨ 

ᓇᓇᑲ ᐅᒋᑕᒪᓱᐃᐧᓇᐣ᙮ ᐊᔭᒥᑕᒪᑫᐃᐧ ᐃᐡᑯᓄᐃᐧᑲᒥᑯᐣ ᑫᐃᐧᓇᐊᐧ ᒋᐊᑐᐊᐧᐨ ᐊᐊᐧᔑᔑᐃᐧ ᐃᐧᒋᐦᐃᐁᐧᐃᐧᐣ ᑲᐃᓇᑌᐠ 

ᐃᐃᒪ ᑯᑕᑭᔭᐣ ᑭᐦᑭᓄᐦᐊᒪᑫᐃᐧᓇᐣ, ᑐᑲᐣ ᑲᐃᐧᒋᑫᒪᑲᐠ, ᑲᐃᐡᐸᐠ ᑭᒋᐅᓄᑫᐃᐧᐣ ᐁᑲᐧ ᐊᓂᔑᓇᐯᐃᐧ ᐅᓇᑯᓂᑫᐃᐧᐣ᙮  

28. ᐅᓇᑯᓂᑫᐃᐧᐣ ᐱᒧᒋᑫᐃᐧᐣ ᐅᐅᒪ ᐅᐣᑌᕑᐃᔪ, ᐅᐣᑌᕑᐃᔪ ᐅᓇᑯᓂᑫᐃᐧᐣ ᐱᒧᒋᑫᐃᐧᐣ ᐁᑲᐧ ᑯᑕᑭᔭᐣ ᐱᒧᒋᑫᐃᐧᓇᐣ 

ᒋᑭᒥᑫᐧᐊᐧᐸᐣ ᑭᐦᑭᓄᐦᐊᒪᑫᐃᐧ ᐅᒋᑕᒪᓱᐃᐧᓇᐣ ᐅᑫᐧᓂᐊᐧᐠ ᒪᒪᐤ ᐅᐡᑭ ᐁᑲᐧ ᑲᓇᑲᒋᑐᐊᐧᐨ ᐊᐊᐧᔑᐢ ᑲᓇᐁᐧᐣᒋᑫᐃᐧᐣ 

ᐅᑕᔭᒥᑕᒪᑫᐠ, ᐁᐦᐊᐠ ᑲᔭ ᒪᒪᑕᐃᐧ ᐱᐊᐧᐱᐠ ᒋᐊᐸᑕᐠ ᐁᑲ ᑯᑕᑭᔭᐣ ᐊᐸᒋᒋᑲᓇᐣ, ᐁᑲᐧ ᐸᑭ ᓇᐊᐧᐨ ᒋᐃᓇᑭᑌᑭᐣ᙮ 

ᐅᓇᔑᐁᐧᐃᐧ ᑭᑭᓄᔑᓄᐃᐧᐣ ᒋᒥᓇᑲᓄᐊᐧᐨ ᐱᒧᒋᑫᐃᐧᐣ (CAS) ᐊᓄᑭᓇᑲᓇᐠ 

29. ᐁᑲᐧ ᐅᑭᒪᐃᐧᐣ ᐊᐊᐧᔑᔕᐣ ᐁᑲᐧ ᐅᐡᑲᑎᓴᐣ ᐃᐧᒋᐦᐃᐁᐧᐃᐧᓇᐣ ᐅᑕᓂᑲᓂᐡᑲᐣ ᒋᐅᔑᒋᑲᑌᐠ ᒥᓇ ᒋᐊᐧᐸᑕᐦᐃᐊᐧᓂᐊᐧᐠ 

ᐅᐅᐁᐧ ᐅᓇᔑᐁᐧᐃᐧ ᒪᓯᓇᐦᐃᑲᐣ ᐊᐊᐧᔑᔑᐃᐧ ᐅᓇᑯᓂᑫᐃᐧᓂᓂᐊᐧᐠ ᒋᐊᐸᒋᑐᐊᐧᐨ, ᑕᐱᐡᑯᐨ ᐅᐅᐁᐧ ᒋᐃᓇᑌᐠ 

ᒋᑭᐅᓇᑯᓂᑫᐃᐧ ᒪᓯᓇᐦᐃᑲᐣ᙮ ᐊᓄᑭᐃᐧ ᒪᓯᓇᐦᐃᑲᐣ ᐅᔕ ᑕᑭᐅᔑᒋᑲᑌᐸᐣ ᒥᓇ ᒋᑲᑫᐧᒋᒪᑲᓄᐊᐧᐨ ᐱᒧᒋᑫᐃᐧᐣ 

ᐅᑕᓄᑭᑕᒪᑫᐠ ᐅᐅᒪ ᐊᐊᐧᔑᔑᐃᐧ ᐱᒧᒋᑫᐃᐧᓇᐣ, ᒥᓇ ᐅᐣᑌᕑᐃᔪ ᐊᓱᔑᐁᐃᔑᐣ ᐊᐊᐧᔑᔑᐃᐧ ᐃᐧᒋᐦᐃᐁᐧᐃᐧ 

ᐱᒧᒋᑫᐃᐧᓇᐣ  ᐁᑲᐧ ᐅᓇᑯᓂᑫᐃᐧᐣ ᐱᒧᒋᑫᐃᐧᐣ ᐅᐅᒪ ᐅᐣᑌᕑᐃᔪ᙮ 

ᑭᒋᐊᓄᑭᓇᑲᐣ ᐃᓇᑭᓱᐃᐧᐣ ᐃᐃᒪ ᐊᐊᐧᔑᐢ ᑲᓇᐁᐧᐣᒋᑫᐃᐧᓂᐠ ᐅᒋ 

30. ᐅᓇᑯᓂᑫᐃᐧᐣ ᐱᒧᒋᑫᐃᐧᐣ ᐅᐅᒪ ᐅᐣᑌᕑᐃᔪ ᐅᑕᐅᔑᑐᓇᐊᐧᐸᐣ ᑭᒋᐊᓄᑭᓇᑲᐣ ᒋᒥᓇᑲᓄᐃᐧᐨ ᐯᐸᐣ ᐅᐅᐁᐧ ᐊᐊᐧᔑᐢ 

ᑲᓇᐁᐧᐣᒋᑫᐃᐧᐣ ᐅᓇᑯᓂᑫᐃᐧᐣ ᐅᒋ ᐁᐦᐊᐠ ᐅᑕ ᑲᔭ ᐅᐅᒪ ᐅᑕᔭᒥᑕᒪᑫᐠ ᑲᐅᒋᑕᓇᓄᑭᐊᐧᐨ ᒋᐊᐸᒋᑐᐊᐧᐨ᙮ 

ᒪᒪᐃᐧ ᐅᐃᐧᑕᒪᑫᐠ ᐅᑕᐱᑕᒪᑫᔑᐊᐧᐠ ᐁᑲᐧ ᑕᑕᓯᔭᐦᑭ ᐊᐊᐧᔑᐢ ᑲᓇᐁᐧᐣᒋᑫᐃᐧᐣ ᒪᐊᐧᒋᐦᐃᑐᐃᐧᐣ 

31. ᐅᑭᒪᐃᐧᐣ ᐊᐊᐧᔑᔕᐣ ᐁᑲᐧ ᐅᐡᑲᑎᓴᐣ ᐃᐧᒋᐦᐃᐁᐧᐃᐧᓇᐣ ᐁᑲᐧ ᑭᒋᐅᓇᑯᓂᑫᐃᐧ ᐅᑭᒪ ᐊᑌᕑᓂ ᒉᓂᐤᕑᐅᓫ 

ᐅᑕᐅᔑᑐᓇᐊᐧ, ᐅᐅᐁᐧ ᔐᒪᐠ, ᐅᑕᐱᑕᒪᑫᔑᐊᐧᐠ ᒋᒥᓂᑯᐊᐧᐨ ᐅᑎᓀᐣᑕᒧᐃᐧᓂᐊᐧᐣ ᐊᓂᐣ ᑫᐃᓇᓄᑭᑲᒋᑲᑌᑭᐣ 

ᐅᑫᐧᓂᐊᐧᐣ ᐸᑯᓭᐣᒋᑫᐃᐧᓇᐣ ᐅᐅᒪ ᑭᒋᑎᐸᒋᒧᐃᐧᓂᐠ ᑲᒪᓯᓇᐦᐃᑲᑌᓂᑭᐣ᙮ ᐁᑲᐧ ᐅᑕᐱᑕᒪᑫᔑᐊᐧᐠ ᑕᐃᔑᓭᓂᐸᐣ 

ᒋᐅᓂᓇᑲᓄᐊᐧᐨ ᒪᐊᐧᐨ ᑲᑭᒋᐊᓄᑭᑕᒪᑫᐊᐧᐨ, ᐁᐦᐊᐠ ᑲᔭ ᐅᐡᑲᑎᓴᐠ ᒥᓇ ᐅᓂᑭᐦᐃᑯᒪᐠ ᑲᑭᑫᐣᑕᒧᐊᐧᐨ ᐊᐊᐧᔑᐢ 

ᐃᐧᒋᐦᐃᐁᐧᐃᐧᐣ ᐱᒧᒋᑫᐃᐧᐣ ᑲᐃᔑᓭᓂᐠ, ᐊᐊᐧᔑᔑᐃᐧ ᐊᓄᑭᓇᑲᓇᐣ ᐁᑲᐧ ᐅᐃᐧᒋᑕᐧᐠ, ᐅᓂᑭᐦᑯᒪᐠ ᐱᒧᒋᑫᐃᐧᐣ, ᑕᔑᑫᐃᐧ 

ᐊᓄᑭᓇᑲᓇᐠ, ᐅᑭᐦᑭᓄᐦᐊᒪᑫᐠ, ᐁᑲᐧ ᑯᑕᑭᔭᐠ ᑲᐃᐧᒋᑐᐊᐧᐨ ᐊᐊᐧᔑᐢ ᑲᓇᐁᐧᐣᒋᑫᐃᐧᐣ ᒥᓇ ᐅᓇᑯᓂᑫᐃᐧᐣ᙮ ᐊᓂᔑᓇᐯᐠ 

ᐁᑲᐧ ᐊᐯᕑᑲᐣ (ᒪᑲᑌᐃᐧᔭᓴᐠ) ᑲᓀᐣᑎᔭᐣ ᑕᔑᑫᐃᐧᓇᐣ ᑫᐃᐧᓇᐊᐧ ᐃᔑᓂᐸᐣ ᐅᐅᒪ ᒋᑭᐊᐸᑕᒪᑫᐊᐧᐸᐣ᙮  

32. ᐁᑲᐧ ᐅᐃᐧᑕᒪᑫᐠ ᐅᑕᐱᑕᒪᑫᔑᐊᐧᐠ ᐅᑭᑎᐸᒋᑕᓇᐊᐧ ᐸᑯᓭᐣᒋᑫᐃᐧᐣ 31 ᒋᑭᐃᐧᒋᒋᑲᑌᑭᐸᐣ ᐅᓇᒋᑲᑌᐠ ᐅᐅᐁᐧ 

ᑕᑕᓯᔭᐦᑭ ᐅᓇᑯᓂᑫᐃᐧᐣ ᐊᐊᐧᔑᐢ ᑲᓇᐁᐧᐣᒋᑫᐃᐧᐣ ᒪᐊᐧᒋᐦᐃᑐᐃᐧᐣ ᑲᑐᒋᑲᑌᐠ, ᐁᑲᐧ ᒋᐅᒋᒪᒋᓭᐠ 2019 ᐊᐦᑭᐊᐧᐠ᙮ 

ᐅᑭᒪᐃᐧᐣ ᐊᐊᐧᔑᔕᐣ ᐁᑲᐧ ᐅᐡᑲᑎᓴᐣ ᐃᐧᒋᐦᐃᐁᐧᐃᐧᓇᐣ ᐁᑲᐧ ᑭᒋᐅᓇᑯᓂᑫᐃᐧ ᐅᑭᒪ ᐊᑌᕑᓂ ᒉᓂᐤᕑᐅᓫ ᐃᔑᓭᓂᐸᐣ 

ᒋᐸᑭᑎᓇᒧᐊᐧᐨ ᐅᑎᐸᒋᒧᐃᐧᓂᐊᐧᐣ ᑕᑕᓯᔭᐦᑭ ᐊᓂᐣ ᐁᐃᔑᐊᓄᑭᑲᒋᑲᑌᑭᐣ ᐅᑫᐧᓂᐊᐧᐣ ᐸᑯᓭᐣᒋᑫᐃᐧᓇᐣ 

ᑲᑭᒪᓯᓇᐦᐃᑲᑌᑭᐸᓂᐣ ᐅᐅᒪ ᑭᒋᑎᐸᒋᒧᐃᐧᓂᐠ᙮ 

